
Tino Lago,  director de “A Nova Peneira”

editorial

Que é o que
 suma Sumar en Galicia?

Telf.: 634 887 054

pasado 9 de xuño , o último día 
de prazo , facíase oficial a si-
natura do acordo entre Sumar 
e Podemos que, na mellor tra-
dición fratricida dese espazo 

con vetos que se fan públicos e agresi-
vidade  recíproca, posibilitaba que Po-
demos se incorpore á coalición elec-
toral chamada Sumar. De novo, como 
tantas veces nos últimos 10 anos, se-
remos bombardeados con discursos 
grandilocuentes,  non moi lonxanos 
dos relatos épicos clásicos, sobre a 
unidade , o novo comenzo, a estreada 
ilusión multiplicada, a imprescindible 
barreira fronte o fascismo, a responsa-
bilidade que esixe abdicar dos princi-
pios e achegarse ao que será a pana-
cea contra o caos.......E de novo, como 
nos últimos 10 anos, estamos ante a 
nada, a nada máis absoluta. Pois Su-
mar, fora do corpo clásico de Izquierda 
Unida, que si ten militantes e si está, 
pouco pero está, na vida real, non é 
máis que un exercicio de virtualidade.
Cinguíndonos á situación política do 
noso país cómpre facermos a pregun-
ta que titula este artigo se queremos 
poder decidir o próximo 23 de Xullo en 
base á realidade dos feitos, e non da 
propaganda: Que é o que suma Su-
mar en Galicia?. Onde está sumar na 
vida real?, En que colectivos culturais, 
ecoloxistas, veciñais, de defensa da 
lingua.....podemos atopar a Sumar?. A 
resposta é ben sinxela: Sumar en Ga-
licia non suma nada , porque non exis-
te. Sumar é o mesmo que foi AGE no 
seu día, aquela coalición electoral, que 
tamén se asinou no último momento, 

para as eleccións do 2012, non por nin-
gún tipo de discrepancia programática 
entre os asinantes ( Encontro Irmandi-
ño -FOGA- FPG e Esquerda Unida) se-
nón pola pelexa polos postos de saída 
nas listas. Yolanda Díaz, unha Yolanda 
que no 2012 non a coñecía ninguén, 
pelexou ata o último momento polo nú-
mero 1 da Coruña, por ir ela por riba 
de Beiras. AGE non estaba na realida-
de social, e cando perde a represen-
tación institucional desaparece. Sumar  
é o mesmo que En Marea, instrumen-
to político que viviu desde o berce ata 
o cadaleito unha cruel loita fratricida 
permanente. En Marea non estaba na 
realidade social e cando perde a re-
presentación institucional desaparece. 
E por último Sumar é o mesmo que 
Podemos, un puro instrumento virtual, 
moi meritorio por certo pois non estivo 
lonxe de pór en serios problemas ao 
bipartidismo clásico, que carece de im-

plantación social no noso país, de re-
presentación institucional e sobre todo 
de vontade política de estar nos pro-
blemas do día a día, de facer política 
os 365 días do ano. Podemos non está 
na realidade social e cando perde a re-
presentación institucional desaparece. 
Sumar en Galicia non suma nada por-
que non ten outro obxecto que ofrecer 
unha saída a quen está en política para 
gañarse a vida con ela e que vai desa-
parecer ipso facto no momento en que 
se lle acabe o choio. Onde están por 
exemplo ex deputados e deputadas 
dese espazo como Marcos Cal, Luca 
Chao, Paula Quinteiro....Ex Concellei-
ros como o concelleiro e a concelleira 
que acompañaron a Rubén Pérez no 
primeiro mandato da Marea de Vigo?.
Que achega Sumar en Galicia?..Su-
xeitos como os responsables de Po-
demos Salvaterra cuxos 104 votos po-
sibilitan que o PP siga conservando a 

alcaldía da vila , e que unha vez rema-
tados os comicios municipais desapa-
recen?..Suxeitos como os de Podemos 
Mos cuxos 126 votos facilitan que o PP 
suba un concelleiro máis e que unha 
vez rematado o proceso electoral des-
aparecen?.
Sumar en Galicia non suma nada por-
que nada é. En Galicia quen suma é 
quen fai política os 365 días do ano, 
quen está cando lle vai ben e cando 
lle vai mal tamén. En Galicia Sumar só 
pode producir un efecto:Restar.

 Yolanda Díaz...

O

Baldomero Iglesias Dobarrio, “Mero”

E
opinión

Vella ou nova tiranía

ntendín, quizais mal entendi-
do que aquel sistema libera-
dor daquela ditadura que nos 
precedeu e naquela soñada 
democracia tan desexada,

viña facer practicable un sistema de 
inclusión e participación, de represen-
tación, e que non é esta, que mesmo 
onde a vontade maioritaria tivese a 
honra de representarnos e, nesa re-
presentación, farían o imposible por 
ampliar horizontes e dereitos -admi-
nistrados tamén cos correspondentes 
deberes. Pero o asunto nin resultou 
ser, nin nada que se lle pareza e anda 
a dar voltas polos perigosos extremos 
da involución. A proba máis eviden-
te é que enredan en manifestacións 
enteiramente maleducadas, que nos 
avergoñan a nós -que andamos por 
fóra- e que deterioran o sistema, este 
seica “menos malo” de gobernos po-
sibles. Agora os que nos representan 
son mellores canto máis grande é a 
barbaridade que profesan, verbal e 
practicamente. Chegamos a un punto 
de abuso, de mentira, de malestar,
que é necesario esquecer  que algúns 
deles poidan representar a alguén 
desde eses postulados de falsidade e 

sen o posible rigor de entendemento. 
Eles, os que nos representan, teo-
ricamente, deberan anticiparse aos 
aconteceres, mesmo aos de malestar 
social, para adoptar medidas necesa-
rias antes de que se produza calquera 
desastre e que sexa moi tarde para 
resolver calquera problema. Pero re-
sulta que os partidos non practican o 
sistema democrático nin sequera den-
tro deles. Entón mal estamos. Se é 
así, tal como se ve en certas prácticas 
e manifestacións, estamos aviados!
 Ao final un se pregunta, loxicamen-
te, se o de democráticos é así, ou ao 
ser de tan baixa condición ten que 
producir esta vergoña que causa, pro-
piciada tamén por ese seu centralis-
mo abrasivo, onde sempre resultan 
ser amos e posuidores da verdade 
absoluta. Vemos tamén no horizonte 
a existencia de partidos insalubres, 
partidos de marcada incidencia anti-
democrática que conculcan o acordo, 
o entendemento e dinamitan calquera 
posibilidade de paz e de sosego, pre-
vias á razón, para ir xuntos cara aos 
obxectivos marcados. Son partidos 
que non cren na democracia e que ve-
ñen para destruír postulados iniciáti-

cos de progreso, partidos que non cre 
nos pobos, que non cren no dereito de 
autoxestión e liberdade, que preconi-
zan a ameaza e os medos, a obriga á 
forza do que eles pensan, sen outras 
verdades posibles.
 Dá certa pena o panorama que nos 
envolve e sen vías de solución. Uns 
están para estorbar aos outros e vi-
ceversa. Penso que os resultados 
das eleccións están mediatizados de 
propaganda electoral, ben pagada, 
que engana a moita xente, son unha 
conspiración ben artellada e inxusta. 
O peor aínda é recoñecer que nos en-
ganan, sentirnos enganados sabendo 
que somos conscientes do engano e 
que todo é unha burla. Son proclamas 
de mentira, obxectivos de farol e pro-
mesas que non quererán cumprir. De 
nada valerán os logros
acadados, sobre todo en certos dere-
itos sociais e en hostís circunstancias 
de mudas palabras. Habería que lem-
brar que a democracia empeza den-
tro, na necesaria aportación de todas 
as ideas, mesmo as contrarias, para 
desde elas peneirar as máis capaces, 
as máis participativas, as máis com-
petentes. Tamén dentro de cada

grupo debe exercerse a debida trans-
parencia, no denodado intento de
poñer orde e reclamar o que se consi-
dera xusto, mais ningún partido
debe permitir o roubo e o saqueo, 
nin a aqueles que estas prácti-
cas resolven con mentiras. Porque 
así sucede, e os seus feitos -que 
transcenden-, non nos advirten dos 
problemas que derivan das súas 
prácticas, e caemos na solución 
precipitada e no sobresalto, nesta 
partitocracia voraz que nos contra-
dí, que nos divide en moitos anacos 
e, ao mesmo tempo, coloniza a vida 
social e as institucións. Aí onde aín-
da é apreciable o compadreo, se 
somos persoas propicias e de “a 
carón”, favorables, teremos algun-
ha oferta, mais se non es ou andas 
por libre, podes agardar sentando!  
Por iso tanta xente cansou e non 
cre nin en políticos nin no sistema, 
nin sequera aqueles que tanto sei-
ca idolatran. Hai moitos que vendo 
o visto está ata os pínfanos desa  
estupidez e malabarismos que nos 
teñen ancorados fóra dos eidos de 
progreso e benestar e na confianza 
de poder ser quen somos.

O teu 
xornal en 
galego

Grupo municipal do BNG de Mos

“En Mos a derrota do PP chegará máis pronto que tarde”
Alberto Barreiro, Sara Samartín e Gustavo Barcia

Os nacionalistas de Mos acadaron un resultado mais que óptimo nas pasadas eleccións de maio pois case duplicaron  os seus votos, e pasan de 1 a 3 
concelleiros. Alberto, un enxeñeiro de Louredo, Sara unha avogada de Pereiras e Gustavo un músico e historiador de Torroso serán os representantes 
do Bng na nova corporación mosense.  Nós falamos con  eles

         Queremos coñecerte un pouco 
máis Alberto?
 Eu son veciño de Louredo, son enxe-
ñeiro técnico e traballo nunha empre-
sa do metal.
        Cando se iniciou a túa relación 
coa política e por que?
 Xa me ven de familia. O meu avó foi 
concelleiro con AP, e o meu pai co 
PSOE
        Caramba, vaia evolución fami-
liar PA-PSOE-BNG. Como sigamos 
a progresión a saber  de quen será 
concelleira a túa filla
 Ha ha ha ha ha ha. É aínda unha nena 
e a vida dá moitas voltas. En relación 
á pregunta dicir que  de sempre son 
unha persoa preocupada polo colecti-
vo,estou metido no centro cultural de 
Louredo,que é o colectivo máis des-
tacado da miña parroquia. E observo 
con moita preocupación a situación  
de deterioro que padece o noso con-
cello e o mal goberno que sofre. A vi-
sión da realidade que defende o BNG 
é a que máis se achega á miña, e sim-

patizo con 
esa forza 
p o l í t i c a 
desde hai 
moito tem-
po. Xa nas 
anteriores 
municipais 
formei par-
te das súas 
listas.
         E ago-
ra, que é 
a primei-

ra vez que es cargo institucional, 
como afrontas esta etapa na túa 
vida?
 Con toneladas de ilusión e todas as 
gañas de facer moitas cousas en be-
neficio da veciñanza de Mos.
         Tendo en conta a situación arit-
mética do Concello: 10 PP-7 Oposi-
ción. Ti cres que hai motivos para 
ilusionarse?
 Coa situación política do Concello, un 
PP con 10 actas, non, claro que non. 
Coa vontade firme e inequívoca do 
BNG de dar a batalla de maneira per-
manente en prol dun Mos máis xusto, 
non teñas a máis mínima dúbida de 
que si. Coa vontade firme e inequívo-
ca do BNG de que este grupo muni-
cipal sexa a semente dunha situación 
política que no 2027 nos permita dis-
putar e gañar a hexemonía social do 
noso concello, non teñas a máis míni-
ma dúbida de que si.
           Agora tócache a ti , Sara?
 Eu son Sara Samartín, son da parro-
quia de Pereiras e son avogada.

          Por que estudaches dereito?
 É difícil de dicir. Se cadra un ideal 
abstracto de xustiza, que xa habitaba 
en min de nena, levoume ao mundo 
do dereito en xeral e ao dereito laboral 
en particular.
         Profesionalmente que fas?
 Teño despacho aberto, no que levo 
casos, como che dixen, de dereito la-
boral e colaboro coa CIG.
        Como ves o mundo do traballo 
no actual contexto?
 Está nunha situación moi delicada. A 
reforma laboral foi claramente insufi-
ciente e non serviu para arranxar as 
graves inxustizas que padece a clase 
traballadora.
      Cando e por que se iniciou a túa 
relación coa política?
 Eu sempre sentín simpatía polo na-
cionalismo, xa o meu pai fora nalgun-
ha ocasión nas listas do BNG. Pero, 
se cadra foi na universidade cando to-
mei conciencia do difícil que era falar 
galego en Galicia, e do anómalo que 
resulta que unha moza ou un mozo 

non poda empregar o idioma do seu 
país, en moitos contextos da vida no 
seu país.  Alí decidín pór o meu gran 
de area para tratar de mudar as cou-
sas.
         Ao igual có teu compañeiro 
vai ser a primeira vez que es cargo 
institucional. Como o afrontas?
 Pois ao igual ca el con infindas doses 
de ilusión, de gañas de mellorar as 
cousas e de conquistar máis corazóns 
de veciños e veciñas para que no 27 
o BNG sexa o protagonista do cam-
bio político que tanto necesita o noso 
concello.
        E agora imos preguntarlle a 
Gustavo,o xefe, a súa valoración do 
resultado electoral?
 A valoración é dupla. Por unha banda 
no que atinxe ao BNG a lectura é moi 
satisfactoria, desde logo. Duplicamos 
o número de votos e triplicamos o nú-
mero de actas. O noso resultado foi 
máis que notable. Pero  no que se re-
fire a como queda a nova corporación  
municipal, cunha maioría reforzada do 

Gustavo Barcia (centro), Sara Samatín e Alberto Barreiro

entrevista redacción

San Amaro
Tapería

986 33 14 65

PP, non podemos estar satisfeitos. O 
PP recibe un premio, lexítimo e lícito, 
pero que entendemos que non mere-
ce. E a nós tócanos traballar moi duro, 
picar pedra, rozar silveiras, día si e día 
tamén, para facerllo ver á maior can-
tidade de veciños e veciñas posible.
           Faltou moi pouco para o 4º?
 Si, tan só 80 votos
         Hai que darlle as grazas a un 
que agora , presuntamente, vai des-
aparecer da vida política?
 Pois si, ao que dicía que era de Po-
demos, pero que en realidade era a 
2º marca do PP. Sacaron menos votos 
que votos nulos. Pero con 80 deses 
votos o BNG tería 4 actas e o PP tería 
9 e non 10.O PP ten unha maquina-
ria poderosísima, non só no concello, 
senón tamén de caciques e colabora-
dores. E eu estou moi orgulloso dos 
meus compañeiras e compañeiros do 
Bng porque somos os que lle facemos 
fronte. E así seguirá sendo ata a de-
rrota final do PP, que tardará máis ou 
menos pero chegará.
          Como ides repartir o traballo?
Imos agardar a ver como se artella o 
goberno e en función diso repartire-
mos as responsabilidades entre os 3.
        Aproveitando que temos unha 
persoa de Pereiras e outra de Lou-
redo vouvos preguntar a ambos por 
dous temas concretos que atinxen 
ás vosas parroquias. Sara como va-
loras a situación da Parroquia des-
pois de Afouteza?

 Ben. A oposición é cada vez maior e 
a medida que pasa o tempo hai máis 
veciñas e veciños preocupados polos 
problemas que pode causar. Espe-
cialmente no que se refire ao asunto 
das traídas. 
        Xa houbo algún problema de 
auga verdade?
  Si, en verán do ano pasado. Pero 
non se pode asegurar taxativamente 
que fose a consecuencia de Afoute-
za.
        E en Louredo, Alberto, cal é 
o voso criterio sobre as obras do 
Paseo do Louro?
 Estamos en total desacordo de como 
se está a facer. Eu recordo como os 
antigos sendeiros naturais ás beiras 
do río foron transformados no que 
parecen auténticas autoestradas.
          Pouco despois das elec-
cións a alcaldesa dicía nun medio 
de comunicación que o resultado 
das eleccións en Tameiga avalaba 
o proxecto do Celta. Cres, Gusta-
vo, que é o anuncio de que se vai 
intensificar a ofensiva contra a Co-
munidade de Montes?
 O PP en Tameiga perdeu as elec-
cións. E segue sendo a parroquia na 
que ten menos apoio, e na mesa de 
Puxeiros é con diferencia a que me-
nos apoio ten de todo o Concello. A 
alcaldesa ten unha actitude moi pou-
co democrática. A vitoria electoral 
non a lexitima para esmagar ás mi-
norías. Eu creo que ela vai ir a por 

todas, si.  Pero estou seguro de que 
os tribunais van tumbar o proxecto. 
O BNG mantén unha oposición firme 
e inequívoca en contra do “pelotazo” 
e se hai que pórse diante das palas 
porémonos.

        Unha persoa progresista de 
Mos que entenda a necesidade dun 
cambio político pode seguir man-
tendo a esperanza?
 Si, sen dúbida si. En Mos a derrota do 
PP vai chegar máis pronto que tarde.

entrevista 

As AMPAS GALEGAS por un plan 
específico para o rural galego

 A Confederación ANPAS GALEGAS; 
logo da súa presentación en Rábade o 
18 de febreiro, en Mazaricos o 6 de maio, 
e en Becerreá o 22 de maio, vai presen-
tar no Centro Socio Cultural recreativo 
de Cabeiro o estudo realizado nos anos 
2021 e 2022 sobre a necesidade dun plan 
educativo específico para o rural galego.
 A Confederación de Anpas, á que perten-
ce á recentemente constituída Federa-
ción de Anpas de Redondela, ten de sem-
pre entre os seus obxectivos principais a 
defensa dun Ensino público no rural ga-
lego que se iguale en calidade e medios 
ao que poidan ter as zonas urbanas do 
noso País.
 Pero as defensas fanse con datos e diag-
noses, e precisamente esta é a intención 
do estudo feito, que se fundamenta en 
tres piares nos que se traballou a un tem-
po:
 A solicitude ás ANPAS asociadas, máis 
de 400 neste momento, da súa visión do 
que está a ocorrer no rural galego.
 A realización dunha ampla enquisa en 
liña na que se debullaron un amplo abano 

de facetas da vida educativa rural.
 A organización de 4 foros especializa-
dos con persoas vinculadas profesional-
mente co rural galego na que expuxeron 
unha visión formal dese rural que estu-
damos.
 As conclusións deses traballos é o que 
presentaremos o próximo 14 de xuño 
no CSC recreativo de Cabeiro, alí infor-
maremos de cada un dos pasos dados, 
das diferentes consecuencias obtidas 
en cadansúa modalidade de actuación, 
e do resumo de necesidades que con-
sideramos amplamente fundamentadas 
en todo o traballo presentado.
 O rural galego, sexa aldeán ou vilego, 
costeiro ou interior, de val ou de mon-
taña, ten unha diversidade de caracte-
rísticas positivas e un único e enorme 
problema: o abandono ao que está so-
metido por parte das administracións e 
poderes públicos.
 Iso é o resumo último deste estudo que 
se presenta o 14 de xuño, pero non é o 
único que se conclúe do mesmo, o resto 
explicarémolo en Cabeiro.

“ O votante progresista do Porriño non pode perder a esperanza.
O Partido Socialista non lle vai defraudar”

David Alonso, Secretario Xeral do PsdeG no Porriño

O partido socialista de O Porriño tivo , como era previsible, uns resultados desastrosos o pasado 28 de Maio. Xa non é tempo de botar máis 
sal nas feridas nin de seguir nun debate permanente sobre as responsabilidades que motivaron o pésimo resultado. Aos socialistas porriñe-
ses cómprelles tomar boa nota da mensaxe da veciñanza do Porriño, e iniciar a necesaria catarse que lles leve o antes posible a situarse en 
disposición de ser unha alternativa de goberno. Sen dúbida co liderado de David Alonso, o avogado de Cans que é agora a cabeza visible 
do novo proxecto socialista, están no camiño correcto. Velaí vai o que deu de si a nosa conversa con David.

        De onde es ti, cal é a túa forma-
ción e como e cando se iniciou a 
túa relación coa política?
 Eu son de Cans, actualmente vivo 
en San Bieito. Son avogado de for-
mación e traballo no sector dos se-
guros. Sempre fun unha persoa moi 
implicada no asociacionismo, tanto é 
así que fun presidente da Asociación 
de veciños e veciñas  da miña parro-
quia durante 8 anos . Creo no valor 
da colaboración colectiva como me-
llor forma de achegarnos o máis po-
sible a unha vida digna para todos. 
Eu estou no partido socialista por-
que os valores da socialdemocracia: 
xustiza social, igualdade , liberdade 

e fraternidade son os que máis se 
achegan á miña forma de entender 
a vida. A miña primeira experiencia 
política foi na lista de Carrera.
       Moi social demócrata non é 
que sexa?
 Eu presenteime nesa lista co com-
promiso firme de Manuel Carrera 
de que ían ser un instrumento útil e 
necesario para acabar coa alcaldía 
de Nelson Santos, algo que naquel 
momento consideraba imprescin-
dible para a saúde democrática do 
Porriño.
        Cando fuches presidente ve-
ciñal en Cans houbo algún proble-
ma significativo co que te encon-

traras ?
 Si, sen dúbida: Rescatar os cartos 
da expropiación polos danos causa-
dos pola autovía. Non foi nada fácil. 
Conseguímolo aos dous anos de es-
tar aí, coa inestimable colaboración 
da alcaldesa Eva García De La Torre. 
A partir de aí comecei unha relación 
intensa con Eva que aos poucos me 
foi gañando para a causa socialista.
         Resultoulle moi difícil?
 Non, foille moi fácil. Xa che dixen 
que eu comparto os valores social-
demócratas e asemade teño antece-
dentes socialistas na miña familia. 
Que por certo sufriron represión du-
rante o franquismo.
        Fuches concelleiro de gober-
no este mandato, ata a dimisión 
de Eva. Que áreas levabas?
 Emprego, Servizos, Sociais , Novas 
tecnoloxías e turismo.
       Como valoras a túa etapa no 
goberno do Porriño?
 Foi unha etapa moi difícil, de tra-
ballo moi intenso pois a situación 
aritmética do noso goberno era dé-
bil, pero á vez moi bonita e de moita 
aprendizaxe. Eu estou moi honrado 
de poder tido participar nun gober-
no socialista do meu pobo. É á vez 
quixera expresar a miña satisfac-
ción por ter compartido a etapa de 
goberno cos compañeiros do BNG 
cos que en verdade tivemos moi boa 
sintonía.

         Supoño que a pandemia con-
dicionaría en grande medida  a ac-
ción de goberno?
 E tanto que si. Fíxate que no Po-
rriño pasouse de 125 familias que 
precisaban a axuda dos servizos so-
ciais do Concello a 500.Multiplicouse 
por 4 o que supuxo un sofre esfor-
zo enorme que , con toda humilda-
de, creo que atendemos de maneira 
máis que digna. Foi unha época moi 
dura pero a solidariedade que amo-
sou a sociedade civil do Porriño foi 
enorme, houbo momentos incluso 
emocionantes.
           E a relación coa Xunta?
 Moi mellorables.
        A responsabilidade de que 
a conta 413 tivera un volume tan 
elevado de facturas non pagadas 
é só do PP por bloquear eses pa-
gos? Ou a xestión do voso gober-
no tamén ten parte de culpa?
 Hai que ser valente, honesto e di-
cir sempre a verdade. E polo tanto 
digo que si, que puido haber erros de 
xestión do noso goberno que contri-
buíran a que a 413 tivese esa grande 
cantidade de facturas. Tamén quero 
dicir que unha elevadísima porcen-
taxe desas facturas correspondían a 
traballos que si se fixeron e que se 
cobraron a prezo de mercado. Esas 
facturas estaban ben, estaban para 
levar a pleno e abonalas. Algunhas 
eran de servizos básicos como por 

David Alonso

entrevista de Tino lago 

exemplo a gasolina. E se non se pa-
garon no seu momento foi polo blo-
queo do PP.
           Chegamos á dimisión de 
Eva. Por que  non fostes capaces 
de convencer a Manuel Carrera de 
que votase á candidata que pre-
sentou o Partido Socialista?
 O problema foi na nosa casa .Esta 
claro que o fixemos mal. O partido 
non soubo detectar nin xestionar o 
afán de protagonismo dunha persoa 
en concreto o que nos levou a unha 
situación de todo ou nada.
        Pois vaia situación que tedes 
agora : Co PP con 16 actas de 21 
todo apunta que vos espera unha 
longa travesía polo deserto?
 Vai custar si. Son plenamente cons-
ciente de que non vai ser de hoxe 
para mañá. Pero nós estamos pre-
parados e preparadas para come-
zar de 0, para bater sen pausa nas 
almas e nos corazóns de todas as 
veciñas e veciños. E teño a certeza 
de que o partido socialista volverá 
gobernar O Porriño, porque  o noso 
modelo de sociedade é máis xus-
to , máis humano e obtén mellores 
resultados en todos os indicadores 
económicos e sociais que calquera 
cousa que poida ofrecer a dereita. 

En calquera caso eu son un corredor 
de fondo.
       Supoño que falas metaforica-
mente?
 Si, pero tamén no terreo da reali-
dade concreta pois eu practiquei esa 
disciplina. Fixen atletismo e facía ca-
rreiras de fondo
          Ha ha ha ha. Vaiche vir ben 
a túa experiencia como atleta abo-
fé. Ben, e agora toca valorar o ano 
e medio do primeiro mandato de 
Alejandro como alcalde do Porri-
ño?
 Alejandro carece de proxecto para 
O Porriño. Alén dos aparcadoiros 
disuasorios, sen dúbida unha boa 
medida que lle recoñezo, só está a 
continuar con proxectos que xa eran 
do noso goberno
              Por exemplo?
 San Bieito , ou o parque da Feira. 
Por outra banda a xestión económi-
ca deixa moito que desexar. Hai un 
gasto desmesurado para festas que 
ten como consecuencia recortes en 
aspectos básicos como a educación 
e os servizos sociais. Tamén hai ou-
tros aspectos moi censurables como 
por exemplo a  subvención para em-
prego de medio millón de € que per-
demos, porque non se chegou nin a 

pedir.
           Sobre o parque de Pio XII cal 
é a túa opinión?
 Esa obra non a vemos. Anunciou-
na sen falar antes cos propietarios 
o que xerou un importante malestar 
, unha forma de proceder completa-
mente inadecuada.
        En relación ao problema do 
Lindano?
 Por parte do alcalde fotos e anun-
cios grandilocuentes pero no terreo 
do concreto nada. Nós tiñamos un 
proxecto encarrilado cunha empresa 
para comezar a descontaminar cun 
fungo. E o responsable desta em-
presa leva un ano e medio tratando 
de falar co alcalde e non o atende. 
É lamentable que unha empresa nos 
estea ofrecendo unha posible solu-
ción para este grave problema e nin 
sequera se lle escoite.
             E do paso a nivel que tes 
que dicir?
 Eu quería que o alcalde me contes-
tase á seguinte pregunta: se non hai 
nada por que leva unha operación 
de préstamo de 10 millóns de € para 
soterrar o tren?.O alcalde o que ten 
é que ser leal e informar do acordo 
de convenio que ten enriba da súa 
mesa desde xullo do 2022.

           O resultado das eleccións 
de maio desastroso claro?
 Si, desde logo, non se poden cua-
lificar de outra maneira. Volvemos á 
situación do 2011.E como che dixen 
antes estamos preparados para 
unha longa carreira de fondo.
         Como é o equipo que te 
acompaña?
 Persoas coas que me sinto moi có-
modo e coas que é un pracer traba-
llar. Homes e mulleres comprometi-
dos con Porriño e cun perfil social 
moi marcado. Homes e mulleres que 
volveremos levar ao socialismo a 
gobernar O Porriño. O votante pro-
gresista do Porriño non pode perder 
a esperanza. O Partido socialista 
non lle vai defraudar.
          E non podemos rematar sen 
falar do 23 X?
 Unhas eleccións importantísimas. 
Eu apelo a que o votante progresis-
ta concentre o voto no PSOE, que 
analice cal é o voto útil de verdade 
para as pensións, para a sanidade 
, para as rendas máis baixas, para 
a educación, para a vivenda, para a 
igualdade.....Eu apelo a que antes 
de votar teñamos en conta a realida-
de dos feitos e non a propaganda. A 
alternativa é terrible: A ultradereita.

Plaza do concello,1 

Salceda

entrevista

Peña celtista “ Os Zoqueiros “ do Porriño

“É imprescindible acertar na planificación deportiva para que 
a temporada do centenario sexa todo o boa que debe ser”

Javier Bastos, presidente

Unha vez rematada a temporada de fútbol quixemos coñecer a valoración, sobre o ano que fixo o celta, do presidente 
da peña celtista da nosa localidade. Velaí vai

       Acaba de rematar a temporada. 
Que valoración fas?
 Esta foi unha tempada de moitos cam-
bios, o equipo incorporou numerosas 
fichaxes e o rendemento non se sabía 
moi ben como ía ser. A cousa comezou 
moi mal. Logo coa chegada de Carval-
hal  empezou a  mellorar ata tal pun-
to que parecía que teriamos opcións 
de pelexar por xogar en Europa. Pero 
despois dunha parada de seleccións , 
de maneira inexplicable, todo derivou 
nunha especie de desastre que facía 
que perderamos un tras outro case to-
dos os partidos. Salvámonos do des-
censo no último  fronte ao Barça, cun 
sufrimento e cunha angustia que agar-
do que non se repita.
         E cal foi o motivo do desastre final?

 Non sei se habe-
rá un único moti-
vo. Supoño que 
serían unha serie 
de razóns que 
sumadas darían 
como resultado a 
mala racha final. 
No mundo do fút-
bol cando entras 
nunha dinámica 
negativa non é 
nada fácil saír.
        Dicía Iago 
Aspas , antes 
do último parti-
do, que ao Celta 
lle faltaba cali-

dade. Estás de acordo?
 Probablemente si, especialmente no 
medio campo. Pero non estou de acor-
do nin con que se diga en público, pois 
parece como unha falta de respecto 
aos compañeiros, nin co momento no 
que se dixo, xusto cando nos estamos 
a xogar a salvación.
         Só no medio campo. E na dian-
teira non falta calidade?
 A min paréceme que non. O proble-
ma estivo, ao meu xuízo, na zona de 
creación, na zona na que se xeran as 
situacións de perigo que logo deben de 
aproveitar os dianteiros.
         Na zona defensiva?
 Creo que algo se debe mellorar tamén.   
Deixémolo en que cumpren e pouco 
máis

          Na Portería?
 O arxentino que incorporamos este 
ano viña cun grande cartel pero a ver-
dade a min ofrecíame máis seguridade 
Dituro. Agardo que recuperemos a Ru-
bén  e con el e Iván, dous porteiros de 
canteira, creo que o posto queda ben 
cuberto.
         Venderase a Gabri Veiga?
 Non é que o vaiamos vender, o pro-
blema é que case con certeza vánnolo 
comprar. El ten todo para ser un xoga-
dor top e o Celta non lle pode ofrecer 
nin por asomo o que lle van dar os 
equipos punteiros da liga inglesa que 
están interesados na súa fichaxe. Se 
finalmente pagan a cláusula, de 40 
millóns de €, con eses cartos pódese 
traer 3 ou 4 xogadores de moita calida-
de para reforzar posicións clave.
         Cales?
 Na zona de creación e na dianteira 
tamén. Aspas xa ten unha idade, de 
feito nos últimos partidos deste ano 
tivo problemas físicos que lle impedi-
ron xogar, e necesitamos un par de xo-
gadores arriba que estean no baremo 
dos 15 goles cada un.
       Entre Paciencia e Larsen a cal 
escolles?
 A Larsen sen dúbida. Ese é un xoga-
dor que ten potencial para ser un gran 
dianteiro.
          En relación á vosa peña como 
vos foi este ano?
Pois ben, recuperando aos poucos a 
normalidade despois da pandemia. Xa 

fixemos a nosa comida anual na que 
xuntamos arredor de 60 persoas, e só 
nos falta recuperar a viaxe anual para 
ver ao Celta nalgún partido fóra de 
casa.
        De momento o das viaxes non 
puido ser?
 Non, contamos con facelo na tempo-
rada 23-24.Aínda que o descenso do 
Valladolid fastidiounos un pouco pois 
era a viaxe que mellor nos cadraba. 
A ver se soben os equipos asturianos 
para facilitar un pouco as cousas.
        As relacións coa directiva do 
Celta como son?
Boas. Nós somos integrantes da fede-
ración de peñas e as relacións tanto 
coa directiva do Celta como co  alcalde 
de Vigo son boas.
        Como quedou a antiga grada de 
Marcador?
 Ao meu xuízo moi bonita.
       Para a temporada que ven que 
perspectivas tes?
 Eu agardo que boas. É o ano do cen-
tenario e espero que fagamos unha 
boa tempada. Pero hai que planificar 
mellor, pois presumo que este vai ser 
un ano tamén de moitos cambios  e hai 
que acertar na planificación deportiva.
        Rematamos  Javi: dixéronme 
que te fixeches seareiro do Caste-
llón. Explícame iso?
 Ha ha ha ha . Non exactamente. Só 
que esa é unha cidade moi bonita que 
me inspira moita simpatía e lle desexo 
o mellor en todos os aspectos.

Javier Bastos

Festas do Cristo de Salceda de Caselas 2023
 Salceda de Caselas é unha fermo-
sa vila de interior que forma par-
te da área Metropolitana de Vigo e 
ten unha poboación de algo menos 
de 10.000 habitantes. Este concello 
ten tres grandes festas ao longo do 
ano: O entroido, a Festa dos Callos 
e a Festa do Cristo. Desta última, a 
Festa do Cristo, é da que imos falar 
hoxe. 
 Esta é unha festividade relixiosa 
que se celebra na honra ao Santísi-
mo Cristo das Angurias. Esta imaxe 
relixiosa atópase na igrexa parro-
quial de Salceda e trátase dunha 
representación de Cristo crucificado 
e é unha importante obra de arte re-
lixiosa na zona. A escultura mostra 
a Xesucristo cravado nunha cruz de 
madeira, cos brazos estendidos e a 
cabeza inclinada cara ao lado derei-
to. A figura de Cristo está tallada con 
gran detalle, con especial atención  
aos músculos e as veas.
 Esta celebración  ten lugar o tercei-
ro domingo de xullo e vénse organi-
zando dende tempos remotos. Dúas 
semanas de programación cultural 
diaria dan paso á fin de semana 
grande das festas. Dende 2010, o 
estourazo dende o balcón da Casa 
da Cultura marca o inicio dos feste-
xos. O domingo pola mañá celébra-
se un acto cívico de recoñecemento 

a salcedenses distinguidos e distin-
guidas e durante toda a fin de sema-
na hai verbena. O luns do Cristo é 
festivo local en Salceda. Este ano o 
luns festivo local é o 17 de xullo.
 O punto central da celebración re-
lixiosa é a procesión en honra ao 
Santísimo Cristo da Agonía. A imaxe 
do Cristo é levada en procesión po-
las rúas do municipio, acompañada 
por devotos así como a celebración 
das misas. Estas cerimonias relixio-
sas adoitan ser moi concorridas po-
los veciños, veciñas e visitantes.
 Ademais das celebracións relixio-
sas, durante este tempo, a locali-

dade énchese de vida e alegría, e 
organízanse numerosas actividades 
para todos os públicos. Entre as acti-
vidades máis destacadas destas fes-
tas podemos atopar as verbenas, os 
concertos, os espectáculos de fogos 
artificiais e competicións deportivas.
 Ademais, durante as festas do Cris-
to de Salceda de Caselas tamén se 
poden degustar os pratos típicos da 
gastronomía galega, como o polbo á 
galega, as empanadas, o lacón con 
grelos ou as filloas. Todo iso acom-
pañado dos mellores viños e licores 
da zona.
 Para os tres días de festa deste ve-

rán, que sos do 15 ao 17 de xullo, 
e cando aínda falta pouco menos 
dun mes das festas patronais, que-
dan por confirmarse os horarios e 
pases dos artistas contratados, así 
como as demais actuacións que 
completarán o cartel. O que si po-
demos confirmar é que o cartel das 
actuacións estrearao “Xabier Díaz e 
Adufeiras de Salitre” que actuarán 
o sábado 15 de xullo. O domingo a 
verbena encabezaraa a orquestra 
“Gran Parada” e para o último día 
das festas, o luns 17 de xullo, su-
birase ao escenario a orquestra “A 
Fórmula”.
 É importante destacar que os deta-
lles específicos das festas, como o 
programa completo de actividades,  
varían dun ano a outro. Por tanto 
e dado que a  festa é organizada 
dende o concello, recomendaríavos 
consultar a páxina web do Concello 
ou a Oficina de Turismo local para 
obter información actualizada sobre 
a programación completa desta edi-
ción.
 O que vos podo confirmar é que 
as festas do Cristo de Salceda de 
Caselas son unha ocasión perfec-
ta para gozar da cultura, a tradición 
e a gastronomía de Galicia, e para 
pasar uns días inesquecibles ro-
deados de amigos e familiares.

Concello de Salceda

especial Festas do Cristo

Festas de San Bieito de Porriño 2023
 O barrio de San Bieito é un ba-
rrio histórico, as orixes de Porriño 
están no barrio de San Bieito e de 
San Sebastián. Esta festa, a Festa 
na honra de San Bieito é unha fes-
ta simbólica de Porriño, do Barrio 
Obreiro, con moito arraigo social 
nos seus veciños e veciñas.
 Desenrólase ao redor da súa ca-
pela. Este edificio é unha pequena 
capela que foi construída a pedi-
mento dos filántropos porriñeses 
Rodríguez a finais do século XIX 
por mor do aumento da poboación 
na vila, a súa construción ampliou-
se en 1908.  
A capela presenta un estilo arqui-
tectónico barroco, cunha fachada 
decorada con molduras e remata-
da cunha espadana na que se si-
túa a campá. No interior podemos 
atopar diversos elementos artísti-
cos de gran alor como a talla de 
San Benito ou o retablo maior que 
data do século XIX. 
 A Capela de San Benito é consi-
derada un importante patrimonio 
cultural e histórico da localidade 
do Porriño. Un lugar de culto e 
peregrinación para os veciños da 
zona e onde se celebran as súas 
festas o 11 de xullo, que é festivo 
local e congrega a numerosos fieis 
e visitantes o día da procesión do 
santo.
 A festa , ata fai uns 20 anos, or-
ganizábaa unha comisión formada 
polos veciños e veciñas, pero de-
bido ao envellecemento da xente 
do barrio e os motivos económi-
cos que levan a súa organización, 

deixaron de facerse cargo e, des-
de entón, é o concello o encargado 
da súa organización na parte lúdi-
ca. Nos actos relixiosos xa son os 
veciños do barrio, os de sempre, 
os de toda a vida, que colaboran 
máis economicamente con este 
actos que xira ao redor do Santo, 
da súa procesión e das poxas que 
se fan á saída da misa aos pes da 
capela.
 Esta festa é unha festa simbóli-
ca de Porriño, do Barrio Obreiro e 
para a mocidade é unha festa que 
implica o inicio do verán e das va-
cacións. 
 Poderiamos dicir que para porri-

ñeses e porriñesas,  as 
Festas do Cristo son as 
festas da zona alta de Po-
rriño, do Barrio Rico e, es-
tas festas, as de San Biei-
to son as festas da zona 
baixa, da zona antiga, 
onde Porriño empezou a 
crecer, do barrio obreiro. 
Isto é o que as distingue.  
 Para a programación des-
te mes de xullo por parte 
do Concello de Porriño, 
este ano decidiron apro-
veitar o festivo local e ligar 
as Olimpiadas de Porriga-
lia, con tres días activida-
des o 7, 8 e 9 e engadirlle 
dous días máis de actos e 
festexos, o 10 e 11 así, O 
Porriño, desfrutará de cin-
co días de festas. 
 Porrigalia está pensada 
para facer unhas olim-

píadas e desfiles de comparsas 
e carros caracterizadas de cinco 
civilizacións diferentes. Poderán 
participar todas aquelas ANPAS, 
asociacións culturais e veciñais, 
clubs deportivos do municipio e a 
AECC que presenten comparsas 
integradas por un mínimo de 8 
compoñentes e que acudan carac-
terizados dunha das civilizacións 
de Porriño: galos, romanos, cas-
trexos, exipcios ou gregos.
 Cada comparsa participante reci-
birá un premio de 300 euros, que 
se otorgará ata alcanzar o importe 
máximo establecido de 5.400 eu-
ros, por orde rigoroso de inscrición. 

Aquelas comparsas que desexen 
participar en Porrigalia fóra des-
te orzamento, poderán inscribirse 
pero sen opción ao premio por par-
ticipación.
Estes desfiles serán o venres 7 e 
sábado 8 de xullo, en horario aín-
da por determinar por parte do 
Concello. Á hora de escribir esta 
reportaxe aínda non teñen a pro-
gramación rematada. Estará pen-
durada en vindeiros días na web 
porrigalia.org. 
O Domingo 9 remata Porrigalia e, 
ao día seguinte, comezan as ac-
tividades para as Festas de San 
Bieito que, para esta edición, será 
o Grupo Distrito 7 o que amenizará 
a noite do luns 10 e  as orquestras 
Asia e América serán as encarga-
das de por a nota musical a noite 
do martes 11.
 Animamos a veciños, veciñas e vi-
sitantes a participar destas festas, 
desfrutar con amigos e familia e ir 
gardando forzas a aguantar cinco 
días de festexos que terá o Conce-
llo  de Porriño no vindeiro mes de 
xullo para dar unha boa entrada ao 
verán deste 2023. 

especial Festas de San Bieito do Porriño

Igrexa de San Bieito

O teu
xornal en
galego

Análise  de resultados nas municipais do 28M
Por Alma López Figuieiras e Tino Lago

Área de influencia de A Nova 
Peneira

E agora imos coa análise, un por un, dos 34 concellos da nosa 
área de influencia

 Neste traballo ofrecémoslle unha análise dos resultados electo-
rais das pasadas municipais. A continuación veremos a situa-
ción global actual, comparada coas dos tres últimos procesos 
electorais , das tres principais forzas políticas do noso país. O 
PP gaña as eleccións con solvencia. Suma 130.000 votos máis 
que o PSOE  e  300.000 máis que o BNG. A penetración dos 
populares é aínda moi poderosa e cómpre traballar arreo para 
poder disputarlle con posibilidades de éxito a hexemonía social. 
Recupera parte dos apoios que viña perdendo desde o 2011, 
cando os seus votos eran superiores á suma dos do PSOE e do 
BNG, e a devandita recuperación é moi preocupante aínda que 
a suma de votos dos socialistas e dos nacionalistas segue a su-
perar en  máis de 100.000 aos que obteñen os populares. En re-
lación ao nacionalismo a lectura global é moi positiva: 54.000 
votos e 134 concelleiros e concelleiras máis que hai catro anos só 
se pode cualificar como un moi bo resultado. Xa está en niveis 
previos a Amio o que sen dúbida é unha moi boa nova.. Porén 
alén de luces moi importantes, como por exemplo a alcaldía de 
Santiago que vai ter unha soberbia alcaldesa na persoa da escri-
tora Goretti Sanmartín,ou as vitorias en Cangas e Soutomaior, 
tamén houbo sombras significativas como as perdas de Rianxo, 
Ribadeo ou as 3 alcaldías do Condado: Ponteareas , As Neves 
e Mondariz. Para o BNG non queda outra que seguir batendo 
unha e mil veces nas conciencias e nos corazóns das persoas .En 
Xullo terán unha nova oportunidade de incrementar substan-
cialmente a súa presenza no parlamento do estado, e no 2024 de 
facer a Ana Pontón presidenta da Xunta. Se puido ser na capital 
de Galicia, tamén será posible algún día no país enteiro.

Analise dos resultados electorais nas municipais do 28M

Comarca: O Morrazo

Concello de vilaboa 
 Corporación actual Corporación 2019 
PSOE 7 6 

PP 5 4 
BNG 1 3 

Concello de Moaña  
 Corporación actual Corporación 2019 
 BNG 10 7 

PP 6 6 
PSOE 1 3 
XM 0 1 

Concello de Cangas  
 Corporación actual Corporación 2019 
     PP 10 7 

BNG 6 3 
PSOE 3 4 

AV 1 0 
EU 1 0 

ACE 0 4 
AVANTE 0 3 

Análise    
A previsible baixada do BNG, cuxa 
saída do goberno bipartito non foi en-
tendida pola veciñanza e que perdeu 
ao seu principal activo co abandono de 
Ornela Fer-nández, repártena a medias 
o PSOE e o PP que soben unha acta 
cada un. Este era un concello no que 
a dereita tiña depositadas as súas es-

peranzas, de feito a pre-sentación dos 
candidatos e candidatas populares da 
provincia fixérona en Vila-boa, pero non 
foron quen de desbancar ao goberno 
socialista que repetirá e cunha situación 
aritmética máis cómoda, pois acadan a 
máxica cifra de 7 actas e gobernarán 
con maioría absoluta. O alcalde será de 
novo o socialista César Poza.

Análise

Análise
 Demoledora vitoria do BNG da  
bri l lante alcaldesa Leticia Santos 
que acada , ma-lia a oposición 
trapalleira e chafallas da dereita 
local e o desleixo da Xunta, unha 
comodísima maioría absoluta 
que lle permitirá gobernar en so-
litario e con como-didade. É xus-
to destacar o grande traballo que 
no mandato anterior realizaran 

os socios de goberno do PSOE. 
De feito Leticia sinalou en oca-
sións a comodidade que lle su-
puxo traballar con Marta Freire, 
a  anterior voceira municipal dos 
socia-l istas de Moaña. A alcalde-
sa será de novo, e será con toda 
probabil idade ata que ela queira 
selo, a nacionalista Leticia San-
tos do BNG.

 Pouco faltou en Cangas para que 
a tolemia fratricida  do antigo es-
pazo ACE lle de-ra a alcaldía á 
dereita, que novamente lideraba 
Jose Enrique Sotelo. Afortuna-
da-mente os números non foron 
suficientes, e con toda probabili-
dade Araceli Gesti-do do BNG será 
a nova alcaldesa, como resultado 
dun pacto a catro que debe in-
cluír ao PSOE a Esquerda Unida 
e a AV  da ex alcaldesa Vitoria 
Portas. Non será fácil , son bas-
tantes actores que terán que facer 
o necesario para entenderse, pero 
terá que ser , non queda outra. No 

caso contrario a alternativa sería 
terri-ble: o infausto Sotelo alcalde 
de Cangas de novo. Agardo que a 
lección deste mandato, de a onde 
levan as leas internas , quedase 
clara, e os partidos implica-dos no 
futuro goberno de Cangas se com-
porten coa lealdade e responsabi-
lidade necesarias para construír 
un goberno que se dedique a tra-
ballar en prol do ben común da ve-
ciñanza canguesa. Non nos cabe 
dúbida algunha de que a lucidez, 
empatía e capacidade de traballo 
de Araceli contribuirán a levar a bo 
porto o ne-cesario goberno de pro-

greso para esta vila. 
A decisión de Avante 
de non presen-tarse 
foi un factor relevan-
te, entendo eu, para 
asegurar o goberno 
de esquerdas. E así 
o recoñecemos valo-
rando de maneira moi 
positiva a sua xene-
rosidade e in-telixen-
cia política. A nova 
alcaldesa será Ara-
celi Gestido do BNG

Analise dos resultados electorais nas municipais do 28M

Concello de Marín  
 Corporación actual Corporación 2019 
     PP 12 15 

PSOE 5 5 
BNG 4 1 

Concello de Bueu  
 Corporación actual Corporación 2019 
     BNG 8 8 

PP 7 6 
PSOE 2 2 
ACB 0 1 

Concello de Redondela  
 Corporación actual Corporación 2019 
     PP 10 9 

PSOE 7 7 
BNG 3 2 
AER 1 3 

Análise

Análise

Análise
O BNG perde a maioría absoluta e non 
lle quedará  outra que entenderse co 
PSOE, pero non debe de ter proble-
ma en seguir gobernando esta vila. A 
verdade é que a tendencia do Bloque 
de Bueu é descendente, pois dunhas 
maiorías es-magadoras que chegou 
a gozar vai diminuíndo aos poucos os 
seus apoios ata a situación actual de 
vitorias moi axustadas. No ano 2011 
por exemplo, o BNG ob-tivo 4608 votos 
e 12 actas, mentres que o PP acadou 
1798 e 4 asentos. Nas pasa-das elec-
cións só 200 votos separaron a ambas 
forzas: 2778 para o Bloque e 2593 que 
confiaron nos populares. A cuestión é 
saber por que ?, cal é o motivo que 
ex-plique ese descenso continuo  en 
apoios que sofre a candidatura do al-
calde Félix Juncal?. Despois de mer-

gullarnos ata o máis profundo na rea-
lidade da vila, des-pois de preguntar a 
ducias de veciños e veciñas cremos ter 
a resposta: O PP leva tempo desenvol-
vendo unha propaganda moi agresiva 
que trata de presentar a un goberno 
cansado e relaxado que se toma a súa 
responsabilidade con escaso inte-re-
se. Pero a realidade é que non é así. 
O goberno de Bueu traballa moito e 
ben. Entendo que deben tomar nota e 
contrarrestar a propaganda da dereita 
con cam-pañas de imaxe, desde xa, 
para que a veciñanza poida analizar en 
base aos feitos e non en base ao que 
só é propaganda .Se é así non deben 
e ter problemas en conservar este go-
berno. No caso contrario a tendencia é 
que no 2027 sexa para o PP. O alcalde 
será de novo Félix Juncal do BNG

 Despois de moito tempo comeza a se 
albiscar algo de luz en Marín. A sobre 
re-presentación da que gozaba o PP, 
resultado da delirante multiplicidade de 
ofer-tas que presentou a esquerda ma-
rinense nas municipais do 19, acabou-
se. O PP baixa 3 asentos que recolle 
o BNG de Lucía Santos, que se sitúa 
en disposición realista de competir con 
posibilidades de éxito pola alcaldía nas 
municipais do 2027. O PSOE mantén 
un resultado practicamente idéntico ao 
do 2019 e coa opo-sición que fan, de 

moi pouco nivel, non parece posible que 
poidan agardar unha variación substan-
cial con carácter inmediato.  Recollen o 
voto dos máis fieis, só iso e nada máis 
que iso.  O BNG Sobe 1.100 votos, reci-
be a maior parte do voto disperso do 19, 
e se converte sen dúbida na referencia 
da oposición marinense. Por outra parte  
o PP de María Ramallo baixa 455 votos.  
Non é que sexa unha baixada especial-

mente significativa pero parece indicar 
unha interesante ten-dencia descen-
dente. En Marín prodúcese de manei-
ra recorrente un fenómeno curioso : a 
moi alta abstención. Case 42 puntos de 
abstención é algo anormal-mente alto, 
e sería desexable que se tratase de 
comprender os motivos que a impulsan, 
e traballar para evitalos. A alcaldesa 
será de novo a popular María Ramallo.

Comarca: Redondela

 E de novo a vida de Brian, novamente, 
creo recordar que por cuarta vez, o alcal-
de ou alcaldesa de Redondela está nas 
mans de AER. Eles anunciaron que de 
ningún modo apoiarían nin a reelección 
da alcaldesa Digna Rivas, nin a Javier 
Bas. Afir-man que queren un goberno 
de esquerdas e que apoiarán a calquera 
outro candi-dato ou candidata proposto 
polos socialistas, ou no seu caso unha 
alcaldía do na-cionalista Xoan Carlos 
González. Os nacionalistas xa manifes-
taron que esta últi-ma solución non a ían 
aceptar, e ao meu xuízo fan ben pois esa 
non foi a vontade maioritaria da veciñan-
za de Redondela. Esta é moi clara: Re-
dondela quere un go-berno de esquer-
das liderado polo Partido Socialista. Os 
amigos de AER equivó-canse. Os seus 
votos son 858, e con ese volume non se 
pode pretender condicio-nar a vontade 
de 7.521 persoas que son  a suma dos 
votantes do PSOE e do BNG. E por ou-
tra parte AER non é ninguén para decidir 
quen vai ser a candidata ou can-didato 
do Partido Socialista.  Iso terano que de-
cidir os seus afiliados e afiliadas. Se de 
verdade queren un goberno de esquer-
das obriga aos socialistas e aos na-cio-
nalistas a asinar un programa político de 
máximos, teñen o goberno nas vosas 
mans, pois aproveitádeo. Pero a política 
seria consiste en falar de política non de 

persoas.
Non apoiar a Digna, de facto supón 
apoiar a volta de Javier Bas á alcaldía de  
Re-dondela. Pois se no pleno de inves-
tidura hai empate a 10 votos o alcalde 
será Javier Bas posto que o PP foi a for-
za máis votada. Se nos días que faltan 
ata a in-vestidura non se reconduce a 
situación poden darse dúas hipóteses:1)
Que o PSOE acepte a chantaxe e Digna 
dea un paso atrás.2) Que non o faga e 
teñamos de novo ao PP na alcaldía de 
Redondela. Cando se publiquen estas 
páxinas xa te-remos alcalde ou alcal-
desa, non me atrevo a prognosticar  cal 
será o resultado, si a expresar o meu 
desexo: que a boa xente de AER entre 
en razón e faga política, non quite nin 
poña persoas.

Analise dos resultados electorais nas municipais do 28M

Concello de Pazos de Borbén  
 Corporación actual Corporación 2019 
     PP 5 6 
     AV 4 3 
    BNG 1 0 

PSOE 1 0 
CS 0 2 

Análise
Análise

Análise

 Por fin,  unha e mil veces por fin, 
o PP nefasto, cacique , nepotista, 
vago e ausente  que levaba toda 
a eternidade gobernando este 
concello perde a maioría absolu-
ta .Entendo que non queda outra 
que os tres partidos que suman 
a máxica cifra de 6 actas: AV , 
BNG e PSOE teñan que se pór de 
acordo , calquera outra hipóte-
se sería disparatada, e facer ao 
veciño de Nespereira e líder de 

Alternativa, Luciano Otero, novo 
alcalde de Pazos de Borbén. Pa-
rabéns á veciñanza de Pazos 
que, se non se produce ningunha 
loucura, por fin vai ter un gober-
no digno, e parabéns tamén ao 
presunto ex alcalde Andrés Igle-
sias que xa se verá l iberado da 
molestia de ter que achegarse 
polo concello de cando en vez. O 
novo alcalde será Luciano Otero 
de AV

 O necesario cambio político che-
ga por fin ao concello de Souto-
maior. O BNG que no 2019 que-
dara ás portas da alcaldía , só 43 
votos lle deran a vitoria ao popu-
lar Agustín Reguera , gaña des-
ta volta con solvencia e sáca-lle 
case 200 sufraxios de vantaxe 
aos populares. Entra o PSOE na 
corpora-ción coa edil Verónica 
Montero, unha moi boa candidata, 

e o brillante profesor Manu Lou-
renzo, que terá que dimitir do seu 
posto de deputado no parlamen-
to galego, será o novo alcalde do 
seu pobo. Ten moito traba-llo por 
diante xa que a desastrosa xes-
tión do PP déixalle unha herdanza 
moi difícil de xestionar, todos os 
indicadores económicos de Sou-
tomaior son pésimos. Pero esta-
mos seguros de que o éxito vaino 

acompañar e Soutomaior ten al-
calde para moito tempo. O novo 

alcalde será Manu Lourenzo do 
BNG

Concello de Soutomaior 
 Corporación actual Corporación 2019 
     BNG 6 6 
     PP 6 7 
    PSOE 1 0 

Concello de Fornelos de Montes 
 Corporación actual Corporación 2019 
    PSOE 5 7 
     PP 3 1 
   BNG 1 1 

  O PSOE de Emiliano Lage manti-
vo a maioría absoluta con solven-
cia pois recibe un 58,55% dos vo-
tos emitidos. Pero faino con máis 
dificultades das previstas pois o 
PP, cunha lista de rapaces e ra-
pazas feita a toda presa, a última 
hora, e con moi-tos problemas, 
acada unha suba máis que nota-
ble e a todas luces inesperada. Os 
populares soben dúas actas e algo 
máis de 200 votos. O BNG lidera-
do pola veciña de Traspielas Mila 
Casal mantén o voto que ten e re-
petirá cunha representante. A vida 
á ás veces inxusta e a realidade 
absurda. Se alguén fixo oposición 
no pasa-do mandato foi Mila Ca-
sal, se alguén estivo nos distintos 
conflitos foi o Bloque. Pero quen 
recibe  premio é o PP que non fixo 
nada, absolutamente nada, nin 
es-tivo nin está e veremos agora 

se os seus 3 representantes , xen-
te moi nova e sen experiencia, son 
quen de baixarse á lama e traba-
llar no día a día .Pois saír na foto 
sae calquera, pero para traballar  
na política de base non vale todo 
o mundo. Só o tempo o pode di-
cir....O alcalde será de novo Emi-
liano Lage do PSOE

“Queremos que a xente volva gozar co xogo do Choco no campo”
Virginia Ricón, nova presidenta do Club Deportivo Choco de Redondela e Rosana González, nova tesoureira

Virginia  é unha madrileña redondelá que ven de ser escollida nova presidenta do Choco. E nós non podemos deixar de amosar 
a nosa alegría por este feito, e por todos aqueles que contribúan  a facer normal  que  a muller acceda aos postos de responsabi-
lidade que a estrutura patriarcal da  humanidade tiña reservados aos homes. Falamos con ela e con Rosana, a nova tesoureira.

        Presidenta: queremos coñecerte 
un pouco máis? 
 Virginia: Eu son madrileña do barrio 
de Vallecas e levo vivindo en Redon-
dela 12 anos. Tento falar galego e gús-

tame facelo. A miña familia paterna é 
galega, de Pazos de Borbén, cando 
quedei viúva cos meus fillos pequenos, 
decidín deixar a gran cidade e virme a 
vivir  a Redondela. Decisión moi acer-

tada, que non cambiamos, nin os 
meus fillos nin eu. 
 Son unha persoa apaixonada por 
todos os deportes, pero moito máis 
polo fútbol. Por iso tomei a decisión 
de propoñerme  dirixir este proxecto. 
         Creo que tes o corazón dividi-
do entón. Tes a unha filla xogando 
no SAR balonmán e outro fillo co 
Choco, non? 
 Si. Non coñecía o balonmán ata que 
cheguei aquí a Redondela e faláron-
me del. Tanto homes, mulleres, gran-
des e pequenos xógano. Coñeceuno 
a miña filla e aos 15 anos aí segue, 
unha apaixonada do balonmán e eu 
tamén. O meu fillo empezou de pe-
queno no Casa Paco de fútbol sala 
e tamén no Choco. E a día de hoxe 
segue xogando ao fútbol no Choco. 
       Rosana ti es de Redondela de 
sempre, non? 
 Si. O meu pai xa foi directivo do 
Choco. Eu lembro a miña infancia 
neste campo de fútbol e téñoo no 
corazón desde sempre. Son unha 
apaixonada do fútbol. Ao pai do meu 

fillo coñecino aquí, neste equipo, era 
xogador e o meu fillo agora é xoga-
dor tamén. 
         Como xorde a idea de facer 
esta candidatura? 
 Isto foi unha decisión tomada nun-
ha fin de semana. Decatámonos de 
que se postulaba unha candidatura 
na que á maioría dos e das integran-
tes non os coñeciamos, non son de 
Redondela. O máis chocante era 
que a persoa que ía de número un 
é traballadora do equipo, con soldo 
pago polo equipo. Decidimos facer 
unha impugnación porque isto ía en 
contra dos estatutos do Choco, e 
consideramos  dar á afección outra 
alternativa e presentar a nosa can-
didatura. 
         Entón, esa Asemblea foi ten-
sa? 
 Si. Había discrepancias entre esa 
candidatura e os socios e socias 
que non estabamos de acordo. Ao 
final botouse abaixo por defecto de 
forma . A outra opción que puxemos 
na mesa foi que esa persoa traba-

Virginia Ricón (esquerda) e Rosana González

entrevista de  Marco A. Santos Soto

lladora renunciase ao seu emprego 
e soldo para poder postularse como 
presidenta do equipo. 
       As redes sociais son necesa-
rias neste equipo? 
 As redes sociais son necesarias e 
importantes, tamén é verdade que 
calquera socio ou socia pode mane-
xarse neste aspecto e subir unha foto 
ou publicar contido nas redes sociais 
do equipo. Desde aquí animamos a 
que se volvan encher as bancadas 
dos nosos equipos, que isto nos úl-
timos anos está en decadencia e hai 
moitos ocos baleiros nelas. 
 Queremos que o Choco volva ser de 
Redondela, que a xente volva gozar 
do Choco Redondela e goce co xogo 
no campo. 
     Á parte da vosa candidatura 
houbo outra máis que se pos-
tulaba como favorita nas redes 
sociais 48 horas antes das vota-
cións. Que fixestes para reverter 
esta situación, pois o resultado 
final foi 181-44. 
 O que fixemos foi subir a nosa can-
didatura nas nosas redes sociais 
persoais, e isto fixo que chegase a 
moita xente de Redondela que nos 
deu o seu apoio. 
         A vosa candidatura foi récord 

en votos, verdade? 
 E é a primeira vez que hai tanta asis-
tencia en asemblea. Temos que dar 
as grazas polo apoio recibido tanto 
en votos como nas redes sociais.  
         Agora imos falar da mala 
noticia do descenso do primeiro 
equipo a Preferente. Que tedes 
pensado facer para que cambie 
esta situación? 
 Estamos a esperar o traspaso de 
poderes da anterior directiva para 
poder poñernos a traballar cos orza-
mentos.  O que si fixemos foi trasla-
darlle ao persoal tranquilidade, que 
saiban que hai estabilidade. Temos 
conversacións con algún adestrador 
para poder traelo e estamos a traba-
llar niso. 
         Ides dar prioridade á cantei-
ra? 
 Esa é a nosa idea, que a base do 
equipo sexa de Redondela, recupe-
rar tamén a algún xogador que xa 
non está no equipo.  
       Si temos a boa noticia de que 
o Xuvenil B foi campión de Liga, 
pero por algunhas malas deci-
sións arbitrais non chegou a xo-
gar a fase de ascenso. 
 É unha pena e moi inxusto que un 
equipo que gañe a liga non estea 

premiado co ascenso directo. Isto 
é un erro que creo que debería de 
corrixir a Federación para próximas 
tempadas. 
       Vai facer algo na Directiva do 
Choco coa Federación para que 
isto sexa posible? 
 Si, xa o trasladamos á Federación e 
están de acordo con estudalo. 
        Outra boa noticia é que temos 
ao Xuvenil A en División de Honra 
e cun broche final apoteósico cun 
resultado 11-0, non? 
 Si, a base deste equipo é de aquí, 
de Redondela, do Choco de sempre 
e amigos de colexio e Instituto. É un 
orgullo ter unha canteira así de po-
tente e isto é o que queremos poten-
ciar desde esta directiva. 
 Todos os adestradores de base des-
de Benxamín ata Xuvenil son moi 
válidos e isto é darlle un valor enga-
dido á canteira de Choco. 
      A marxe do primeiro equipo, 
cantos xogadores pensades que 
poderedes ter na tempada que vén 
en categorías inferiores? 
 Agora estamos en algo máis de 300 
licenzas e esperamos ampliar estas 
cifras a tempada que vén. 
 Todos os nenos que queiran xogar 
no Choco teñen as portas abertas e 

o equipo á súa disposición para po-
der gozar deste deporte. 
         Tesoureira. Como están as 
contas do choco, están saneadas? 
 Aínda non dispoño desta informa-
ción porque o traspaso de poderes 
non está feito, pero a tranquilidade 
que nos dá Iván é que está todo ben, 
as contas están saneadas e hai or-
zamento. 
 Non o poño en dúbida, creo que 
Iván e o seu grupo directivo foi o me-
llor presidente que tivo este equipo 
ata o de agora, deixaron o listón moi 
alto e fixeron un labor encomiable. 
        Como vai ser a relación cos 
únicos siareiros que tedes, que 
son os chocoslovacos? 
 Eu son chocoslovaca. Risas... 
Esta é a única Peña recoñecida que 
ten o equipo e, por suposto imos ter 
lazos estreitos entre ambos para co-
laborar por animar ao Choco. 
        Presi como son ou van ser as 
realaciós co Grupo Casa Paco 81 Grupo Casa Paco 81?
 As relacións con Casa Paco son 
Extraordinariase van seguir sendo, 
fíxate se o van seguir sendo que eu 
fun adestradora.
       A última pregunta, Choco, en 
galego? 
Choco, en galego. 

entrevista

 XVI edición do Festival Alternativo Millo Verde de Redondela
“O Millo é un festival de convivencia que trata de 
darlle cabida a calquera espectro de público”

Lucía Barreiro, Xoan Lago

        Este ano  cobramos entrada 
por primeira vez. Por que?

 Xa levabamos anos debatendo 
sobre se debiamos cobrala ou non. 

Pero a casuística do ano anterior , 
cun aforo enorme que non puide-

mos controlar e cunha evidente 
escaseza de medios, fixo que to-

Os pasados días 1, 2 e 3 de Xuño des-
envolveuse a XVI edición do Festival 
Alternativo Millo Verde. Grupos mu-
sicais tan importantes como Rebelión 
do Inframundo, Eskorzo, Trikosis, 
Superoito......,e unha morea de acti-
vidades para o lecer de todos os seg-
mentos de idade fixeron as delicias 
das máis de 1.500 persoas que cada 
día se achegaron a gozar do festival. 
Este ano houbo unha novidade sig-
nificativa pois por primeira vez co-
brouse entrada. Nós falamos con dúas 
persoas da organización para coñe-
cermos como foi esta XVI edición.

entrevista de Marco A. Santos Soto

Foto de familia d@s organizador@s e voluntari@s do Millo Verde 2023

maramos conciencia da necesida-
de de cobrala.
       Cantas entradas puxestes á 
venda este ano?
 1.500 por día. E esgotáronse. A 
venda de entradas tanto para a 
seguridade, como para a loxística 
como para as cuestións sanitarias 
do noso festival era necesaria. O 
público ten que gozar do festival e 
estar cómodo e pensamos que o 
conseguimos.
       Ese vai ser o aforo das futu-
ras edicións?
 Creo que poderemos amplialo un 
pouco máis. Teremos que valoralo.
      De onde son os grupos cos 
que contamos este ano?
 Galegos, Brasileiros,Arxentina, 
Holanda, De España......
       Unha das características do 
Millo é que os grupos que veñen 
se integran moi rápido no espíri-
to do festival, verdade?
  Absolutamente e é algo que nos 
fai sentir moi orgullosos.
         E o do público foi alucinan-
te, pois había xente de moitas 
partes diferentes. Como conse-

guides esa penetración tan ele-
vada?
 Supoño que será o boca a boca. 
Nós xa temos un percorrido de 
certa relevancia, esta xa é a edi-
ción XVI. Por aquí ten pasado moi-
ta xente e vaino espallando polas 
súas lugares de orixe. A nós hai 
xente que se nos achega no fes-
tival e nos comenta que estaban 
agardando polas datas do Millo 
para vir a Redondela.
        Vaia orgullo
 E tanto.
        Malia que desde os sectores 
máis rancios da sociedade ás 
veces traten de denigrar o voso 
traballo tachándovos pouco me-
nos que de “perroflautas”, o que 
observo é que o festival ten un 
matiz familiar tamén, pois fami-
lias completas cos seus fillos e 
fillas son cada vez máis nume-
rosas no público. É así?
 Si, é así. Nós tratamos de ofrecer 
un abano amplo de actuacións e 
de actividades que fagan o noso 
festival tamén atractivo para a 
xente máis cativa. O Millo é un fes-

tival de 3 días de convivencia que 
trata de  darlle cabida a calquera 
espectro de público. Podes vir só, 
coa familia, coa parella, cos cole-
gas....

       Como valorades a edición 
deste ano?
 Pensamos que foi espectacular. A 
calidade  dos grupos, o espazo, a 
comodidade coa que traballamos 
e a receptividade dos asistentes 
fixeron que esta fora unha edición 
marabillosa. Creo que todos pen-
samos que a novidade de cobrar 
entrada foi positiva para o desen-
volvemento do festival.
        A sociedade redondelá está 
involucrada co Millo Verde?
 En liñas xerais si. E nós estamos 
moi agradecidos desde logo. Fíxa-
te que arredor de 50 voluntarios e 
voluntarias colaboraron este ano 
no desenvolvemento do festival. 
Se non fora polo voluntariado o 
festival sería moi difícil de facer.
        Este ano tivemos unha 
ambulancia, e máis seguridade 
para cubrir calquera posible in-

cidente?
 Si. Afortunadamente non fixo fal-
ta, pero a nós danos tranquilidade 
ante a posibilidade de calquera 
contratempo.
       E tamén unhas brigadas de 
limpeza?
 Si. Como sempre o noso com-
promiso co coidado do espazo no 
que facemos o festival é absoluto. 
Nese aspecto nada cambiou, sem-
pre fomos moi respectuosos.
      Estamos traballando xa para 
a seguinte edición?
De momento imos gozar  da resaca 
desta edición e valorar as opinións 
de todas e de todos para aprender 
e en nada xa poñernos a pensar 
na seguinte. Agardemos que o Mi-
llo Verde poida durar moitos anos 
máis co apoio de toda a sociedade 
redondelá. Sería moi importante ir 
incorporando xente nova á organi-
zación, porque o relevo xeracional 
é esencial para podermos conser-
var o festival. Agardo que as admi-
nistracións sigan apoiando ao fes-
tival e non haxa ningún paso atrás 
a este respecto.

entrevista

Protestas da comunidade educativa do IES de Chapela
“A dirección xeral de FP tomou a decisión de mudar os ciclos da 
modalidade presencial á modalidade de estudos a distancia, sen 

considerar o noso criterio, sen informarnos antes e sen 
explicarnos  o por que desa decisión tan inxusta”

Antonio Bas, director do IES de Chapela

entrevista de Marco A. Santos Soto

         Canto tempo levas na do-
cencia?
 25 anos
          E de director en Chapela?
 Este é o primeiro ano

A dirección xeral de FP de maneira completamente arbitraria e sen contar coa opinión do profesorado, que nin sequera foi pre-
guntado, nin informado previamente, decidiu mudar dous ciclos que se impartían presencialmente á modalidade  de educación 
a distancia. Máis de 100 alumnos e alumnas que cursan os seus estudos no IES de Chapela son prexudicados por esta medida e 
deciden mobilizarse para protestar polo que entenden como unha flagrante inxustiza. Nós falamos con Antonio Bas , o director 
do Instituto.

       Cal foi o motivo da con-
centración no Instituto?
 Recibimos un correo da Direc-
ción Xeral de FP coa oferta de 
ciclos que imos ter para o curso 

23-24. A nosa sorpresa foi que 
nos desaparecen dous ciclos 
presenciais e nolos cambian 
pola modalidade a distancia.             
Sen previo aviso.

       Así, sen máis, a través dun 
correo?
 Si, así mesmo. De feito eu cha-
mei a Santiago porque pensaba 
que era un erro.
      E non o era
 Non, non o era. Na miña cha-
mada  a xefa de FP non se pon 
ao teléfono e a persoa que me 
atende intenta xustificarse dicin-
do que son ciclos con pouca de-
manda.
         É así?
 De ningún modo. Eu amósolle 
que non é a si, á persoa que fala 
comigo non lle queda outra que 
darme a razón e entón dime que 
os cambian a distancia para po-
der aumentar o número de pra-
zas. Estes ciclos estaban fun-
cionando, son eminentemente 
prácticos, necesitan un contacto 

Momento da concentración o pasado venres no IES de Chapela



Xuño 2023VII

����������Odontotoloxía

A túa saúde dental
a nosa razón de ser

���������������
���������
�������
�

��
�	
����		

entrevista/ literatura

directo entre alumnado e profe-
sor, estaban funcionando ben e 
non había necesidade algunha 
de mudar as regras de xogo.
          A decisión contou co cri-
terio da dirección do centro?
 Non, o noso criterio nin  se con-
siderou.
          Hai alumnado prexudi-
cado?
 Si, hainos que comezaron na 
modalidade presencial, non van 
pode continuar e terán que cam-
biarse a distancia.
        Tedes contabilizado o nú-
mero de alumnos e alumnas 
que poden estar afectados e 
afectadas?
 Si, arredor de 130.
       Supoño que non seredes o 
único instituto afectado?
 Non claro. Hai máis que tamén 
teñen o mesmo problema.
         Ides seguir cos protestas?
 Loxicamente non imos quedar 
calados. Isto é unha inxustiza e 
temos que facerlles ver, ás per-
soas responsables, que están 
equivocadas.

Os Poemas de Mar Míguez

A lareira da avoa,
É un lugar especial

Gardada no arcón dos recordos,
Promesa  de  nunca olvidar.

A lareira da avoa,
Unha codia de  pan e  viño

Pra os  r igores  da labranza
E de volta no camiño.

A lareira da avoa,
Onde os  nenos tecían os soños

Cos ol l iños ben abertos
Escoitando o  falar  dos contos.

A lareira da avoa,
Lendas de  loitas cos lobos,
Artesa de  tempos fuxidos

Saudades de  historias no colo .
A lareira da avoa,

Deixaba lonxe o  frío  no inverno
Mantendo o  potiño quente

Envexa dos viaxeiros .
A lareira da avoa

Sempre no meu corazon,
A familia sempre  unida,

Historias de  vel los ,  saudades
E amor!!

A lareira da avoa

Redondela

 Queda moi pouco para rematar o curso es-
colar, e todo son nervios e emocións.
 Finalizado o período lectivo, como todos os 
anos, as bibliotecas municipais modificare-

mos o noso horario, que pasará a ser matinal 
ata o final das vacacións escolares.
 A Biblioteca Xela Arias de Chapela quere 
festexar cos seus usuarios máis fieis a chega-

Contacontos no Piñeiral do Crego de Cha-
pela, para festexar coas bibliotecas a 

chegada do verán

da do verán, e por iso convócanos a gozar 
dun espectáculo de narración oral no Parque 
do Piñeiral do Crego, a carón da Biblioteca.
 O artista que nos vai amenizar a velada será 
o Bardo Abelardo, e a súa proposta narra-
dora, axeitada para público familiar, fala de 
bosques, natureza e solidariedade: “Contos 
e cantos que coidan da Terra”, que gustará 
moito aos nosos lectores, nenos e grandes.

 Se queredes pasalo ben e gozar da natureza e 
dos contos, achegádevos o xoves 22 de xuño, 
ás 19:00 h., no Parque do Piñeiral do Crego 
(en caso de que o tempo non permita facer 
a actividade no exterior, trasladarémola ao 
interior do Multiúsos de Chapela).
 A actividade realizámola grazas á colabora-
ción da Xunta de Galicia, dentro do proxecto 
Ler Conta Moito.

Casa Paco 81 Sánchez Álvarez celebra Casa Paco 81 Sánchez Álvarez celebra 
a s victorias na Copa Deputación  e a s victorias na Copa Deputación  e 

Federación elaborando a súa tradicional Federación elaborando a súa tradicional 
alfombra nas Festas da Cocaalfombra nas Festas da Coca

 Logo de sendas victorias na Copa Deputa-
ción primeiro e na Federacón De Vigo a ra-
pazada de Casa Paco, como non ten paraxe 

, ainda teñen tempo de sociabilizar e apoiar 
a Asciación Andaina  no Federativo de Coia, 
para casi pechar unha tempada perfecta no 

ambito deportivo, iso si, non 
sin antes elaborar nas festas da 
vila a súas duas  alfombras tra-
dioconais na praza Figueroa, 
como ven sendo ven sendo cos-
tume nos último anos. 
 Os xogadores do Casa Paco 
81 xa están a pensar no torneo 
de verán da Xunqueira un dos 
torneos mais identificativos do 
futsal da vila e do deporte en 
xeral que se celebra todos os 
anos en Redondela. Dende A 
Nova Peneira, parabéns CAM-
PIÖNS.

Alfombra realizada por Casa Paco Campións da copa Deputación

Casa Paco 81 Sánchez Álvarez solidario

La Creación
Bocatería Avda. Casteao, 35

Arcade

Avda. Castelao, 128
Arcade

Telf. 986 700 854

Avda. de Redondela, 43
Chapela

Telf. 986 454 098

“A aprendizaxe da naturopatía engancha “
Sandra Cabaleiro, de “Vive al Natural” Arcade, escaparatista de ouro

A nosa amiga Sandra Cabaleiro de “Vive  al Natural “ Arcade ven de  ser galardoada por unha prestixiosa marca comercial  de 
infusións, que podemos encontrar na súa tenda, por ter a tenda co mellor escaparate de España   nun concurso de escaparatis-
mo que  organiza a devandita empresa. E nós non perdemos a ocasión de conversar con ela para darlle os parabéns polo seu 
premio e  de paso aproveitarmos para coñecela un pouco mellor.

        Que fai unha moza de Re-
dondela, coma ti, co negocio en 

Arcade?
 Eu traballei nunha 
axencia de viaxes, 
en Redondela, du-
rante 15 anos. Nese 
período mandáron-
me a un ERE e 
aproveitei para es-
tudar naturopatía. 
Ao final acabaron 
despedíndome e en 
consecuencia que-
dei sen traballo.
 Despois disto tra-
ballei de moitas 
cousas, pero sem-
pre me seguín for-
mando no mundo da 
naturopatía. Unha 
vez que entras nese 
universo engan-
cha de atl maneira 
que xa non o podes 
abandonar. Todo o 
contrario, precisas 
ensanchar os co-
ñecementos de ma-
neira constante .
        Este local 
abríchelo ti?
Non, neste local xa 
había unha herbo-

ristería anteriormente. E a través 
dunha amiga, coñecín que a traspa-

saban. Foi aí cando decidín meter-
me neste proxecto en maio do 2017.
      E que valoración fas destes 6 
anos de negocio?
 Unha experiencia extraordinaria.
       A todos os niveis: emocional, 
intelectual e económico?
 Emocional e intelectualmente si. 
Con moito traballo e esforzo. No 
que respecta ao aspecto económi-
co, para facerse millonaria non dá. 
De feito hai que organizar activida-
des e tirar do carro, pero, podo dicir 
que me dá para vivir.
         Que servizos ofrece Vive al 
Natural? Sandra.
 Venda de calquera produto natural 
e orgánico de alimentación, suple-
mentos, hixiene, herbas e estética 
para levar unha vida saudable. Na 
alimentación métome só en cousas 
exclusivas porque xa nos super-
mercados hai un abanico grande 
de produtos de menor calidade e, 
sobre todo produtos que me acon-
sellan os meus terapeutas para ter 
unha dieta máis equilibrada.
         Cales son os produtos que 
teñen máis saída?
 A suplementación.
           E iso en que consiste?  
 Vitaminas e minerais que os ato-
pamos na alimentación, pero en pe-
quenas doses. Estes suplementos 

con altas doses de concentración, 
xa hai estudos que din que axu-
dan a traballar calquera patoloxía 
sen ter que tomar medicación. Por 
exemplo, hai moitas enfermidades 
crónicas que se tratan só con fár-
macos e estes, a longo prazo, traen 
efectos secundarios que se poden 
evitar con estes suplementos.
        Que tipo de perfil de cliente 
tes aquí na tenda?
 Calquera tipo de perfil, xente nova, 
xente maior ou de mediana idade. 
Xente que lle gusta coidarse, que 
fai deporte, moitos homes novos 
neste sentido.
        Que horario tes aquí na ten-
da?
 De 9 a 1:30 H pola mañá, e de 17 
a 20:30 H pola tarde no verán, logo 
no inverno de 16:30 a 20:00 horas. 
Tamén traballo algún sábado pola 
mañá para facer formación, pero 
isto con previo aviso.
      Que tipo de formación ofreces 
aquí?
 Son consteladora.
         Iso en que consiste?
 As persoas temos feridas incons-
cientes do clan familiar e isto esta-
mos predeterminados a repetilo. Se 
ti traballas isto facendo unha cons-
telación, podes romper ese patrón e 
axudarche a ti mesmo.

Sandra recibindo o seu premio de escapartista de ouro

entrevista redacción

        Dás formación aquí desta 
disciplina?
 Dou terapia individual, aínda que 
estas constelacións adoitan facerse 
en grupo. Fágoo en Monçao.
       Acabas de recibir  unha moi 
boa noticia, pois ves de  recibir 
un premio importante. Cóntanos 
de que se trata?
 Vendo na tenda unha marca de in-
fusións que se chama Yogi Tea. O 
que diferencia esta marca doutras é 
que tamén ten especies como cravo 
ou canela .
 Esta marca fai concursos de esca-
paratismo a nivel de todo o estado. 
A temática deste concurso este ano 
era a selva amazónica. E a verdade 
estou moi orgullosa pois  obtiven o 
primeiro posto.
         En que consistía o premio?
 Un patinete eléctrico para o primei-

ro premio. O segundo premio, un 
cofre vacacional dunha fin de sema-
na de viaxe e o terceiro era unha 
fritidora.
       Dentro de pouco xa che ve-
mos subindo de Redondela a Ar-
cade en patinete?
 Ha ha ha ha. De momento o meu 
fillo está encantado.

O teu 
xornal en
Galego

Declaración da AMMD  sobre a anulación 
da expulsión do Cabo Santos Soto

 A Asociación pola Memoria Militar 
Democrática  saúda con satisfac-
ción e celebra a sentenza da Sala 
do Militar do Tribunal Supremo que 
anula a resolución do compromiso 
(expulsión) do noso compañeiro, o 
Cabo do Exército de Terra D. Marco 
Antonio Santos Soto. Esta senten-
za culmina o proceso xudicial que 
iniciasen mandos   que non conci-
ben unhas forzas armadas definiti-
vamente afastadas das orixes fas-
cistas de quen se rebelou contra a 
orde constitucional lexitimamente 
constituída da Segunda República, 
e que instrumentalizaron aos exér-
citos como columna vertebral do 
réxime do ditador Franco.   O poder 
xudicial establece definitivamente a 
preeminencia da liberdade de ex-
presión como un dereito fundamen-
tal de todos os cidadáns, tamén dos 
militares, coas únicas limitacións, 
establecidas nas leis, daquelas ma-
nifestacións que puidesen afectar 
gravemente á disciplina e a cohe-
sión interna das Forzas Armadas. 
As expresións de condena ao militar 
que coa súa sublevación rompeu en 

dúas partes ao exército 
español, provocou unha 
sanguenta guerra e  un 
xenocidio contra o seu 
propio pobo, non poden 
considerarse de ningún 
xeito nesta categoría. E 
esta era, en definitiva, 
a motivación dos seus 
mandos para iniciar 
unha verdadeira perse-
cución do Cabo Santos 
que concluiría coa súa 
expulsión do Exército, 
aprobada pola Ministra 
Margarita Robles. Toca 

agora á administración 
militar adoptar as medidas discipli-
narias ou xudiciais precisas contra 
os militares que perpetraron este 
abuso, apartarlles do exercicio do 
mando e establecer cantas medidas 
sexan necesarias para que quede 
claro, na mentalidade dos profesio-
nais das Forzas Armadas, que des-
acreditar o xeneral Franco como mo-
delo de virtudes militares non só non 
é ilícito, senón que se debe consi-
derarse como timbre de orgullo para 
os verdadeiros militares ao servizo 
do seu pobo. Que é precisamente 
a actitude contraria, a exaltación da 
súa figura, o que resulta corrosivo 
para a disciplina e a cohesión das 
Forzas Armadas e, en consecuen-
cia, debese ser reprimido con toda 
contundencia. A dimisión da Minis-
tra Robles, pertinaz no seu discurso 
dunhas Forzas Armadas democráti-
cas e sen restos  franquistas e que 
avalase coa súa firma a expulsión 
do Cabo Santos, sería unha medida 
inapelable por hixiene democrática, 
aínda que se atope xa en funcións.
 Asociación pola Memoria Militar 

Democrática

O Cabo Santos diante do Mercedes, agasallo de Hitler a Franco, puño en alto

entrevista Redondela

Xoan Alonso “Pipa”, Corresponsal en Euskalerría

opinión

oxe vou vestir o chándal de 
analista político por dúas 
razóns moi claras; unha 
porque me peta e outra por-
que o director de A nova Pe-

neira, Tino Lago Vargas me deixa.
Claro está que a miña opinión pou-
co valor ten e non vai mitigar ferida 
ou dor algunha, cousa que tampou-
co pretendo. Son dos que gostan 
pensar as cousas antes de falar, 
e, antes de falar, escribilas, pois a 
miña capacidade como orador é de-
ficiente. Cada un no seu.
Acordaredes conmigo que é máis 
doado que chova no deserto que un 
líder político recoñeza a súa derrota 
ou os seus malos resultados nun-
has eleccións. A autocrítica é cousa 
dos extraterrestres, e, para a derei-
ta, todo o que non sexa gobernar é 
un fraude electoral, un engano ao 
pobo ou un golpe de estado. Na es-

querda, pouco precisan para lle bo-
tar a culpas à esquerda, cando do 
que realemnte adocen é dunha boa 
campaña de publicidade.
O pasado 28 de Maio os veciños e 
veciñas de Redondela falaron; ga-
ñan os partidos da esquerda. Com-
pre decir que tiro esta conclusión 
pois entendo que a agrupación de 
electores, AER, é de esquerdas. 
Pouco máis que engadir.
Agora, indo máis polo miúdo, des-
tacar o labazada, a caída de AER 
que chegaba á festa da democracia 
sen moitos folgos e sen moitas das 
mans que ergueron este cabalo de 
Troia. AER chegou ao día 28 Maio 
coma unha pantasma.
Foron moitos os que lle deron as 
costas. O castigo é brutal, ao meu 
entender excesivo.
Hai quen non lles perdoa que entra-
ran no goberno co Psoe. Hai quen 

non lles perdoa que permitisen un 
goberno do PP. Hai que non lles 
perdoa a limpeza sotíbel das praias. 
Hai quen non lles perdoa que exis-
tan. Pedras demáis para levar no 
lombo.
Ainda así, son esenciais, para for-
maren un goberno de esquerdas.
Ogallá os votantes doutras forma-
cións fosen tan esixentes cas pala-
bras e as promesas dos seus repre-
sentates.
Ogallá os votantes do Psoe de Re-
dondela fosen tan implacábeis ca 
peor alcaldesa que tivo Redonde-
la. Pero bueno, sonche cousas de 
política interna, de militancia, como 
din na televisión, e aí non me vou 
meter.
Ogallá o representante do BNG 
teña as narices de entrar nun gober-
no de esquerdas, ou querer formar 
goberno, pero supoño que os seus 

votantes non llo perdoarían como xa 
fixeron non seu tempo. O B.N.G co-
lleita os votos do militante anguriado 
do Psoe e votos de castigo de AER.
Os que non perdoan unhas eleccións 
son os da dereita. Tanto lles ten o que 
fagan ou digan os seus representes. 
Como decía o fílósofo galego M.Ra-
joy;”canto peor mellor para todos”
Abraiado fica un cando escoita ou le 
na prensa as palabras moralidade, 
legalidade, fraude ou mesmo demo-
cracia sair da boca dos representates 
do Partido Popular.
A festa da democracia pasou por Re-
dondela e os veciños e veciñas fala-
ron; gaña a esquerda.. Uns suben e 
outros baixan pero a esquerda ten a 
obriga de gobernar, porque xa pasou 
e pode voltar pasar.
A festa da democracia é coma os pe-
mentos de padrón; uns votan e ou-
tros non.

Xa pasou e pode voltar pasar

H

Laura
Bocatería

As mellores hamburguesas do mundo 
en pleno centro de Fornelos

Visítanos!!!

O concello de Bueu fai entrega do ‘Xogo 
dos Trasnos’  ao alumnado de 6º de infantil 

do CEIP Plurilingüe A Pedra

Bueu

Bueu

 O alcalde de Bueu en funcións, Félix Juncal, mostrouse agradecido pola 
visita escolar, e declarou que “estou encantado de que esteades aquí”   Unha 
das profesoras recoñeceu o labor colaborativo do Concello e admitiu que 
sen a súa axuda non poderían elaborar o xogo

Ledicia e felicidade son dous termos 
que estiveron presentes este mérco-
res no Concello de Bueu. O salón de 
plenos acolleu durante a mañá a visita 
do alumnado de 6º de infantil do CEIP 
Plurilingüe A Pedra. Este encontro or-
ganizouse para facer entrega do ‘Xogo 
dos Trasnos’, elaborado polos cativos 
e cativas deste curso e financiado polo 

Concello. No acto participaron o alcal-
de de Bueu en funcións, Félix Juncal, 
e a concelleira de promoción económi-
ca, emprego e turismo, Silvia Carballo, 
quen fixeron a entrega das barallas co-
rrespondentes ao xogo. 
Unha trintena de alumnos de 6º de 
infantil do colexio bueués trouxeron 
diversión ao Concello, pois a súa pre-

senza desprendía ledicia ao seu paso. 
Á súa chegada, a rapazada mantivo 
unha conversa moi entretida co alcal-
de en funcións, o cal acolleu cos bra-
zos abertos esta visita, expresando ao 
remate que “estou encantado de que 
esteades aquí”. 
Os nenos e nenas xa acudiran ao Con-
cello o mes pasado para presentar o 
proxecto deste xogo cooperativo e soli-
citar a colaboración do consistorio para 
converter a idea en realidade. Esta se-
gunda visita cumpriu o soño dos alum-
nos e alumnas, pois recibiron o ‘Xogo 
dos Trasnos’ por parte do alcalde e da 
concelleira en funcións. Os minutos 
que estiveron na Casa do Concello 
foron memorables, polo que a entrega 
das barallas non foi menos, e todos os 
nenos e nenas se ergueron dos bancos 
para abrir a caixa e recoller o seu xogo. 
Unha das mestras quixo agradecer a 
implicación do Concello para dar vida 

a este proxecto e recoñeceu que sen 
a súa axuda non poderían elaborar o 
xogo. Como mostra de agradecemen-
to, o alumnado outorgoulle cinco bara-
llas para que os membros do Concello 
puidesen divertirse con elas. O ‘Xogo 
dos Trasnos’ é especial de por si, pois 
as cartas teñen ilustradas as caras de 
cada un dos nenos e nenas do curso. 
Na visita, o alumnado narrou a súa pri-
meira actividade realizada coas cartas. 
Cando recibiron as primeiras unidades 
do xogo, pensaron en compartir a ex-
periencia lúdica cos maiores. Con ese 
fin, realizaron dúas xornadas de visi-
tas, unha ao Centro de Día Contigo 
e outra ao Centro de Día Pescadoira. 
Nestes espazos divertíronse co ‘Xogo 
dos Trasnos’ e agasalláronlles unha 
baralla a cada un dos centros. Os ne-
nos e nenas relataban moi contentos a 
experiencia, na cal foron obsequiados 
con xogos para a escola.

Felix Xuncal repartindo os premios O artista portugués António Bahia gaña o I 
certame de pintura Otero Baena para
 artistas noveis coa obra ‘Sobrevoo’

 O xurado reuniuse este venres e decidiu outorgarlle o premio a esta 
creación, da que destacan a “súa calidade artística e unha poética de certa 
melancolía cunha linguaxe contemporánea”
 A exposición artística das obras finalistas aínda se pode ver durante todo 
o mes de xuño na Sala de Exposicións Amalia Domínguez Búa

O artista portugués An-
tónio Bahía resultou 
gañador do I Certame 
de Pintura Otero Bae-
na para artistas noveis 
do Concello de Bueu 
coa obra titulada “So-
brevoo”, da que o xura-
do, que se reuniu este 
venres, destacou a 
“súa calidade artística 
e unha poética de certa 

O Morrazo

melancolía cunha linguaxe contem-
poránea”. Ademais, tamén se valo-
rou a entoación xeral do cadro.
O xurado, conformado por Xosé 
Leal, concelleiro de cultura, Cova-
donga López, directora do Museo 
Massó, Javier Pérez Buján, da Fun-
dación Laxeiro, Fruela Alonso e Din 
Matamoro, da Facultade de Belas 
Artes, e Rosa Elvira Caamaño, ar-
tista canguesa, foi o encargado de 
seleccionar hai un mes un total de 
trece obras e cinco de reserva de 
entre os cincuenta e dous traballos 
artísticos recibidos no Concello e 
que concorrían ao certame. Agora, 
nesta segunda fase, o autor de “So-
brevoo” fíxose co premio polo que 
recibirá unha dotación económica 
de 1.500 euros e participará nunha 
gala de entrega que se organizará 
dende o Concello de Bueu.
O I Certame de Pintura ‘Otero Bae-
na’ para artistas noveis foi creado 
este ano polo Concello de Bueu e a 
familia do artista bueués José Be-
nito Otero Baena co obxectivo de 
promover a creación artística ao 
mesmo tempo que se dá a coñecer 
a súa figura. Actualmente, a Sala 
Amalia Domínguez Búa acolle unha 
exposición conformada polos traba-

llos finalistas do certame, concreta-
mente de ‘Massó, mi recuerdo’, ‘So-
brevoo’, ‘Sin título (de la serie Line 
Drawings)’, ‘Detalle’, ‘Las morenas’, 
‘Familie Tijd’, ‘Figuras de cuerdas’, 
‘En la Banda del Río’, ‘Espazos 
ocupados’, ‘Que’, ‘Puerto de Bueu’, 
‘Glyph, 2023’ e ‘Arranxo’. 
A Sala estará aberta todos os días 
ata o 30 de xuño, en horario de 12 
a 14 h, e de 17 a 20 horas. Neste 
período, e preto do 27 de xuño, por 
tratarse da data do nacemento de 
Otero Baena, organizarase a gala 
de entrega do premio á que asistirá 
a persoa gañadora.
A posta en valor de Otero Baena
Esta exposición, correspondente ao 
I Certame de Pintura ‘Otero Baena’, 
insírese dentro dun proxecto ambi-
cioso do Concello, en colaboración 
coa familia do artista, que contri-
buirá a conservar e manter vivo o 
legado do bueués, o cal se carac-
terizaba por ser unha persoa com-
prometida coa arte. Así, as dúas 
accións que se levaron a cabo polo 
momento foron a colocación dunha 
placa conmemorativa na que fora a 
residencia do artista na rúa Eduar-
do Vincenti, e a creación deste cer-
tame bienal. 

Pedro M. Cortegoso Gago,
Traballador do SERGAS

opinión

Reflexións pos e pre electorais
rimeira reflexión.
Este domingo 28 tocoume 
estar de vogal nunha mesa 
electoral. Por ela pasaron 
persoas de todo tipo para vo-

tar o opción que consideraban mellor 
para eles, para a súa familia, para as 
súas amizades...
 Resultoume chocante ver como o 
Partido Popular era a escolla maiorita-
ria de residentes nunha barriada nou-
tros tempos de mariñeiros e hoxe con 
moitos migrantes. Porén, non foron 
só eles, na miña mesa como na outra 
arrasou o PP unha vez máis.
 Marín é un pobo de traballadores e tra-
balladoras con moita tradición en mo-
bilizarse para defender o sector pes-
queiro ou a sanidade pública. Como é 
posíbel que a nosa “eterna” alcaldesa 
sume unha maioría absoluta tras outra, 
como un pobo traballador pode votar 
por un goberno municipal de dereitas? 
Será que as alternativas non se preo-

cupan polos problemas, 
como din os da política 
moderna, da xente? 
Segunda reflexión.
 Os resultados de Marín 
volven poñer as cousas 
no seu sitio. 
 A presentación de catro 
candidaturas no ámbito 
da “esquerda” nos an-
teriores comicios propi-
ciou unha maioría inflada 
para o PP. Mil cincocen-

tos votos quedaron fora de xogo e sen 
representación favorecendo unha hi-
per-representación “popular”. 
Este domingo o PP perdeu tres conce-
lleiros que non lle correspondían, mais 
mantendo unha maioría absoluta indis-
cutíbel.
Terceira reflexión
Desaparecidas as mareas, os pode-
mos e os independentes queda claro 
o panorama político: unha dereita-de-
reita, unha esquerda-dereita e unha 
esquerda-centro. 
Moderación en pos do pequeno co-
merciante e esquecemento das clases 
populares. Os mesmos argumentos, 
discursos intercambiábeis entre PSOE 
e BNG.
Estamos orfos dunha esquerda real e 
nacional que fale claro ao pobo galego.
Cuarta reflexión.
É evidente que cada un vota, ou non, o 
que quere e polos motivos que quere. 
Con todo resulta chocante a falta de in-
formación e nalgúns casos de criterio á 
hora de exercer ese “dereito”. 
Unha sociedade informada sería máis 
exixente co partido no goberno e cos 
partidos da oposición. 
Nestes catro anos o PP, como nos 
tempos de Roma, moito circo e algo de 
pan.
 Os eternos opositores facilitándolle ao 
PP a lexislatura máis cómoda dos últi-
mos tempos. Sen facer nada relevan-
te, sen atender os problemas reais do 
pobo, limitándose a enviar unha nota 

P

de prensa de cando en vez e a subir 
moitas fotografías as redes sociais. 
Hoxe o que se leva é a política tik-
tok.
Quinta reflexión.
Imos seguir paseando polas rúas de 
Marín entre edificios a medio facer e 
solares abandonados cheos de entu-
llos.
 Os contedores seguirán amoreán-
dose diante da Alameda de Marín 
para maior satisfacción económica de 
Maersk, e coa bendición da Autorida-
de Portuaria.
No centro de saúde seguirá faltando 
persoal sanitario e non sanitario, as 
radiografías seguirán sen ser informa-
das, as citas atrasaranse e o cabreo 
das persoas que queren ser atendidas 
aumentará. E as máis cabreadas se-
rán as votantes do PP que non com-
prenden como non hai médicos. 
Reflexión de última hora.
Aínda non dixerimos os resultados 
das municipais e Pedro Sánchez con-
voca eleccións. 
 Toca cambiar o administrador da fin-
ca? Os que mandan queren a man 
dura do PP e Vox para os tempos de 
crise? Será unha xogada para limpar 
o campo da “esquerda” domesticada?

Xoan Carlos Caballero, profesor

A
opinión

 xunta directiva de montes en 
man común negociara con 
Euskadi Núcleo Central do Eu-
calipto (ENCE) para que esta 
organización deixara de bom-

bardear os montes co esta árbore, cu-
xas follas semellan unha gadaña. Anos 
despois deste acordo, unha veciña de-
cidiu resucitar o fantasma das especies 
invasoras, cando nas nosas parroquias 
non quedaban máis que soutos e car-
balleiras. Non contenta con iso, tamén 
foi quen de convencer aos veciños de 
que os castiñeiros e carballos estaban 
en risco de desaparición pola praga do 
nematodo, que afecta só aos piñeiros, 
coa clara intención de favorecer á ten-
da de fitosanitarios que o seu irmá tiña 
na praza de abastos. Non hai dúbida de 
que atesoura virtudes que un político 
con madeira de líder debe de ter. A súa  
técnica de  engano, persuasión e con-
vencemento están a altura de calquera 
candidat@, da dereita mentirosa e tram-
posa, que teña intención de converterse 
no máximo dirixente dunha nación. 
Pouco despois de presentar a súa candi-
datura para presidir a comunidade, o que 

non sorprendeu a ninguén, tivo a desgra-
cia de enviuvar. Pero isto non condicio-
nou a súa determinación de converterse  
en presidenta. Na primeira reunión que 
convocou para explicar as súas propos-
tas, os veciños preocupáronse polo seu 
estado de ánimo e preguntáronlle pola 
repentina morte do seu compañeiro.
Fiel aos seus principios de priorizar os 
problemas segundo a súa gravidade e 
de inventalos cando non existen, respon-
deu que os xabaríns coméranlle as ver-
zas, que lle desaparecera o can, que lle 
cortaran a luz por impagamento, que a 
súa filla engordara 25 quilos e por último 
mencionou ao seu marido, sen dar máis 
detalles. Continuou dicindo que a misión 
do can era vixiar que ninguén entrara na 
finca a coller as verzas, pero cando este 
viu os xabaríns, fuxiu a fume de carozo. 
Os veciños asombrados coa resposta 
volveron preguntarlle por Paulo, que así 
se chamaba o defunto.
  —A miña filla para aplacar a an-
siedade que  lle produzo a desaparición 
dun ser tan sensible, querido e ao que 
estaba moi unida, come sen acougo e 
non deixa de rezar para que Dios teña a 

Rin Tin Tin na súa gloria.
—Xa sabes Sabela que as desgracias 
nunca veñen soas, pero que aconteceu 
co teu home? —insistiu intrigado o pro-
bable futuro tesoureiro da comunidade. 
—Por si fora pouco cortáronme a luz! 
Polas noites, na casa, tropezo con todo 
e o loito que levo é para disimular os ne-
gróns.
Asombrado ante a displicencia, incidín 
en preguntarlle unha vez máis polo ma-
rido.
 —O señor do que vostede me fala ingre-
sou nunha clínica para operarse de vari-
ces e saíu nunha caixa de madeira. Pero 
a operación foi un éxito  —contestou    
—Como un éxito?
  —A cirurxía realizouse en strea-
ming con tecnoloxía 5G. Foi monitori-
zada dende varios países e portada do 
Journal of the American Medical Asso-
ciation.
Unha vez dito isto decidiu comezar coa 
asemblea onde presentou as súas me-
didas estrela: 
1- Derrogación dos estatutos da anterior 
xunta directiva.
2- Flexibilizar os controis de plantación 
de eucalipto. 
3- Flexibilizar o uso de herbicidas para 
evitar os gastos que para a comunidade 
supuña o desbroce do monte.
4- Colocar unha maceta no balcón. 
Antes de marchar, en petite comité, laiou-
se de que os xabaríns, o timo ibérico e 
o conseguinte aumento do prezo mega-
vatio-hora (as plantas necesitan moita luz 
eléctrica para mellorar as colleitas) leva-
ran o seu negocio agrícola á ruína.
Derrogación, flexibilización, austeridade e 
sobriedade na xestión dos cartos Con es-
tas catro palabras que repetía machaco-
namente, foi quen de convencer ao 90% 
dos socios.
A semana seguinte da votación, un arre-
pío percorreume o corpo tras ler no xornal 
o seguinte titular: “Unha narcotraficante 
morre manipulando un cepo para atrapar 
porcos bravos”. A continuación deslicei o 
índice pola lingua, pasei páxina e apliquei 
a técnica de priorizar o irrelevante pen-
sando en si serían os marráns que, co 
subidón de “verzas”, conseguiron posicio-
narse en bipedestación e colarse noutra 
festa: A festa da democracia. 

Eleccións na comunidade de montes



Xuño 2023XV
Bu

eu

C/ Canibelos, 2 Bajo, Bueu
Telf: 886 12 50 77

bueu@sofimarsuministros.com 

Celso Milleiro, Historiador

N

opinión

“CERO + CERO = 4 ?” (Marín I)
on lle poñades chatas á obra 
mentres non se remate, o 
que pense que vai mal que 
traballe nela; hai sitio para 
todos”, esta frase de Caste-

lao non deixa de ser un axioma que 
debería imperar na política, mais por 
desgraza non acontece na realidade.
Algo falla na ecuación, mais se o re-
sultado é certo o problema estea en-
tón nos sumandos. Para empezar 
quen intenta aplicar unha análise no 
eido político debe ser obxectivo e con 
capacidade de criterio. Mais cando se 
agochan factores de índole persoal 

(xenreiras, egocentrismos, onanismo 
ideolóxico, etc), estas impide realizar 
unha hipótese axeitada que confirme 
o siloxismo proposto. 
A falta de autocrítica ou o analfabetis-
mo funcional, o que le e non é quen 
de comprender a lectura (ben por falla 
de capacidade e/ou ben por converter 
os textos en biblia e non en ferramen-
tas para pensar e razoar), fai que a 
hipótese remate errada. Nin o mar-
xismo, nin o leninismo nin as teses 
nacionalistas, entre outros, poden ser 
textos sagrados, senón instrumentos 
de análise científicos que nos axuden 

a comprender e procurar camiños pe-
rante os retos que van aparecendo no 
contexto social vixente.
Tendo en conta estas circunstancias, 
por moitos coñecementos teóricos 
que se teñan, ou pensar que se teñen, 
senón somos quen de comprender o 
que nos rodea: a realidade política e 
os recursos existentes, bateremos 
unha tras outra contra un muro. Velaí 
un devalar histórico que acontece nas 
organizacións políticas do espectro 
ideolóxico do soberanismo de esquer-
das. Canto tempo perdido por moita 
xente.

Marín non é un caso diferente, hai con-
cellos a esgallas onde se antepón os 
problemas persoais sobre o proxecto. 
Estamos condenados a entendernos, 
abofé. Traballemos en construír con-
ciencia nacional no pobo desde a hu-
mildade, a paciencia, con pedagoxía 
e con honestidade. Ninguén sobra se 
sabemos cal é a meta e os chanzos 
que imos atopar no camiño. Máis ca-
maradería entre nós!
Mentres, a nosa nación vai esmore-
cendo paseniñamente e algúns míran-
se o embigo desde a retagarda. Unha 
mágoa, mais ninguén sobra se se tra-

balla construtivamente 
nun proxecto común. Si, 
hai moito que mellorar 
no BNG en xeral e no 
BNG de Marín en parti-
cular, mais só evitando 
a confrontación persoal 
antepoñendo o proxecto 
e a convivencia militante 
poderase construír un 
proxecto de futuro. Na 
miña opinión en Marín 
albíscase algo de luz 
despois de tantos anos.

IV Encontro Internacional de cerámica de Nigrán

Cultura Milenaria México
O obxecto do encontro é facermos o que os xaponeses 

chaman “ Kokoro”: Compartir corazóns
Falamos con Emilia Guimeráns, directora do Encontro e mestra da Escola Municipal de Cerámica de Nigrán, a escola de cerá-
mica máis antiga de Galicia.

         Como xurdiu a organización 
destes Encontros Internacionais de 
Cerámica en Nigrán?
 As circunstancias da vida poñen as 
posibilidades ao teu alcance, tendo 
neste caso a motivación de achegar o 
coñecemento doutras formas de sentir 
e facer de culturas diferentes á nosa.
O I Encontro Internacional de Cerámi-
ca de Nigrán “Xapón preto de ti” xurdiu 

dunha estancia de traballo en Sugitani 
(Tokoname). Os ceramistas Atsuko Ito 
e Wali Hawes convidáronnos a facer 
unha exposición en Tokoname, daque-
la convivencia xurdiu a idea que en 
xaponés chaman Kokoro (compartir 
corazóns).  
         Por que retomades a organiza-
ción despois de tanto tempo?
O tempo é relativo, as cousas fanse 

cando as circunstancias o facilitan e 
non por obriga. Neste novo encontro, 
digamos que, como se adoita dicir, as 
estrelas aliñáronse de novo.
          Por que México?
 É outra gran cultura, rica, diversa, 
chea de cores en todos os sentidos e 
que aínda hoxe segue conservando 
a súa sabedoría ancestral tremenda-
mente atractiva nestes tempos da era 
dixital, especialmente aquí en Europa.
          Como esta a ser a resposta a 
dito encontro?
 A resposta dos interesados en partici-
par é moi alentadora, polo momento xa 
están completas as matriculas de dous 
dos 4 obradoiros que son Obradoiro 
“Ao redor do Xaguar” impartido por 
Juana Gómez e o obradoiro “O trazo 
ancestral” impartido por Tomas Espar-
za.
 Quedan aínda dous obradoiros máis 
por completar, que son 
o Obradoiro “Alebrixes 
Zoomórficos Fantásticos” 
(cartonería mexicana) 
impartido por Alejandro 
Camacho e o Obradoiro 
“Xoguetes do pasado ao 
presente”impartido por 
Miriam Salgado.
 Explicar que os encon-
tros se realizan de forma 
simultánea, traballando 
mañá e tarde toda a se-

mana no mesmo centro, co que os par-
ticipantes só poderán traballar nun dos 
obradoiros pero terán a posibilidade de 
ver o desenvolvemento do resto dos 
obradoiros, ampliando así o intercam-
bio de coñecementos e experiencias 
entre todas as persoas que se matri-
culan.
       Que destacarías desta reunión 
fronte ás anteriores?
 De momento gustaríanos agardar a 
que se celebre este novo encontro que 
será do 17 ao 22 de xullo de 2023, para 
poder contestar, pero gustaríanos que 
reinase entre os participantes a mes-
ma ilusión de traballo que houbo en 
anteriores reunións.
 Ligazón para coñecer máis sobre o IV 
Encontro Internacional de Cerámica de 
Nigrán
https://culturamilenariamexico.wor-
dpress.com

Val Miñor

Emilia Guimeráns, directora do Encontro e mestra da Escola Municipal de Cerámica de Nigrán

Agora tamén en Nigrán
CC Nasas

Rúa das pontes num 2

opinión opinión

Entre maio e xullo, o drama Na hora das eleccións municipais M28

E
ntre unhas urnas e outras, se-
paradas tan só por dous me-
ses, comprobamos o triunfo da 
abstención entre unha clase 
traballadora desencantada co 

electoralismo, orfa de referentes fiábeis 
e denudada de opcións representativas. 
O proletariado nin temos a quen votar, 
nin vemos útil votar. E se votamos, facé-
molo co nariz tapado e polo “mal menor”. 
É a vitoria do réxime monárquico liberal 
establecido con escasa participación de-
mocrática en 1978 e o fracaso das súas 
alternativas: ou ausentes, ou derrotadas, 
ou fragmentadas até o átomo. É unha tra-
xicomedia con tres cadros. Ímolo ver:
 I. O goberno accidental –e accidentado– 
da pequena burguesía reformista, dividi-
do entre un PSOE otanista que é un ins-
trumento cínico e sibilino fundamental do 
R78 e un UP que fracasou na vía electo-
ralista por reformar o mesmo, encargouse 
de pechar dende a desmobilización a cri-
se político-institucional que levou ao xefe 
da banda dos Borbóns a abdicar, e unha 
vez que cumpriu a súa función, estorba 
aos que realmente ostentan o Poder den-
de os consellos de administración, as cú-
pulas bancarias e os palcos futbolísticos. 
Observamos aí aos medios ligados ao 
PSOE facendo intentando rescatalo aca-
bando co espazo á súa esquerda, dividi-
do entre yolandistas e pablistas.
 II. O búnker da alta burguesía reaccio-
naria está representado por unha dereita 
españolista sen cultura democrática nin-
guna que emprega todos os medios ao 
seu alcance (mediáticos, xudiciais, poli-
ciais…) para recuperar o que pensan que 
lles pertence por dereito natural. Ultrali-
berais e liberalfascistas con mentalidade 
golpista e revanchista que exportan recei-

tas americanas –Trump, Bolsonaro, Las-
so, Bukele– para desestabilizar e asaltar 
todo o que non está ao seu alcance. O 
fedor evanxelista mistúrase aquí con te-
lepredicadores en prime time, togas ul-
tracatólicas, lawfare e montaxes, El Yun-
que, FAES, o Opus… e un etcétera que 
constitúe un novo Movimiento Nazi-onal 
nunha Nova Cruzada.
 III. As chamadas “nacionalidades históri-
cas” xa non contan con espazos rupturis-
tas de seu que loiten por superar o Réxi-
me do 78 e avantar decididamente cara 
procesos constituíntes dende os que 
exercer o dereito de autodeterminación 
(decidir absolutamente todo). O trío Blo-
que-Bildu-Esquerra non arela máis que 
xestionar as súas autonomías, vivir delas 
e ter forza nas Cortes “de Madrid” para 
condicionar gobernos e esixir peaxes 
político-económicas. As alternativas 
non-sistémicas –ou menos sistémicas– a 
este trío reformista, ou ben quedaron moi 
enfraquecidas (Anova), ou ben permane-
cen estancadas (CUP), ou aínda están 
en construción (Mugimendu Sozialista).
 Cae o pano. E para nós, o proleta-
riado, non hai máis disxuntiva que a 
recuperación –ou reconstrución– das 
nosas propias ferramentas, (esas que 
fomos perdendo, desprezamos de 
forma errada ou quedaron esnaqui-
zadas en etapas anteriores): un forte 
e unificado Partido de clase; un sindi-
calismo combativo e democrático sen 
ataduras; un estudantado rebelde e 
asambleario que loite polos seus de-
reitos; un movemento popular amplo 
de autodefensa radical e de defensa 
da terra. É así. Veñen tempos duros e 
cómpre ter todo o aparello limpo e ben 
engraxado.

Con mais de 91 anos enriba de min, digo que es-
tamos vivindo a mais  deplorable situación habida 
ata agora, onde de unha forma descarnada e ver-
goñenta, chamada oposición,mantén a practica de 
Xosé María Aznar, do todo vale, para chegar o po-
der; e para elo, a xente en xeral, deixase manipular 
mesturando outras ideoloxías, cando chegado o 
momento das Elección Xerais, se esforzan en ocu-
par o espazo que a _xente de ben_ necesita. Este 
espazo é a cordura, a transparencia, o respecto e o 
bo servizo polo Ben Común, principio cooperativo 
descoñecido para moitos. Valores inexistentes,no 
mundo dos políticos parasitos que ten o noso país, 
confirmando o mapa democrático que da pena. E, 
queiramos ou non, pese os erros cometidos por o 
noso presidente, Don Pedro Sánchez, é para min, 
e tamén para outros, o mellor presidente dende a 
morte de Franco, e o mellor representante interna-
cional que temos, sen esquecernos do seu traba-
llo, con mais ou menos acerto, na Comunidade 
Europea, respectado e atendido, onde a envexa 
política duns poucos veñen corroendo as institu-
cións do noso país.
 Non intentedes encarnar nas dereitas o afán de 
preservar a orde e o benestar social, freando os re-
presentantes obreiros, os estudantes, e os líderes 
veciñais, porque todos eles forman parte do cami-
ño a seguir, e non do carácter apático, conservador 
e caciquil da dereita, que non lle importa estar nas 
institucións dignamente, en igualdade i en
xustiza. Eu si que vou a votar a don Pedro Sán-
chez, para que siga gobernando o pais co seu go-
berno, -pese os erros - e non a esa “orquestrada”, 
chamada dereita que da pena escoitala. E, a mes-
ma de sempre; os mesmos farsantes disfrazados 
de paz, prosperidade e harmonía. Un enredo novo 
que ven de lonxe. E, xa os digo, ídevos preparan-
do para a subida de impostos, e a redución de 
impostos pros ricos, e lembrade os aumentos das 
pensións do 0.25% de Mariano Rajoy e o 8.50% 
de Pedro Sánchez. Logo, Non digades que non 
somos a España da pandereta!
 E tendo presente as leis adoptadas por don Pedro 
Sánchez, favorecendo
os mais necesitados, “todo moi feo para a oposi-
ción e vellos
socialistas do pan con cebola”, está claro! Ti pen-

sionista, que non
votas a don Pedro Sánchez, o que che toca da 
subida da pensión é o 1%
o cal é inxusto, para ti, para min e para os de-
mais. Hoxe por hoxe, cáeme a faciana de ver-
goña escoitar chamarlle a don
Pedro Sánchez, mentirán, tódolos días, polas 
“Leis absurdas do seu goberno”, cando foi i é, 
o mellor presidente de sempre, con unha boa 
imaxe, que non lle atemoriza o pulso en decidir, 
as veces moi difícil - guste ou non - con un alto 
nivel de personalidade, que ninguén outro polí-
tico tivo ata agora.
 Non hai peor inimigo que OS DE SEMPRE 
para fomentar, día e noite, a desestabilización 
do país. Quedemos pois, coa boa xestión de 
don PEDRO SÁNCHEZ, e coa responsabili-
dade das institucións, para que estas Elección 
Xerais do 23X, non termine en tráxica comedia, 
como pretenden algúns. Eu vou a votar a don 
Pedro Sánchez, defendendo os que non votan; 
para que non consiga o “bando contrario” o 
linchamento xeral, sen importarlles non só os 
“resultados de emprego”, a boa política de Es-
tado, etc. Eu, por si acaso, os digo que vaiades 
tomando boa nota das medidas tomadas polo 
goberno de don Pedro Sánchez, por si non os 
lembrades:
Subida do 8,5% del salario, Cheque de 200 
Euros para os sen recursos, Ingreso mínimo 
vital, Subsidio amas de casa, Tarefa regulada 
da auga e luz, Redución IVA en alimentos, Axu-
da adquisición de vivendas os xoves, Axudas a 
Xuventude sen traballo, Bono Cultural Xuven-
tude, Transporte de balde, Becas, Axudas em-
prendedores, Reducións carburantes, Record 
de afiliados a Seguridad Social.
Todo a cambio dun goberno que nos enche de 
impostos. E, todo pola mala
xestión de Don Pedro Sánchez e seu Goberno. 
E o malo e que o xubilado
vota a outro presidente alleo, porque de todo 
hai neste país.
E, Logo despois se queixan!
Eu si que vou a votar a don Pedro Sánchez, 
porque é votar a ESQUERDA, porque a dereita 
xa sabemos o que é, e cal é o seus resultado.

Manuel Sánchez Díaz, comerciante do Porriño e politólogo

L

opinión

evo días a escoitar, en diferentes 
e sesudas tertulias de barra de 
bar, o mantra de que nas elec-
cións do 23 de xullo, se non que-
remos que goberne a dereita, hai 

que votar por Pedro Sánchez ou por Yo-
landa Díaz, que calquera outra opción é 
tirar co voto e facilitar a entrada de Feijóo 
no goberno co apoio de Vox. Argumentos 
de cuñados, de esquerdas ou non, argu-
mentos de cuñados son. Que non nos 
enganen, o sistema político no Reino de 
España non é presidencialista. Non esco-
llemos presidente ou presidenta. O que 
escollemos o 23X as persoas censadas 
na Comunidade Autónoma de Galicia son 
as deputadas e deputados polas circuns-
cricións de A Coruña, Ourense, Lugo e 
Pontevedra que nos van representar no 
Congreso e no Senado na vindeira lexis-
latura. Así de simple. Sánchez e Díaz non 

exercen o seu dereito ao sufraxio pasivo 
nas provincias da Galiza administrativa. 
Por muita presenza mediática que teñan, 
e por muito que apareza a foto da omni-
presente ministra en todas as papeletas 
electorais (como ben dicía Castelao: “non 
vos riades, que o conto é triste”), a pre-
sidencia escóllese de forma indirecta. 
Son os deputados e deputadas electas 
por cada circunscrición as que deciden, 
a posteriori e co seu voto no Parlamento, 
quen dirixe o goberno.
Como o soberanismo galego organiza-
do existe e tamén se presenta, apoiar as 
listas do BNG pode axudar a que eses 
votos galeguistas, feministas, ambien-
talistas e de esquerdas obteñan repre-
sentación nas provincias galegas. Que 
se transformen en máis escanos para 
o proxecto colectivo que representa o 
BNG. Mesmo pode facer que a dereita 

teña menos peso se os escanos obtidos 
son a costa do PP. No caso de disputar-
lle as actas ás listas de PSOE e SUMAR, 
un pregúntase se alguén con xuízo pode 
pensar que as e os deputados do BNG 
van investir presidente a Feijóo. Ou se 
alguén pode afirmar sen ruborizarse que 
van estar en contra das políticas en bene-
ficio das maiorías sociais que decida im-
pulsar un hipotético goberno de PSOE e 
SUMAR. Ou se existe algunha dúbida so-
bre quen vai defender sen ataduras unha 
axenda galega no Parlamento. Votemos 
o que mellor consideremos, pero non nos 
fagamos trampas ao solitario con argu-
mentos que non se sosteñen. As persoas 
demócratas e progresistas que queren 
impedir que a extrema dereita decida, as 
que non se resignan e queren vivir aquí 
con dignidade, protexendo o territorio, 
independentemente da bandeira que os 

represente ou do idioma que falen, teñen 
na Galiza un voto útil, o do BNG, que vale 
por 3. Porque defende os intereses gale-
gos en Madrid, porque é un freo ao bino-
mio Feijóo-Abascal e porque contribuirá 
a posicionar na esquerda un hipotético 
goberno de PSOE e SUMAR.
Se os votos do BNG son necesarios para 
conformar unha maioría progresista que 
sustente o goberno, máis recursos públi-
cos vanse investir neste afastado recun-
cho atlántico. É o voto que lles doe aos 
que nos negan, aos que viven de dar de 
comer á aspiradora madrileña, aos que 
din defender a cohesión do estado pero 
priorizan sempre por interese electoral o 
eixo mediterráneo, con máis deputados e 
deputadas en xogo. Un BNG determinan-
te en Madrid podería condicionar, postos 
a poñer un exemplo práctico, a elimina-
ción da barreira artificiosa que representa 

a día de hoxe a vía 
do tren no Porriño. 
Arrincar o compromi-
so de ADIF para exe-
cutar un soterramen-
to ambicioso, que 
non se limite a su-
primir o paso a nivel 
e sirva para comuni-
car o casco urbano 
co río Louro e con 
Torneiros. É unha 
cuestión de priorida-
des, de decidir onde 
se gastan os cartos 
públicos. Ou é que 
confiamos en que vai 
ser máis doado con-
seguir a eliminación 
da vía no Porriño sen 
a presenza dos de-
putados e deputadas 
do BNG en Madrid?

O voto que vale por tres

Mulleres no fútbol, habelas hainas
Por Alma López Figueiras

O coñecido como deporte rei zumega machismo por todos os seus poros, mais nesas estruturas patriarcais atopamos mulleres 
galegas que están rachando pouco a pouco o teito de cristal, sendo xa referentes.
 O 19 de maio, poucos días antes do 
domingo electoral, os socios e as so-
cias do redondelán Club Deportivo 
(CD) Choco tiveron a súa particular cita 
coas urnas e elixiron a Virginia Ricón 
Vilar como presidenta. Esta tempada 
2022/2023, no setenta aniversario da 
súa fundación (1953), o CD Choco non 
puido manterse en Terceira  despois 
de dez anos ininterrompidos na cate-
goría e tiña pouco que celebrar; mais a 
elección da primeira presidenta da súa 
historia, á fronte dunha directiva con 
case paridade de xénero, é un motivo 
de orgullo para moitas afeccionadas ao 
fútbol. “Non foi unha decisión preme-
ditada” –asegura a nova presidenta do 
CD Choco–. “A directiva anterior quería 
dimitir e despois de varias asembleas 
ninguén quería asumir a responsabili-
dade. Apareceu entón unha candidatu-
ra formada por persoas que non eran 
de Redondela, así que nos xuntamos 
varios veciños para acordar unha can-
didatura local e en cuestión de 24 ou 
48 horas vinme liderando este proxec-
to”, explica.
 A pesar dos avances en igualdade de 
xénero, terreos de xogo como os do 
fútbol seguen estando moi masculini-
zados. Se non estamos especialmente 
familiarizados coa competición, custa 
contar e nomear equipos femininos cos 
dedos dunha man. Ocorre o mesmo 
coas xogadoras, coas adestradoras, 
coas preparadoras físicas, coas árbi-
tras e tamén coas presidentas, tanto 
actuais como pasadas. Ricón recoñece 
que chegou ao cargo “sen referencias 
claras” doutras mulleres que presiden 

ou presidiron clubs de fútbol en Galicia. 
Preto de Redondela está o exemplo da 
empresaria Lupe Murillo, presidenta do 
Pontevedra CF desde 2014, pero non 
é habitual atopar nomes femininos nas 
directivas dos clubs de fútbol. “Avanza-
mos cada día, pero aínda queda moito 
que percorrer”, afirma Rincón.
 As funcións de presidenta esixen ca-
pacidade de liderado e comportamento 
asertivo. “É complicado ter a última pa-
labra”, asegura. Neste primeiro mes no 
cargo, o tempo flúe entre reunións con 
marcas, patrocinios, adestradores, xo-
gadores, nais e pais,... O primeiro equi-
po iniciará os adestramentos en xullo e 
é necesario estar preparados. A pesar 
do compromiso do equipo directivo, 
aínda se escoitan comentarios machis-
tas na rúa. “Cando miraron a directiva, 
máis dun levou as mans á cabeza” pola 
presenza de tantas mulleres, chancea 
a presidenta do CD Choco. Os este-
reotipos e prexuízos son poderosos, 
mais “estamos dispostas a demostrar 
que somos válidas” –afirma Ricón–. 
“Estes comentarios machistas danme 

máis forza para seguir adiante”.

Rachando co teito de cristal
 Se falamos de fútbol feminino, Gali-
cia é pioneira en España. Asegúrao 
Alexandre Centeno, autor do libro “Las 
diez mil hijas de Irene. Cien años de 
fútbol femenino en Galicia” (Lar Libros, 
2023), que está iniciando unha tese 
doutoral sobre esta mesma temática 
na Universidade da Coruña. Recente-
mente recuperouse a memoria da gar-
dameta galega Irene González, que foi 
a primeira muller que xogou ao fútbol 
de maneira profesional –cobrando por 
esta actividade e competindo con ho-
mes– na década de 1920. Alén desta 
figura case mítica –cunha vida impen-
sable a día de hoxe–, de Galicia tamén 
saíron as primeiras catro mulleres con 
título de adestradora e a primeira ár-
bitra en España, así como a primeira 
xogadora española (Vero Boquete) en 
conquistar unha Champions. Na his-
toria do fútbol feminino galego tamén 
está o Karbo Club de Fútbol, coñecido 
como Karbo Deportivo desde a tempa-

da 1983/84 ata a súa desaparición por 
problemas económicos en 1988 e base 
da selección galega que gañou en 
1985 o primeiro Campionato de Espa-
ña feminino. Centeno conta con orgu-
llo estes fitos do fútbol feminino galego 
que ninguén reivindica, mais recoñece 
que apenas hai información para docu-
mentar esta historia e que “o fútbol é o 
deporte máis machista”.
 Segundo os cálculos deste investiga-
dor, dos preto de 1.200 clubs de fútbol 
que existen en Galicia, soamente un 
11% conta con algún equipo feminino 
a partir da categoría de cadete. O CF 
Choco non é un deles. A nova presi-
denta recoñece que existen reticencias 
porque “é moi caro crear equipos fe-
mininos no fútbol” debido aos maiores 
desprazamentos que deben realizarse 
para competir. Tamén é verdade que 
hai axudas para estes clubs. Centeno 
fala dunha “discriminación positiva” por 
parte da Federación Galega de Fútbol 
que deixa sen argumentos aos que 
se resisten a crear equipos femininos 
dentro das estruturas dos clubs.
Desde 2009, con todo, as licenzas de 
fútbol feminino aumentaron un 377,5%, 
sendo Galicia o territorio do Estado es-
pañol onde máis medraron as federa-
das na última década. Referentes ga-
legas do fútbol feminino internacional, 
como a santiaguesa Vero Boquete hai 
uns anos e a pontevedresa Tere Abe-
lleira na actualidade, explican este fe-
nómeno.
 Rincón, desde a súa experiencia no 
fútbol sala, comenta que moitas ra-
pazas acaban neste deporte irmán 

Lóstrego CF de Gondomar

porque existen máis clubs preto do 
seu lugar de residencia, alomenos na 
contorna de Redondela. “Aquí, unha 
rapaza que queira xogar ao fútbol a 
partir da categoría de cadete ten que 
marchar a outro concello”, apunta. O 
fútbol sala galego tamén é pioneiro 
en materia de dereitos laborais para 
as deportistas profesionais, pois Pes-
cados Rubén Burela FS foi o primeiro 
equipo feminino de España que asinou 
un convenio colectivo coas xogadoras, 
garantindo un salario mínimo con ac-
tualizacións anuais, seguros de acci-
dentes e invalidez, renovación automá-
tica de contrato en caso de embarazo e 
dereitos de imaxe compartidos. Foi en 
2018, hai cinco anos.
 No ámbito do fútbol sala non é tan es-
traño atopar adestradoras nas catego-
rías base. A presidenta do CD Choco 
adestrou a nenos no Redondela FS 
anos atrás. Mais sobre a herba, inclu-
so no fútbol feminino, é totalmente re-
volucionario que unha muller chegue a 
asumir esa responsabilidade. Cente-
no, que está investigando polo miúdo a 
historia das mulleres no fútbol galego, 
nomea a Susú Cores como pioneira 
en Galicia. Esta ribeirense converteu-
se en 2019 na primeira adestradora 
dun equipo de Preferente, o Boimorto, 
despois de amosar o seu talento como 
preparadora física. Así e todo, en 2020 
marchou do país para dirixir ás Drago-
nas da Universidade San Francisco, o 

equipo feminino do club Independiente 
del Valle, en Ecuador. É difícil saber 
por que as mulleres non teñen rachado 
aínda este teito de cristal, máis se ca-
dra nun posto como o de adestradora, 
que non require de especiais aptitudes 
físicas. O que importa aquí é a visión 
do xogo, os coñecementos técnicos e 
tácticos, as capacidades de comuni-
cación e liderado. Centeno compara a 
evolución das adestradoras e das ár-
bitras nos terreos de xogo masculinos 
para apuntar algunhas causas: “Unha 
árbitra vai ascendendo en función dun-
ha puntuación obxectiva que non ten 
relación co sexo da persoa, pero no 
caso das adestradoras trátase dunha 
valoración máis ben subxectiva”.
Introducir adestradoras nas categorías 
de fútbol base sería un primeiro paso. 
Rincón, desde a súa nova posición de 
presidenta dun club de fútbol, recoñe-
ce que no CD Choco nunca mirou unha 
muller adestrando aos nenos pero que 
lle gustaría promover cambios nese 
eido. “Sei de varias rapazas que están 
sacando o título de adestradora de fút-
bol” –comenta–. “No primeiro equipo 
sería moi complicado, pero na base 
pode ser importante para normalizar 
esta situación desde que os nenos son 
pequenos”.

Mulleres na arbitraxe, 
as menos coñecidas

 Redondela, ademais dunha muller á 

fronte do CF Choco, conta cunha ár-
bitra de fútbol que estivo na Primeira 
División feminina ata esta tempada 
2022/2023 e continúa na Terceira Fe-
deración masculina. Elena Casal, aos 
seus 34 anos, xa non pode aspirar a 
arbitrar na elite do fútbol español pola 
limitación de idade, pero segue sendo 
a máxima referencia galega na arbi-
traxe non nome de muller. Pertence 
ao Comité de Árbitros de Galicia e as-
cendeu á máxima categoría do fútbol 
feminino no ano 2017, cando se creou 
unha Primeira División feminina dirixi-
da unicamente por árbitras.
Casal comezou xogando ao fútbol, 
pero con 15 anos interesouse pola 
arbitraxe como actividade deportiva e 
fixo os cursos e exames que lle per-
mitiron iniciarse nesta actividade, pri-
meiramente no fútbol base. “A Terceira 
Rexional ten mudado bastante: hoxe 
en día os xogadores saen dos xuve-
nís, pero cando eu arbitraba nesa ca-
tegoría había homes de 40 anos que 
te vían como unha nena”, lembra. Así 
e todo, móstrase optimista e opina que 
no fútbol “hai mulleres moi válidas” e 
que as limitacións “están máis en nós”. 
Ela asegura que se sinte respectada 
nos terreos de xogo, pero Rincón pon 
como exemplo do machismo imperan-
te neste deporte os insultos que reci-
ben as árbitras en partidos de fútbol 
base: “Vai lavar a louza ou vai fregar 
é o máis suave que se berra”. Mesmo 

no caso de equipos mixtos en catego-
rías inferiores á de cadete, Centeno 
ten escoitado a nais e pais dicirlle aos 
fillos cousas denigrantes como “tócalle 
as tetiñas á rapaza para que deixe a 
pelota”.
 Na arbitraxe, porén, comeza a haber 
referentes femininas en todos os te-
rreos de xogo, tamén nos que se ven 
pola televisión. Na elite do fútbol mas-
culino arbitraron esta última tempada 
2022/2023 dúas asistentes en Primeira 
División, e unha asistente en Segunda 
División. A primeira árbitra principal, no 
entanto, estaba en Primeira Federa-
ción: a palentina Marta Huerta. Unha 
soa muller nunha lista de 60 árbitros e 
arbitras principais.
 Este verán poderemos desfrutar da 
Copa Mundial feminina da FIFA, que 
se disputa en Australia e Nova Ze-
landa. A pesar das incertezas sobre 
a transmisión deste evento deportivo, 
parece que finalmente si se televisa-
rán partidos en directo. A visibilización 
implica normalización. Centeno toma 
como referencia a publicación do seu 
libro, que recibiu atención informativa 
por tratar sobre fútbol feminino. “Cando 
iso non chame a atención, entón esta-
remos máis avanzados en igualdade”. 
Ocorre o mesmo coa primeira presi-
denta do CD Choco: cando a elección 
dunha muller para presidir un club de 
fútbol non nos chame a atención, entón 
estaremos no carreiro correcto.

Especial mulleres no fútbol

2º Número da Revista O Pino
“O máis emocionante de todo é constatar o enorme interese e a inmensa ilusión 
con que se implican os mozos e as mozas no proceso creativo da publicación”

Pedro Ocampo profesor de Filosofía, e Juan Carlos Lago profesor de debuxo

Por segundo ano consecutivo os alumnos e alumnas de segundo de bacharelato do IES Pino Manso do Porriño veñen de editar a súa revista O Pino. 
O curso anterior a publicación ,coa dirección do profesor de filosofía Pedro Ocampo, tratou de achegar contidos estritamente filosóficos, e este ano 
ampliaron o abano conceptual pois incorporouse Juan Carlos Lago, profesor de arte, e a denominación da publicación é FilosofArte. Parabéns a toda a 
comunidade educativa do Pino Manso por participar na creación desta marabillosa publicación que ten a valentía de apostar pola mocidade, de tratar 
de axudalos a crear un pensamento crítico autónomo, a única maneira de que estes mozos e mozas poidan chegar a converterse en futuros homes e 
mulleres libres , e parabéns ao concello do Porriño por financiala edición da revista e facela posible.

        Pedro o que no seu primeiro 
número foi unha publicación de 
Filosofía agora amplía o abano e 
é “FilosofArte”?
 Si, este ano contamos coa colabo-
ración do compañeiro Juan Carlos, 
que se integrou como un máis no 

equipo, e quixemos facer un exer-
cicio práctico do que é o significa-
do etimolóxico do termo Filosofía: 
amor á sabedoría, abrindo a nosa 
mente ao coñecemento da sensibili-
dade artística.
         Ti no número anterior non 

estiveras non Juan Carlos?
 Non, propuxéranmo pero o ano pa-
sado non me foi posible. Este ano 
si colaborei con moito gusto nesta 
experiencia tan emocionante.
          Como valorades ambos o 
resultado do primeiro número da 
publicación?
De maneira moi positiva. A ilusión 
que espertou nos alumnos e alum-
nas e o interese que despertou no 
público en xeral superaron ás nosas 
mellores expectativas, e déronnos 
folgos para non só continuar senón 
tamén ampliar o abano e tratar de 
abranguer máis disciplinas de coñe-
cemento.
           O ano pasado Pedro, es-
tabas moi satisfeito da ilusión e 
o interese con que os alumnos e 
alumnas participaron no proceso 
creativo da revista. Foi igual este 
ano Pedro e Juan Carlos?
Si foi exactamente igual- di Pedro-.
Eu non estiven o ano pasado-afirma 
Juan Carlos-pero a ilusión e o inte-
rese das mozas e dos mozos que 
participaron foi extraordinaria. De 
feito foi, para min, o mais emocio-

nante de todo. Estou de acordo-ma-
nifesta Pedro- Este ano o número 
de alumnos e alumnas que se im-
plicaron foi maior que o ano anterior 
e constatar como un rapaz ou unha 
rapaza, que ten a enorme presión 
da inminencia da proba de acce-
so á universidade, amosa interese 
por coñecer, por comprender e por 
transmitir a súa visión da vida per-
mite manter aceso o facho de espe-
ranza na humanidade.
           Este ano conseguistes 
implicar a máis profesoras e pro-
fesores verdade?
Si, algo que que nos encheu de 
alegría. E seguiremos batendo nas 
conciencias para que para o curso 
seguinte sexan máis, e para impli-
car ás familias tamén.
        Eu non teño por costume par-
ticularizar cando estamos a falar 
de proxectos colectivos, non me 
parece xusto. Pero en  relación a 
este tema das e dos profesores 
, e despois de ler a revista con 
moito interese,  vou facer unha 
excepción e quería pedirvos por 
favor que lle deades os meus pa-

Pedro Ocampo e Juan Carlos Lago

entrevista de Tino lago 

rabéns a Paula, profesora de his-
toria. Non a coñezo, pero o seu 
texto “ O Son da Miseria” é , ao 
meu xuízo, estética e conceptual-
mente brillante. Púxome os pelos 
de punta ....
 Moitas grazas. Darémosllos claro 
que si. Seguro que lle fai moita ilu-
sión.
         Cando comezastes con este 
segundo número?
O forte foi no segundo trimestre. No 
primeiro tiramos a idea e no segun-
do xa nos puxemos a darlle duro. O 
traballo vai collendo velocidade a 
medida que avanza o curso.
          E cando presentamos a pu-
blicación?
 O día 23
           A diferencia máis impor-
tante entre o número inicial e este 
está, supoño, na incorporación 
da perspectiva artística non Pe-
dro?
 Si, sen dúbida. Ti e eu xa nos coñe-
cemos desde hai tempo, Tino, e xa 
sabes que eu son de ensanchar a 
mente todo o que se poida na abor-
daxe das disciplinas de coñecemen-
to que os límites biolóxicos da vida 
nos permitan abordar.
             É absolutamente así Pe-
dro. Ti xa sabes tamén que a miña 

vida é unha continua viaxe, e os 
ratos que temos a oportunidade 
de compartir tempo e conversar 
son terriblemente enriquecedo-
res para min. Este número, non 
só desde unha perspectiva es-
tética senón tamén desde unha 
visión conceptual é máis sólido 
que o anterior?
 Iso creo, polo menos é o que pre-
tendemos. Detrás de cada texto, de 
cada tema que aparece na revista 
hai un enorme traballo previo de se-
lección e análise.
         Juan Carlos que criterios 
utilizaches para o deseño estéti-
co do exemplar?
 Fundamentalmente deixar que eles 
deran renda solta á súa creativida-
de. E aprendín moito  deles , non 
che vaias crer.
           Por exemplo?
 Pois a modo de exemplo podo men-
cionar a sobriedade da portada. Iso 
foi cousa deles. E que pode querer 
dicir iso? Que un adolescente pode 
ter a sensibilidade necesaria para 
preferir o conceptual ao ornamental, 
o significado ao significante.
          Apaixonante. Os tipos hu-
manos repítense e minusvalorar á 
xeración que ven despois é sim-
plemente falso?

 É falso si. Desde logo que esa 
tendecia que existe en todas as 
xeracións non se corresponde coa 
realidade. O mesmo feito de que 
os mozos e mozas se impliquen 
con enorme interese na elabora-
ción desta revista é un indicio cla-
ro-apunta Pedro-de que ,como ma-
nifesta Juan Carlos, esa tendencia 
a minusvalorar á xeración que ven 
despois non é real.
            Esta pregunta vai para 
os dous: A arte debe de ter unha 
finalidade exclusivamente  estéti-
ca? Ou debe de manifestarse ao 
respecto do contexto social no 
que se insire?
 Juan Carlos: A arte forma parte dun 
contexto e así o debe transmitir. 
Pero baixo o meu punto de vista non 
debe de ser unha arte panfletaria. A 
arte non pode deixar de esixirse a 
si mesma uns parámetros estéticos 
mínimos.
Pedro: Eu son de filosofía, que che 
vou dicir .....
            Ha ha ha ha. Seguro que 
compartes o meu criterio?
 Creo que si. A arte ten que implicar-
se e axudar a que o espectador se 
faga preguntas a si mesmo. Calque-
ra obra artística que provoque un 
sentimento, unha emoción ou unha 

dúbida no espectador está contri-
buíndo a facelo mellor.
            Esta vai para Juan Carlos: 
Ti pensas que á hora de determi-
nar a calidade  dunha obra de arte 
existen parámetros obxectivos 
que poidan determinar  se a ten 
ou non?
Non creo que exista un parámetro 
universal. Estes varían en función 
da cada contexto histórico. Isto non 
quere dicir que teña unha posición 
relativista. Non todo o mundo está 
capacitado para producir arte, igual 
que non todo o mundo pode ser fut-
bolista ou entender os razoamentos 
matemáticos complexos.
            Pedro se tiveras que sin-
tetizar cal é obxectivo esencial da 
publicación?
 Axudar aos mozos e mozas a que 
poidan construír un pensamento 
crítico autónomo coa valentía ne-
cesaria para romper as fronteiras e 
clichés do estritamente normativo.
           Temos claro que no 2024 
haberá número 3 supoño?
 Si, desde logo que si.
            Como se financiou a pu-
blicación?
 Unha pequena parte púxoa o ins-
tituto e a maior cantidade foi finan-
ciada polo noso Concello.

entrevista cultura

Tomiño mantén o seu compromiso coa 
Agrupación Musical de Goián. O Con-
cello vén de asinar por terceiro ano 
consecutivo coa Asociación Sociocul-
tural de Goián un convenio de 25.000 
euros co que se subvencionará a ac-
tividade anual da Escola de Música e 
da propia agrupación musical. 
A alcaldesa, Sandra González, asinou 
o convenio coa presidenta da Agrupa-
ción Musical de Goián, Pilar Ramos, 
nun acto celebrado no salón de ple-
nos do Concello ao que tamén asisti-
ron o vicepresidente da AMG, Alexan-
dre Pérez, e o director da agrupación 
e das bandas de música, Pedro Villa-
rroel.
O Concello de Tomiño renova este 
convenio que é de vital importancia 
tanto para a Escola de Música como 
para a Agrupación Musical de Goián, 
xa que se trata dunha fonde de finan-
ciación directa que se traduce nunha 
maior estabilidade. Entre outros as-
pectos, a través desta axuda financia-
rase a impartición de clases na Escola 
de Música, a preparación do alumnado 
para a súa posterior incorporación aos 
Conservatorios Profesionais de Músi-
ca, as audicións trimestrais, a realiza-

ción de concertos de diversa índole, a 
realización e organización de eventos 
culturais no Concello, a organización 
do Campamento Musical no verán ou 
a participación en festivais e certames 
competitivos a nivel provincial, autonó-
mico, estatal ou internacional.
“A Agrupación Musical de Goián é un 
elemento esencial en termos culturais 
no noso concello, cun proxecto conso-
lidado que naceu en 1998 e que en-
che de cultura e música o noso pobo 
con actividades de carácter educativo 
e cultural no ámbito da música”, sa-
lientou a rexedora. González recalcou 
ademais o gran labor que se realiza na 
Escola de Música, que ofrece clases 
para todas as franxas de idade a partir 
dos 3 anos, a nivel individual e colecti-
vo, e que integra distintas agrupacións 
que son unha peza fundamental den-
tro da asociación, como a minibanda, 
a banda xuvenil, a banda de persoas 
adultas e outros grupos.
Con 25 anos de historia, a Agrupa-
ción Musical de Goián dá a oportuni-
dade a nenos e nenas de mergullarse 
no coñecemento da música grazas á 
profesionalidade coa que se traballa 
na Escola de Música de Tomiño, que 

TomiñoTomiño renova o seu convenio coa 
Agrupación Musical de Goián para

 garantir o funcionamento da entidade
Cun importe de 25.000 euros, este convenio permite á agrupación man-
ter uns servizos e programación estable

Baixo Miño

Bautizos, comuiniones, 
bodas, eventos para empresas, 
despacho de comida para 
llevar....

En Goian
690 997 806

so accesible, Mizi asume o papel de 
guía turístico e promete conquistar a 
atención das familias. A través de dife-
rentes episodios, como a chegada dos 
romanos, a independencia de Portugal, 
a Guerra da Restauración ou a Inva-
sión Francesa, Mizi explica a evolución 
histórica deste territorio transfronteiri-
zo, sen esquecer a realidade actual. Á 
medida que conta estes feitos, convida 
ás familias a visitar monumentos ou 
outros espazos.
‘A Pequena Grande Historia - Euroci-
dade Cerveira-Tomiño’ é contada coa 
conxugación dos dous idiomas, optan-
do por usar unha ou outra lingua, de 
acordo co idioma no que foi escrito o 
texto orixinal, e distinguíndoo coa res-
pectiva bandeira. O obxectivo é tamén 
sinalar a proximidade lingüística, deri-
vada dunha orixe histórica compartida 
e que contribúe a reforzar aínda máis 
os lazos de amizade.
Esta guía turístico-educativa ilustrada 
únese á Guía para Promoción do Sec-
tor Turismo xa distribuída nunha ver-
tente máis empresarial, coa intención 
de mellorar a divulgación e promoción 
da competitividade do sector turístico, 
a través da compilación dos principais 
recursos naturais, culturais e patrimo-
niais de ambos os concellos.
A Guía forma parte do proxecto “0780_
AMIZADE_1_P”, cofinanciado nun 
75% polo programa INTERREG VA 
POCTEP de cooperación transfron-
teiriza, a través de fondos FEDER da 
Unión Europea. 

Ante a existencia dunha diversidade 
de recursos comúns de ámbito fami-
liar, Tomiño e Cerveira publican ‘A Pe-
quena Grande Historia - Eurocidade 
Cerveira-Tomiño’, unha guía turística 
e educativa ilustrada na que a masco-
ta Mizi narra dunha forma divertida e 
didáctica os episodios máis relevantes 
desde os primeiros habitantes ata á ac-
tualidade, dando a coñecer os lugares 
máis emblemáticos a visitar neste terri-
torio transfronteirizo.
As familias procuran territorios atrac-
tivos que combinen natureza con tu-
rismo urbano e cultural, de forma que 
poidan gozar de tempo de calidade. In-
corporando o concepto de ‘Dous Paí-
ses, Un Destino’, Vila Nova de Cervei-
ra e Tomiño pretenden afirmarse cada 
vez máis como un ‘destino amigo das 
familias’, unindo as súas potencialida-
des naturais, patrimoniais, culturais e 
de lecer en prol dunha experiencia ver-
dadeiramente única.
Con un perfil moi amigable e un discur-

Tomiño e Cerveira publican unha guía tu-
rística ilustrada para familias

A mascota Mizi é a encargada de narrar de xeito divertido e didáctico os 
episodios máis relevantes dos dous municipios

Tomiño

Investidura de Sandra González, Tomiño

Investidura de Änxela Fernández, O Rosal

ten preto de 150 alumnos e alumnas. 
Unha actividade apoiada sempre den-
de o Concello, que realizou as obras 
de remodelación necesarias no audi-
torio de Goián para dotar á escola de 
aulas e espazos de ensaio ou oficinas, 
así como para mellorar o escenario ou 
equipamento de son e iluminación das 
instalacións, entre outros aspectos. 
Co obxectivo de achegar a música clá-
sica e tradicional a toda a veciñanza, 

fomentar a educación musical e en va-
lores e “achegar o seu gran de area 
á toda a sociedade”, a Agrupación 
Musical de Goián conta no seu haber 
con máis de 500 actuacións e máis de 
4.000 horas de formación académi-
ca, contribuíndo ao fomento, desen-
volvemento, promoción e difusión da 
música e da formación musical como 
vehículo de expresión artística e pe-
dagóxica. 

Baixo Miño



Xuño 2023 XXVI

 Os vindeiros venres 14, sábado 15 e domingo 
16 de xullo celebrarase no concello de O Rosal, 
na zona de O Calvario, a 31 edición da Festa 
do Viño.
 Esta Feira do viño ten como obxectivo pri-
mordial promocionar os sectores vinícolas, 
conserveiros e de produtos típicos de horta 
e flor que se producen no Val do Rosal. Este 
goza dun microclima especial que lle dá aos 
seus produtos agrícolas a calidade indiscutible 
que fai que sexan premiados non só no noso 
país, senón tamén en certames inter -nacionais 
como o demostran os numerosos premios.
 A afluencia á Feira do Viño do Rosal adóita-
se calcular en varios miles de persoas. A festa 
convértese en todo un tributo aos caldos na 
que numerosas adegas achegan os seus viños 
aos visitantes.
Durante tres xornadas, ademais de saborear as 
distintas variedades de viño, O Rosal propón 
unha festa na que, como en toda a provincia 
de Pontevedra, a gastronomía goza tamén dun 
papel destacado. Así, non faltan as tapas varia-
das, os mariscos das costas galegas ou a tortilla 
. Os visitantes chegan ao Rosal atraídos pola 
calidade dos seus viños, e non só desde o res-
to da provincia, senón tamén desde distintos 
puntos de España e do país veciño, Portugal.
Respecto á orixe da tradición vitivinícola na 
zona, crese que os viñedos do Rosal proceden 
da época romana. Serían despois os monxes 
do Monasterio os que coidasen unhas planta-
cións das que hoxe nacen uns viños novos e de 
sabor afroitado.
 Os viños do Rosal pertencen a unha das cinco 
subzonas da D. O. Rías Baixas, cuxos caldos 
brancos, especialmente o albariño, son apre-
ciados en todo o mundo. As características 
climáticas da provincia de Pontevedra, coa súa 
proximidade ao mar e con tramos baixos de 
leitos fluviais, temperaturas agradables e choi-

XXXI Feira do Viño Do Rosal 2023

vas ben distribuídas, propician estes viños ele-
gantes e frescos que reciben prestixiosas distin-
cións cada ano. Do que non cabe dúbida é que 
no Rosal atoparemos un das paisaxes vitícolas 
máis fermosos de Galicia nunha contorna moi 
especial, un lugar incomparable para celebrar 
esta Feira que, ademais, foi declarada de Intere-
se Turístico de Galicia.
 Tamén, algunhas das adegas ofrecen a posibi-
lidade de coñecer o proceso de cultivo, colleita 
e produción. Adegas Val Miñor , Terras Gauda, 
Adegas Novás, Santiago Ruíz, Quinta Couselo, 
Lagar Pedrégales, Lagar de Cerveira, Altos de 
Torroña, Bodegas Aforado, Lagar de Cerveira, 
Altos de Torroña e Adega Aforado destacaron 
na pasada edición do 2022 e a espera de co-
ñecer se este ano vai a haber algún cambio de 
adegas asistentes.
 Nesta Feira do Viño do Rosal as adegas e os 
viñedos constitúen, polo tanto, un auténtico 
referente do sector enoturístico da provincia. 
Ademais, edición tras edición, o evento ofrece 
propostas para toda a familia, como actividades 
infantís, deportivas ou musicais. Así, coa lectu-
ra do pregón o venres pola tarde, a presenta-

ción da Confraría de 
Cabaqueiros de Viño 
do Rosal e a apertura 
da feira na praza do 
Calvario, inícianse 
tres xornadas nas 
que grupos de mú-
sica tradicional e de 
animación nas rúas 
danse cita na vila. 
Pero ademais, a pro-
gramación da Feira 
do Viño do Rosal 
inclúe actividades 
populares moi es-
peciais, como unha 

camiñada e unha carreira de 10 quilómetros 
entre viñedos dunha ou de dúas das adegas 
participantes na Feira, un show cooking no 
centro do pobo, talleres de cociña para os máis 
pequenos ou exposicións de pintura e escultu-
ra, entre outras.
 Tanto Concello como as adegas camiñan da 
man para preparar esta nova edición da Fei-
ra do Viño do Rosal, que este ano recupera as 
súas datas habituais. O vindeiro mes de xullo 
a Praza do Calvario converterase un ano máis 

no escenario central de tres días nos que se 
programarán multitude de actividades cultu-
rais, gastronómicas e de lecer abertas a toda 
a veciñanza e visitantes. Aínda non podemos 
mostrar a programación completa pero reco-
mendamos as persoas interesadas estar pen-
dentes da web do Concello ou do punto de 
información turística nos vindeiros días.
Ánxela Fernández Callís: “Recuperamos a 
esencia e as datas desta festa de interese tu-
rístico coa que cada ano promovemos o noso 
patrimonio enolóxico e amosamos ás per-
soas que nos visitan todo o que O Rosal pode 
ofrecer”. A rexedora anima a toda a veciñanza 
e visitantes a participar na que será a XXXI 
edición da Feira do Viño do Rosal e desfrutar 
dunha experiencia inesquecible.
 Nós animamos tamén a lectores e lectoras do 
noso medio que se animen a visitar O Rosal, 
non só polos seus viños e todas estas activida-
des, senón que esta vila tamén ofrece múltiples 
razóns para achegarse a coñecela. A ruta muí-
ños do Folón e do picón declarados Ben de 
Interese Cultural, ou o sendeiro de pescadores 
do Río Miño-Tamuxe, entre outros moitos re-
cursos que nos ofrece a natureza nesta vila fan 
que pague a pena a visita.

especial Festas do Viño do Rosal

O Rosal acolle ao longo da vindeira semana seis actividades do proxecto 
‘O pasado por vir’ da Deputación de Pontevedra

Literatura, cine e fotografías para facer 
memoria histórica

O Rosal
 Coñecer a historia do primeiro terzo 
do século XX en Galicia para construír 
unha sociedade acorde co país soña-
do por aquela xeración devastada polo 
fascismo. Ese é o obxectivo do proxec-
to ‘O pasado por vir’, unha iniciativa da 
Deputación de Pontevedra que chega 
ao Rosal cunha semana chea de acti-
vidades, como presentacións de libros, 
exposicións e proxeccións audiovi-
suais.
 “Durante a vindeira semana os rosalei-
ros e rosaleiras poderán achegarse a 
diferentes historias de persoas que 
loitaron por tentar construír o país e 
a sociedade que querían aínda que o 
seus soños foran aniquilados”, explica 
a alcaldesa en funcións, Ánxela Fer-

nández Callís. 
 As actividades comezarán coa 
presentación do libro ‘Mulleres 
represaliadas no cárcere de Tui’, 
unha lembranza a todas as mu-
lleres represaliadas da comar-
ca, con historias daquelas que 
pasaron polo cárcere de Tui. A 
presentación será o luns 5 de 
xuño ás 20.30 horas no salón de 
exposicións do Concello e conta-
rá cunha visita guiada á mostra 
do mesmo nome da man de He-
lena Pousa Ortega e Quico Paz 
Antón, dous dos autores do libro 
xunto a Marga do val e María Vic-
toria Martínez. 
Pola súa banda, a exposición 
‘Mulleres represaliadas no cárce-
re de Tui’, deseñada por Ángeles 
Velázquez e que homenaxea ás 

mulleres encarceradas entre 1936 e 
1939 nesta prisión, estará aberta ao 
público do 3 ao 7 de xuño de luns a 
sábado de 10.00 a 13.00 horas.
 Do 5 ao 16 de xuño, o salón de expo-
sición acollerá tamén ‘Acorda. Carto-
grafía musical da memoria histórica de 
Pontevedra’, unha mostra con medio 
centenar de imaxes da fotógrafa Alba 
Díaz e textos de Lois Pérez a modo de 
crónica da rodaxe do documental que 
leva o mesmo nome e co que se bus-
ca amosar lugares da memoria históri-
ca e feitos relacionados coa represión 
franquista na provincia de Pontevedra 
co apoio das voces de artistas do pa-
norama musical galego, como Uxía 
ou Tanxugueiras. A exposición estará 

aberta ao público de luns a sábado de 
10.00 a 13.00 horas.
 O programa de actividades rematará o 
xoves 8 de xuño ás 20.00 horas no au-
ditorio municipal coa proxección do do-
cumental ‘Acorda’, do que nace a propia 
exposición. Ademais, o público poderá 
ver tamén a curtametraxe ‘Mariví, na 
pel da memoria’, unha peza que con-
ta a historia de Mariví Villaverde, unha 

muller comprometida exemplo perfec-
to do tempo do exilio, xa que tivo que 
marchar por ser filla do primeiro alcalde 
republicano de Vilagarcía; da resisten-
cia, na que traballou xinto á súa parella 
Ramón de Valenzuela; e de loita polos 
ideais da memoria. Tras a proxección 
haberá un coloquio coas directoras. 
 Todas as actividades serán de balde e 
abertas a todo o público. 

 O Concello aprobou este mércores en pleno a sinatura dun convenio de 
colaboración coa Confederación Hidrográfica do Miño-Sil, que financiará 
o 80% das obras
 A sesión plenaria deu luz verde á modificación de crédito para achegar os 
6.000€ primeira anualidade do proxecto, así como outros 50.000€ para a 
senda de Forcadela  

 O Concello de Tomiño aprobou este mér-
cores en pleno (20.00 h) a sinatura do con-
venio de colaboración coa Confederación 
Hidrográfica do Miño-Sil para a creación 
dun sendeiro peonil paralelo ao río Pego, un 
compromiso no que o Goberno municipal 
leva traballando arduamente no último ano. 
 “Este proxecto supón unha gran noticia 
para Tomiño, xa que permitirá aumentar o 
número de sendas para use e desfrute da 
nosa veciñanza”, salientou a alcaldesa en 
funcións, Sandra González. Non obstante, 
estas obras suporán tamén unha importante 
mellora na depuración de Tomiño, xa que o 
proxecto contempla a reparación do colector 

Tomiño

Tomiño creará un sendeiro peonil no río Pego

xeral que vai pegado ao río Miño, “o que per-
mitirá rematar coas infiltracións detectadas 
nalgúns casos, reducir a incorporación de 
augas pluviais ao colector xeral e mellorar 
moito a depuración”.
O proxecto contempla un investimento total 
de 1,5 millóns de euros en tres anualida-
des, dos que a Confederación Hidrográfica 
do Miño Sil achegará 1,2 millóns de euros 
e o Concello de Tomiño 306.000 euros. Na 
sesión plenaria tamén se deu luz verde a 
unha modificación de crédito extraordinario 
de 6.000 euros para a primeira anualidade 
do proxecto e que se sumarán aos 24.000 
euros que achegará a Confederación para a 
contratación da asistencia técnica necesaria 
para a redacción do proxecto de construción 
do sendeiro.   
 Por outra banda, o Goberno municipal 
tamén aprobou en pleno unha modificación 
de crédito de 48.000 euros para a creación 
da senda de Forcadela, que irá dende a 
Casa dos Mestres ata a Escola de Forcade-
la, unindo equipamentos de xeito accesíbel. 
O Concello de Tomiño foi o encargado de re-

dactar o proxecto da senda, que a 
Xunta de Galicia se comprometeu 
a financiar con 45.000 euros. Po-
rén, “visto que este financiamento 
é claramente insuficiente para que 
a obra conte con todos os criterios 
e garantías que o Concello esixe 
nas sendas peonís, como a acce-
sibilidade, a retirada dos postes... 
decidimos achegar fondos propios 
para que a veciñanza e visitantes 
poidan gozar dunha senda única e 
de calidade”. 

Concello de Tomiño 
 Corporación actual Corporación 2019 
   BNG 9 11 
    PP 6 4 
  PSOE 2 2 

Concello de Oia 
 Corporación actual Corporación 2019 
    PP 6 6 
  PSOE 4 4 
   BNG 1 1 

Concello de Tui 
 Corporación actual Corporación 2019 
    PSOE 6 8 
     PP 6 3 
   BNG 4 2 
   C21 1 1 
   CS 0 2 
     EN 
MAREA 

0 1 

Analise dos resultados electorais nas municipais do 28M

Análise

Análise

Análise

Comarca: Baixo Miño

 O escenario resultante das elec-
cións de Maio seméllase un pouco 
máis a auténti-ca realidade socio-
lóxica da sociedade Tudense, pois 
a esquerda non ten unha ma-ioría 
tan ampla como puidera parecer 
da observación dos resultados do 
2019. O descenso do PSOE era 
previsible pois non soubo capitali-
zar o enorme caudal de apoio que 
recibiu no mandato anterior e hou-
bo importantes focos de tensión, 
como por exemplo o aparcadoiro 
soterrado, que facían prever unha 
forte caída da lista que lideraba 
Quico Cabaleiro. Alegrámonos es-
pecialmente de que á dereita Tu-
dense non lle deran os números 
para formar goberno e máis que 
especialmen-te da moi relevante 
suba do BNG  que duplica os seus 
asentos, pasa de 2 a 4 e os seus 
votos  pasa de 1.002 a 2.055. Xa 
temos comentado nalgunha oca-
sión que en todos estes anos de 
camiño polo universo da política 

galega nunca nos encon-tramos a 
ninguén tan brillante , tanto no que 
se refire ás súas cualidades polí-
ticas como  ás súas virtudes mo-
rais, como a médica Carme Núñez, 
líder do BNG de Tui. Agora poden 
darse dúas hipóteses , ambas van 
rematar da mesma maneira,co so-
cialista Quico Cabaleiro como al-
calde de Tui,1) O PSOE e o BNG 
son capaces de superar as súas 
malas relacións e constrúen un go-
berno estable de progreso. Se-ría 
a máis lóxica e a desexable.2) O 
escenario anterior non é posible e 
o PSOE pacta con C21 e constrúe 
un goberno en minoría. Non é moi 
probable, C21 fíxolle unha moción 
de censura ao propio Quico Caba-
leiro no mandato do 2015, e sería 
un goberno moi débil  con 7 de 
21.Pero tampouco a desbotemos 
de todo. O alcalde será de novo 
Quico Cabaleiro do PSOE

 O BNG de Sandra González conserva 
a maioría absoluta pero ollo: perde 2 
actas que sobe o PP, e baixa 539 vo-
tos, mentres que os populares soben de 
maneira notable pois acadan 883 votos 
máis que hai 4 anos. Non son capaz de 
explicar, sen especular, esta situación. 
Aparentemente en Tomiño non acon-
teceu nada significativo, este mandato, 
que fixera prever unha suba tan grande 

dos popula-res e unha baixada signi-
ficativa do BNG.  Agardo que desde o 
goberno se analice con rigor os motivos 
que puideron orixinar esta situación e 
sexan capaces de co-rrixir os erros, se 
os houbera, que motivaron que o PP 
poida aspirar  a ter posibilidades no 27 
nun concello no que de ningún modo 
debera telas. A alcaldesa será de novo 
Sandra González do BNG

A xustiza e a inxustiza son ás veces 
conceptos abstractos e intanxibles e ás 
veces realidades terriblemente concre-
tas. E se hai unha realidade concreta 
radicalmen-te inxusta nestas eleccións 
é o resultado do BNG de Oia. Soben 
105 votos e 6 puntos, pois pasan dos 
193 e 9% do 2019, a 298 e 15% do 23, 
pero faltáronlle 28, si só 28, para aca-
dar a segunda acta , a costa do PP que 
tería perdido a maioría absoluta, e en 
consecuencia a alcaldía, que conserva 
por só 28 votos, si só 28. Xuster, o líder 

dos nacionalistas neste concello traba-
lla como un animal. Semella ter o don 
da ubicuidade, pois non hai conflito no 
que non estea nin problema ao que non 
se achegue para tratar de botar unha 
man na resolución. Porén un PSOE que 
só aparece pouco antes das eleccións 
recibe 380 votos máis( acadou 678) e 
multiplica por 4 os concelleiros que ten 
o BNG. Tardará máis ou menos pero se 
non se desanima Xuster acabará sendo 
alcalde de Oia con seguridade. A alcal-
desa será de novo Cristina Correa do PP

Concello de O Rosal 
 Corporación actual Corporación 2019 
    BNG 6 7 
     pp 6 5 
   PSOE 1 1 

Concello de Ponte Caldelas 
 Corporación actual Corporación 2019 
  PSOE 8 8 
    PP  3 3 
   BNG 2 2 

Concello de Cercedo-Cotobade 
 Corporación actual Corporación 2019 

PP 10 9 
PSOE 2 3 
BNG 1 1 

Analise dos resultados electorais nas municipais do 28M

O BNG perde a maioría absoluta e 
déixase 200 votos con relación aos 
resultados obtidos no 2019.Empata en 
actas co PP que é a forza máis votada 
por 41 votos. Imaxino que non terá nin-
gún problema en pactar co PSOE, de 
feito non lle vai quedar máis remedio, e 
que Anxela Fernández seguirá sendo a 
alcaldesa desta localidade. Que puido 
pasar para que acontecese este des-
censo non previsible? pois nun manda-
to o BNG non tivo tempo material para 
ter desgaste . O PP pre-sentaba un bo 
candidato? Non, rotundamente non. O 
seu único “mérito “é ser neto dun ex al-
calde do Rosal. Fixo algo o BNG que 

lle fixera merecedor de casti-go, non 
rotundamente non.  Pódese dicir que 
O Rosal é agora un concello moder-no 
, máis xusto e obxectivamente mellor 
do que o era antes.  O problema es-
tivo, ao meu xuízo en que   os nacio-
nalistas  subestimaron á poderosísima 
maquinaria  do PP que fixo un traballo 
moi meritorio, nos meses previos, de 
captación de vontades case casa por 
casa. Faría ben a militancia do Bloque 
local en tomar nota e tratar de con-
trarrestar pois no caso contrario este 
concello pode pasar de novo, no 27, a 
mans populares. A alcaldesa será de 
novo Ánxela Fernández do BNG

Concello de A Guarda 
 Corporación actual Corporación 2019 
     PP 8 6 
   BNG 5 5 
   PSOE 3 5 
C. Fariñas 1 1 

 A Celso Fariñas seica lle tocou a Lo-
taría. O PP gobernará en mi-noría 
ou pode incluílo no próximo goberno 
a cambio do seu voto. E claro, o seu 
voto non vai ser de balde. Atrevémo-
nos a prognos-ticar que será a cambio 
dunha concellería de certa relevancia 
e sobre todo e ante todo a cambio dun-

ha liberación. É especula-ción, pero 
case me atrevo a asegurar que aca-
bará sendo realida-de. E tamén afir-
mo que é máis que probable que o PP 
leve o voto de quen se di unha persoa 
de esquerdas, pois os populares ca-
re-cen de escrúpulos para pactar con 
calquera. Escrúpulos que si parecen 
ter os nacionalistas que polo que se 

ve non teñen moito interese en formar 
goberno co señor Fariñas. O preocu-
pante da realidade política de A Guarda 
non é o caso de Fariñas, un home que 
tardará máis ou menos pero acabará 
por desaparecer da polí-tica pois non 
significa nada, senón que o que perdeu 

o PSOE apa-ñouno o PP no canto do 
BNG. Iso é un síntoma inequívoco de 
que a realidade sempre pode ir a peor e 
que a penetración sociolóxica da men-
saxe da dereita é maior do que parece 
ser. O novo alcalde supostamente será 
Roberto Carrero do PP.

Comarca: Terras de Pontevedra

 O previsible foi o que aconteceu en Pon-
te Caldelas: Vitoria esmagadora do Par-
ti-do Socialista de Andrés Díaz cun resul-
tado idéntico, en número de actas, ao do 
2019 pero cunha suba porcentual da lista 
socialista de case 9 puntos e de cerca de 
200 votos. O PP e o Bng manteñen os 
mesmos asentos que tiñan no mandato 

anterior, 3 e 2 respectivamente, pero en 
ambos casos baixan en voto real pois o 
PP perde 77 sufraxios e o BNG déixase 
66.En definitiva ; vitoria incontestable de 
Andrés Díaz que ve avalada a súa xes-
tión por unha abafadora maioría da socie-
da-de de Ponte Caldelas. O alcalde será 
de novo Andrés Díaz do PSOE

 O PP acada unha maioría abafadora neste 
concello e incluso aumenta  un asento máis 
na corporación pois pasa de 9 a 10, xa que 
recolle o que per-de o PSOE. Porén o au-
mento da representación prodúcese polo 
incre-mento da abstención pois o voto real 
dos populares é case idéntico ao que aca-
daron no 19, perden un só voto. En calque-
ra caso a maioría popu-lar neste concello é 

incontestable. Acadar un 68% dos votos é 
un resulta-do extraordinario. Veremos o que 
acontece cando se esgoten os fondos extra 
que recibe o concello pola fusión dos anti-
gos Concellos de Cerdedo e de Cotobade. 
O nacionalismo sobe en apoios, acada 71 
votos máis, pero é unha suba insuficiente 
para medrar en actas. O alcalde será de 
novo Jorge Cubela do PP

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

Concello de Forcarei 
 Corporación actual Corporación 2019 

PP 5 5 
PSOE 5 5 
BNG 1 1 

Análise

Análise

Análise

Concello de Vigo 
Corporación actual Corporación 2019 

PSOE 19 20 
PP 5 4 

BNG 3 1 
Podemos/ 

Marea 
0 2 

Comarca: Vigo

 O resultado é idéntico ao do 2019 pois o 
PP gaña as eleccións por arredor de 150 
votos pero non lle dá para a maioría ab-
soluta, e será novamente o concelleiro do 
BNG , Roberto Jorge Correa o que faga á 
socialista Veronica Pichel alcaldesa. Agar-
demos que desta volta, Verónica Pichel, 

tome conciencia da situación arit-mética 
real, ela non gañou as eleccións, gañou-
nas a popular Belén Cachafeiro, e é al-
caldesa grazas ao BNG, e  non goberne 
como se tivera unha maioría absoluta 
que non ten.  A alcaldesa será de novo 
Verónica Pichel do PSOE.

Concello de A Lama 
 Corporación actual Corporación 2019 

PP 7 7 
UCIN 2 0 
IPR 1 0 

PSOE 1 2 
CS 0 1 

BNG 0 1 

O abandono de Jorge Canda, quen 
despois de décadas como alcalde re-
nunciou a encabezar a candidatura 
popular por un problema de saúde, 
non supuxo proble-ma algún para os 
populares que conservan a alcaldía 
con solvencia. Só perden 48 votos con 
relación ao 2019.Entran con forza dúas 
candidaturas independentes  UCIN, 
encabezada polo ex PP Carlos Rivei-
ro, e IXR que lidera a brillante avoga-
da Andrea Cordeiro.  Ambas defínen-
se como candidaturas transversais 

compostas por persoas de espectros 
ideolóxicos moi diversos. Teño serias 
dúbidas de que iso poida ser posible e 
non se trate só de instrumentos cons-
truídos para tratar de asaltar a alcaldía 
que se vaian esvaecendo no día a día. 
Veremos como evolucio-nan os acon-
tecementos. Desaparece o BNG que 
paga a peaxe dun moi mal concelleiro 
no mandato anterior que por non facer 
non facía nin acto de presenza nos ple-
nos. O novo alcalde será David Carre-
ra do PP.

O socialista Abel Caballero, aos seus 
case 77 anos de idade, iniciará o vin-
deiro 17 de xuño un quinto mandato 
como alcalde da cidade máis grande 
de Galicia. Revalidou a maioría abso-
luta que o caracteriza desde as elec-

cións municipais de 2015, mais cunha 
porcentaxe de voto (60,86%) que baixa 
considerablemente respecto da de hai 
catro anos (67,64%) e pode indicar 
que o proxecto do PSdeG-PSOE en 
Vigo ten tocado teito. A maioría de Ca-

Polígono Industrial de Arbo, parcelas 3 y 4
Arbo - Pontevedra

ballero segue sendo incuestionable e 
salva aos socialistas da debacle abso-
luta, pero nos resultados do 28 de maio 
tamén destaca o avance do PPdG, 
cunha lista renovada liderada por Mar-
ta Fernández-Tapias, e sobre todo o 
gran salto do BNG á custa de Marea 
de Vigo, que nestas eleccións se pre-
sen-tou en coalición con Podemos. 
A dereita popular sumou case 5.000 
sufraxios e un concelleiro aos catro 
que xa tiña, pero o BNG de Xabier P. 
Igrexas duplicou a porcentaxe de voto 
(de 5,66% a 11,09%) e pasou de un 
a tres concelleiros. Podemos-Marea 

de Vigo, que en 2019 puido man-ter 
o pulo de 2015 con dous concelleiros, 
queda fóra da corporación municipal. 
Malia obter un 4,82% dos votos e ser 
a cuarta candidatura máis apoiada, 
está opción política liderada por Rubén 
Pérez na cidade olívica queda sen re-
presentación. Tampouco conseguiron 
concelleiros Ciudadanos e Vox, mais 
este partido de ultradereita avanzou 
notablemente en porcentaxe de voto, 
pasando do 1,30% ao 2,64%. Así e 
todo, o goberno de Vigo continuará 
sendo progresista, con maior presenza 
nacionalista na corporación municipal.

Analise dos resultados electorais nas municipais do 28M

Análise

AnáliseConcello de Mos 
 Corporación actual Corporación 2019 

PP 10 9 
PSOE 4 5 
BNG 3 1 

Gaña MOS 0 2 

Comarca: A Louriña

 O PPdG, con Nidia Arévalo á fronte, 
consolidou a súa maioría absoluta en 
Mos, gañando case 500 votos que lle 
supuxeron o seu décimo concellei-
ro na corporación municipal. O outro 
triunfador da xornada electoral foi o 
BNG liderado por Gustavo Barcia, 
pois duplicou o núme-ro de sufraxios 
que recibira en 2019, pasando de 
10,08% a 20,67% en porcentaxe de 
voto e rivalizando co PSdG-PSOE 
como principal forza de oposición. A 
socialista Victoria Alonso, ma-lia estar 
visibilizada durante os últimos catro 

anos como responsable de Cultura e 
Igualdade na Deputación de Ponteve-
dra, non puido mellorar os resultados 
de hai catro anos e perdeu uns 780 
votos que representaron un edil me-
nos na corporación municipal. O no-
table avance do BNG en Mos estivo 
condicionado pola retirada de Gaña-
Mos do escenario político. Esta for-
mación, que en 2019 obtivera uns mil 
votos e 2 concelleiros, anunciou en 
abril que non presentaría candidatu-
ra ás eleccións municipais de maio e 
pediu o voto para calquera partido de 

esquerdas que non estea encabezado 
por un tránsfuga, en referencia directa 
a Román González, que fora portavoz 
municipal de GañaMos entre 2019 e 

2021. González, que se presentaba 
como candidato de Podemos nesta 
cita electoral, non puido entrar na cor-
poración municipal.

Os resultados do PPdG no Porriño, 
onde Manuel Alejandro Lorenzo aca-
dou a maioría absolu-ta co 65,72% dos 
votos e 16 concelleiros, foron os máis 
sobresaíntes desta formación políti-
ca nunca vila galega de entre 20.000 
e 40.000 habitantes. Neste sentido, 
o candidato popular puido rendabili-
zar nas urnas o seu ano e medio na 
alcaldía, despois da moción de cen-
sura de decembro de 2021 que puxo 
fin ao inestable goberno de coalición 

liderado pola falecida Eva García de la 
Torre. Os propios socialistas, que per-
deron máis da metade dos seus votos 
e que-daron como terceira forza políti-
ca da corporación municipal con dous 
concelleiros, atribúen este resultado 
á súa accidentada saída do goberno. 
Neste contexto, e tendo en conta a 
divi-sión da esquerda en varias candi-
daturas, quen puido sumar foi o BNG. 
Cuns 450 votos máis, a lista encabe-
zada novamente por Pedro Pereira foi 

Concello de O Porriño 
 Corporación actual Corporación 2019 

PP 16 8 
BNG 3 2 
PSOE 2 4 
Son en 
Común 

0 2 
U.D.D.L.O. 0 1 

Concello de Salceda de Caselas 
 Corporación actual Corporación 2019 

PP 6 6 
MS 4 4 

PSOE 2 3 
BNG 1 0 

Concello de As Neves 
 Corporación actual Corporación 2019 

PP 6 4 
BNG 3 4 
PSOE 1 3 
AENE 1 0 

Comarca: O Condado

quen de gañar un concelleiro e conver-
terse no principal partido de oposición 

ao PPdG no Porriño, desbancando aos 
socialistas.

En Salceda de Caselas prognosticába-
se un avance do PSdG-PSOE, sobre 
todo pola visibiliza-ción de Verónica 
Tourón na alcaldía durante os últimos 
dous anos de mandato, mais foi pre-
ci-samente a súa candidatura a que 
máis votos perdeu en comparación 
con 2019. Tanto PPdG como Move-
mento Salceda e BNG avanzaron en 
número de sufraxios, mantendo a 
súa repre-sentación na corporación 
municipal ou recuperándoa, como no 
caso da formación nacionalis-ta. As 

matemáticas permitirían un segundo 
mandato de coalición progresista entre 
Move-mento Salceda e PSdG-PSOE, 
pero este desenlace dependerá das 
negociacións políticas entre Loli Casti-
ñeiras e Verónica Tourón, que se pre-
vén tensas e difíciles despois de catro 
anos de coalición nos que se manifes-
taron discrepancias entre as súas al-
caldesas. De non chegar a un acordo 
antes do 17 de xuño gobernaría a lista 
máis votada, que é a que encabeza 
Santiago Rodríguez Dávila.

Concello de Ponteareas 
 Corporación actual Corporación 2019 

PP 7 5 
BNG 6 9 
ACIP 4 4 
PSOE 2 3 

IP 1 0 
PEC 1 0 

O efecto Nava Castro sentiuse nos 
resultados electorais de Ponteareas. 
A sombra de Pepe Castro é alonga-
da, e o PPdG apostou forte por esta 
candidatura, mesmo situando ao his-
tóri-co alcalde e pai de Nava Castro 
como último suplente aos seus 90 
anos. Os populares, que co 30,38% 
foron a lista máis votada, gañaron 
dous concelleiros e asegurarían a súa 
volta ao go-berno municipal co apoio 
de Alternativa Ciudadana de Pontea-
reas (ACIP), partido indepen-dente 
que encabeza Juan Carlos González 
Carrera desde que abandonou as si-
glas de PPdG e Unión de Condado 
Paradanta (UDCP) e se enfrentou ao 
clan Castro. Esta formación mantivo 
os seus catro concelleiros e agora é 
clave para facilitar ou non a recupe-
ración da alcaldía por parte do PPdG. 
BNG e PSdG-PSOE, que gobernaron 
xuntos desde 2015, suman desde o 28 
de maio oito concelleiros e precisan o 
apoio de tres máis para volver formar 
goberno de coali-ción. O BNG, que li-
derou o proxecto progresista co fale-
cido Pepe Represas e a súa sucesora 

na alcaldía Cristina Fernández, perdeu 
máis de 600 votos con respecto a 2019 
que representaron tres concelleiros 
menos. Os socialistas, con Delfín Do-
mínguez á fronte, tamén baixaron uns 
250 votos e pasaron de tres a dous 
concelleiros. Dentro da esquerda polí-
tica, a forza que re-colleu eses votos 
de BNG e PSdG-PSOE foi Pontea-
reas en Común (PEC), que con 818 
sufraxios logrou un concelleiro. Tamén 
acadou representación na corporación 
municipal Domingo Frei-tas con Inde-
pendientes Ponteareas (IP), mais sen 
posibilidade de marcar a diferenza. De 
pre-sentar candidatura no pleno de 
investidura, o BNG podería recibir os 
apoios de PSdG-PSOE e ACIP para 
manterse na alcaldía. Aínda que esta 
posibilidade non está descartada, con-
sideran-do as malas relacións persoais 
entre González Carrera e o clan Castro 
en Ponteareas, o máis probable é que 
primen os intereses ideolóxicos e que 
os concelleiros máis conservadores, 
incluídos González Carrera e Freitas, 
faciliten ou mesmo apoien un goberno 
de Nava Castro en Ponteareas.

A maioría absoluta do PPdG truncou 
inesperadamente o proxecto político 
do BNG nas Neves, que aspiraba a ser 
a candidatura máis votada o 28 de maio 
e asegurar un terceiro mandato, con 
Xosé Manuel Rodríguez como alcalde. 

Tanto o BNG como o PSdG-PSOE, o 
seu socio de goberno durante os úl-
timos oito anos, perderon apoio nas 
urnas e representación na corpo-ra-
ción municipal. O BNG, cuns 120 vo-
tos menos, baixou a tres concelleiros. 

Con todo, a caída do PSdG-PSOE que 
encabezaba Marcelino Couto foi aínda 
maior: perdeu 325 sufraxios e que-dou 
soamente cun concelleiro. Parte das 
papeletas que recibira a candidatura 
socialista en 2019 foron nesta ocasión 
á Agrupación de Electores das Neves 
(AENE), liderada por Eduardo Mariño, 

concelleiro socialista hai catro anos. 
O bastón de mando pasará con total 
seguridade a José Manuel Alfaro, que 
aproveitou o descontento das áreas 
máis rurais do concello para criticar ao 
goberno municipal nos meses previos 
á cita coas urnas e obtivo a confianza 
da ma-ioría de veciños e veciñas.

Analise dos resultados electorais nas municipais do 28M

Análise

Análise

Análise

 Os independentes de Alternativa por 
Mondariz, con Xoán Carlos Montes 
“Calis” á cabeza, volveron ser a can-
didatura máis votada por terceira vez 
consecutiva nunhas eleccións locais. 
A corporación municipal saída do 28 
de maio continúa altamente fragmen-
tada e polarizada arredor da figura do 
ex alcalde, que esperta notables anti-
patías entre o BNG, o PSdeG-PSOE 
e o PPdG polo seu carácter populista. 
Con todo, os seus cinco concelleiros 
–un máis que nos anos 2015 e 2019– 

contrastan coa baixada en votos e 
concelleiros do BNG, que afrontaba 
es-tes comicios desde a posición pri-
vilexiada do goberno e da alcaldía, 
con Xosé Emilio Barros como candi-
dato. O PPdG, que renovaba liderado 
con Pablo Barcia, puido recoller boa 
parte dos 350 sufraxios de Ciudada-
nos hai catro anos e sumar un terceiro 
concelleiro que o conver-te actual-
mente na principal forza de oposición. 
Así e todo, a investidura de “Calis” 
como al-calde non está asegurada 

e dependerá da 
posible confabu-
lación tácita dos 
concelleiros de 
oposición na súa 
contra, como xa 
ocorreu hai catro 
anos, cando o 
BNG decidiu pre-
sentarse como 
alternativa e re-
cibiu un maior 
consenso na cor-
poración munici-

Concello de Mondariz 
 Corporación actual Corporación 2019 

ApM 5 4 
PP 3 2 

   BNG 2 3 
PSOE 1 1 

CS 0 1 

pal. Non obstante, se consideramos 
a perda de apoio nas urnas e o veto 
histórico ao PPdG que manteñen os 

nacionalistas, o máis probable é que a 
partir do 17 de xuño goberne en mino-
ría a lista máis votada.

Concello de Mondariz-Balneario 
 Corporación actual Corporación 2019 

BNG 5 3 
PP 2 4 

   IpM 0 0 
Saidoiro 0 0 

Concello de Salvaterra de Miño 
 Corporación actual Corporación 2019 

PP 9 7 
PSOE 4 4 

   BNG 4 2 
Podemos 0 0 

 A anunciada marcha de José Antonio 
Lorenzo despois de 40 anos na alcal-
día fixo agromar no-vas candidaturas 
en Mondariz Balneario que ameaza-
ban con repartir os votos e prexudicar 
ao BNG. Así e todo, a candidatura na-
cionalista encabezada por César Gil 
puido sumar 70 votos e chegar aos 
cinco concelleiros, que lle aseguran a 
maioría absoluta e a alcaldía durante 
os vin-deiros catro anos. O PPdG, que 
presentou a Marisa Domínguez como 

sucesora de Lorenzo, non convenceu e 
acadou soamente o 26,57% dos votos. 
O BNG de Mondariz Balneario supera 
así os traumáticos resultados de 2019, 
cando quedaron a tres votos da lista 
máis votada e denunciaron a presun-
ta manipulación dos censos electorais 
para beneficio do PPdG. Nesta oca-
sión, os nacionalistas reivindicáronse 
como unha candidatura veciñal de am-
plo espectro político unida polo cambio 
e saíulles ben.

 Marta Valcárcel mantivo a súa maioría 
absoluta como candidata do PPdG en 
Salvaterra de Miño, concello que neste 
mandato aumentaba a representación 
política na corporación mu-nicipal, de 
13 a 17 concelleiros. Neste contexto 
gañou dous edís, mais visto en pers-
pectiva baixou lixeiramente en porcen-

taxe de voto. O PSdG-PSOE mantivo 
os seus catro concelleiros a pesar de 
tamén perder apoio nas urnas. O BNG, 
con Patricia Mariño como cabeza de 
lista, foi a única forza política que avan-
zou en número de votos e concelleiros, 
igualando en representación cos socia-
listas e ameazando a maioría absolu-

Concello de A Cañiza 
 Corporación actual Corporación 2019 

PSOE 7 6 
PP 6 6 

    BNG 0 0 
CS 0 1 

ta de Valcárcel de cara aos próximos 
comicios. Podemos, que presentaba 
candidatura con Félix Pérez, restoulles 

unha centena de votos aos partidos 
máis progresistas, pero non puido en-
trar na corporación municipal.

A desaparición de Ciudadanos, cun 
concelleiro en 2019, e a presentación 
de candidatura do BNG na Cañiza pa-
recían beneficiar ao PPdG, mais final-
mente foi o PSdG-PSOE encabeza-
do por Luis Piña quen rendabilizou os 
cambios. O alcalde socialista, que se 
presentaba como a única alternativa ao 
regreso do popular Miguel Domínguez, 
concentrou o voto de esquerdas e ta-

mén recolleu case 200 dos 246 sufra-
xios que obtivera a candidatura de Ciu-
dadanos hai catro anos, demostrando 
que esta marca política en decadencia 
segue actuando como bisagra do bipar-
tidismo. O prexudicado nesta dinámica 
foi o BNG, que aspiraba a entrar na cor-
poración municipal con Jesús Manuel 
Longueira como cabeza de lista pero 
finalmente quedou ás por-tas.

Concello de Covelo 
 Corporación actual Corporación 2019 

PP 8 8 
BNG 2 2 

    PSOE 1 1 

Concello de Crecente 
 Corporación actual Corporación 2019 

PP 7 8 
BNG 1 1 

    PSOE 1 2 

Concello de Arbo 
 Corporación actual Corporación 2019 

PP 8 6 
Agrelar 2 5 
    IPPA 1 0 

 En Covelo, o BNG foi o úni-
co part ido que medrou en nú-
mero de votos, mais a relat iva 
estabi- l idade de PPdG e PS-
dG-PSOE fixo que se repetise 
o mesmo escenario polí t ico de 
2019 na dis-tr ibución de repre-
sentación na corporación muni-
cipal.  A maioría absoluta do po-
pular Pablo Casti l lo segue a ser 
incuestionable, mais na oposi-

ción obsérvanse certos cambios. 
Neste senti-do, cómpre destacar 
que a distancia entre BNG e PS-
dG-PSOE en porcentaxe de voto 
ampliou-se considerablemente 
de 2019 a 2023: o BNG subiu de 
16,36% a 20,64%, mentres que o 
PSdG-PSOE baixou de 15,19% a 
10,06%, o cal pode marcar ten-
dencia de cara a futuras elec-
cións.

En Crecente, onde se reducía de 
11 a 9 o número de concelleiros da 
corporación municipal debido á per-
da poboacional do concello, o PPdG 
comandado por Julio César García 
Luengo consolidou a súa maioría ab-

soluta co 77,31% de porcentaxe de 
voto. Entre as forzas de oposi-ción, o 
PSdG-PSOE foi o gran prexudicado, 
pois perdeu case a metade dos seus 
votos habi-tuais e quedou, cun edil, 
por abaixo do BNG.

 A Agrupación de Electores a la Alcaldía 
de Arbo (AGRELAR), con Baltasar Va-
llejo como cabeza de lista e o ex alcalde 
Xabier Simón na candidatura, non puido 
sumar apoios para ameazar a maioría 
do PPdG e viu considerablemente redu-
cida a súa representación na corporación 
mu-nicipal despois de dúas 
citas municipais, as de 2015 
e 2019, quedando a uns 50 
votos da vito-ria. A distancia 
cos populares é agora moito 
maior. Das once actas que 
se reparten actual-men-
te –en 2019 eran nove–, 
a candidatura popular que 
encabeza o alcalde Hora-
cio Gil reco-llerá oito –dúas 
máis que hai catro anos–, 
mentres que a candidatura 
independente de carác-ter 

conservador liderada polo exalcalde do 
PPdG Manuel Rivera estará representada 
cun con-celleiro. O BNG, con Diego Prieto 
como cabeza de lista, mellorou resultados, 
duplicando a porcentaxe de voto, pero os 
seus 146 sufraxios foron insuficientes para 
entrar na corporación.

Comarca: O Condado
Concello de Nigrán 

 Corporación actual Corporación 2019 
PSOE 11 13 

PP 5 4 
    BNG 1 0 

A pesar de manter unha sólida 
maioría absoluta en Nigrán, o PS-
dG-PSOE baixou notablemen-te en 
número de votos, perdendo case mil 
entre 2019 e 2023. Estes sufraxios 
acabaron previ-siblemente nas can-
didaturas do BNG, Esquerda Unida 
e Somos Nigrán. Con todo, entre as 
forzas de esquerda, tan só a can-
didatura liderada por Xavier Rodrí-
guez puido converter o apoio reci-
bido nas urnas en representación 
política. Ao duplicaren o número 
de votos, os nacionalistas puideron 

entran cun concelleiro na corpora-
ción municipal. Cara á dereita no 
espectro político tamén aumentou 
a súa representación o PPdG, con 
María José Pino como cabeza de 
lista, pois sumou 650 votos e un 
edil máis. A candidatura do PPdG 
puido concen-trar este ano boa par-
te do voto  que se repartiu en 2019 
entre diferentes candidaturas mu-
ni-cipalistas que non conseguiron 
representación naquel momento, 
como Unión Centrista de Nigrán ou 
Nigrán Decide.

Concello de Mondariz 
 Corporación actual Corporación 2019 

ApM 5 4 
PP 3 2 

   BNG 2 3 
PSOE 1 1 

CS 0 1 

Concello de Mondariz 
 Corporación actual Corporación 2019 

ApM 5 4 
PP 3 2 

   BNG 2 3 
PSOE 1 1 

CS 0 1 

 O PPdG, con Jesús Vázquez Al-
muiña como cabeza de lista, foi o 
claro vencedor das municipais en 
Baiona, acadando un 50,27% dos 
votos que lle permite gobernar en 
solitario con maioría absoluta. Tan-
to o PSdG-PSOE como o BNG, que 
afrontaban os comicios desde a 

 Paco Ferreira, do PSdG-PSOE, 
non puido repetir a maioría abso-
luta de 2019, aínda que se mantén 
como a candidatura máis votada 
do 28 de maio en Gondomar. Tan-
to o Manifesto Miñor (MM) de Xosé 
Antonio Araúxo como o BNG en-
cabezado por  Manuela Rodríguez 
Pu-mar conservaron a súa repre-
sentación na corporación munici-
pal. Destas dúas forzas políticas, 
os nacionalistas foron os que máis 
melloraron os seus resultados pre-
vios en número de votos, pasando 
de 450 a 807, aínda que MM tamén 
sumou uns 75 sufraxios nesta cita 
electoral, en parte pola desapari-

ción de Gondomar Concello Aber-
to (CABE), que en 2019 recolleu 
371 pa-peletas. O partido que máis 
avanzou en porcentaxe de voto, así 
e todo, foi o PPdG. Con case mil 
sufraxios máis que en 2019, pesca-
dos principalmente entre os votan-
tes de Ciudadanos. A candidatura 
que lidera Paula Bouzos sumou 
dous concelleiros aos catro que xa 
tiña e achéga-se perigosamente ao 
PSdG-PSOE. Ferreira, non obstan-
te, non debería ter problemas para 
conservar o bastón de mando en 
Gondomar porque os números ché-
ganlle para un goberno en minoría 
se se absteñen MM e BNG.

alcaldía e desde o goberno, baixa-
ron considerablemente en número 
de votos e, polo tanto, tamén en 
representación política. Podemos, 
aínda que non entrou na corpora-
ción municipal, mantivo a súa por-
centaxe de voto; mais as 830 pape-
letas recibidos hai catro anos pola 

candidatura in-dependente de NÓS 
Baiona nos se materializaron en 
apoios progresistas. Pola contra, o 

PPdG atraeu aos votantes de Ciu-
dadanos e concentrou os sufraxios 
de carácter conservador.

Sentenza da Audiencia Provincial (I)

Antón Lorenzo, “Xaque”, veciño da vila

Cousas de Salvaterra

 actualidade imponse, e non 
vou falar de política extricto 
sensu, que para iso xa hai de 
sobra quen o faga. Hoxe vou 
falar sobre unha sentenza moi 

importante que afecta o monte comunal 
VECIÑAL Chan da Ponte de Salvaterra, 
ó tempo que, sendo eu o presidente da 
Comunidade de montes veciñais desta 
parroquia, diso sei bastante.
 A sentenza é de finais de abril, pero non 
saiu a luz até días antes das eleccións 
e, días despois, foi publicada a noticia 
no Faro de Vigo o 31 de maio. Ven a de-
cir que a Xustiza declara comunal VE-
CIÑAL unha parcela, en mans do Con-
cello, que pertence a un todo chamado 
Chan da Ponte, dunhas 38 hectáreas, é 
decir, 380.000 m2 
 En consecuencia, a Audiencia Provin-
cial declara propiedade da Comunidade 
de Montes de Salvaterra, unha parce-
la de preto dunha hectárea ubicada na 
parte sudeste de Chan da Ponte, mon-
te onde tamén se ubica o polígono in-
dustrial dese nome. A mesma condea 
o Concello de Salvaterra a absterse de 
facer calqueira acto posesorio ou de 
disposición sobre dito terreo e ordea a 
cancelación da inscripción desa parcela 
no Rexistro da Propiedade a nome do 
Concello.
 De momento a sentenza está recurrida 
en casación polo Concello, mentras na 
Comunidade solicitamos a execución 
da mesma para asegurar o seu manda-
to en tódolos termos.
 Hai que lembrar que nunha primeira 
instancia, en Ponteareas, fallaron con-
tra a Comunidade, algo a priori impen-
sable a xulgar pola morea de documen-
tación que avala a nosa tesis, isto é, un 
informe histórico da zona levado a cabo 
polo competente documentalista Don 
Gregorio Casado, infelizmente falecido, 
e un informe técnico impecable confe-
cionado pola enxeñeira técnica Dona 
Rita Pérez, levou o peso da demanda, 
admirablemente, o avogado Roberto 
Mera Covas.
 Triste e pobre pareceume o informe 
histórico, confecionado para o Concello, 
por un historiador experto en… arqueo-
loxía e o informe técnico dun perito, 

tamén para o Concello, aparente desco-
ñecedor do perímetro de Chan da Pon-
te. Lograron o seu obxectivo, crearon a 
cerimonia da confusión e a Sra. Xuiza 
sacou unha sentenza moi traballada de 
casi cuarenta páxinas, cheas de palla, 
demostrando que ou ben non sabía ou 
non quixo saber de montes comunales 
VECIÑAIS. Recurrida esta sentenza á  
Audiencia provincial, en segunda ins-
tancia o fallo foi favorable, endereitando 
a desfeita da primeira.
 Facendo un pouco de memoria, hai 
que decir que os Comuneiros xa fai ben 
anos que vimos reclamando a propie-
dade dese e doutros montes. No caso 
que nos ocupa fora un empresario da 
vila chamado Amadeo Lemos, quen xa 
nos anos noventa intentara sen éxito 
protexer Chan da Ponte das gadoupas 
especuladoras, a mentira e o engano 
impuxéronse. Pasados algúns anos, un 
grupo de xente xoven intentou o mes-
mo, movilizaron a un notario e contaron 
con un importante bufete de avogados 
especializados. Mandáronlle sendos 
burofaxes de advertencia ó Concello e 
ós empresarios, deixando clara a condi-
ción de VECIÑAL do monte, pero curio-
samente, de xeito un tanto oscuro, ese 
movimento foi, digamos, neutralizado. 
Os que levamos a cousa actualmente, 
con lentitude pero dando pasos certos, 
seguros e firmes, estamos avalados por 
multitude de documentos que abruma-
doramente nos dan a razón.
 Temos documentados os montes no 
famoso Catastro del Marqués de la 
Ensenada de 1752, temos o chamado 
documento de Excepción de Vendas de 
1861. Neste caso, igual que no anterior, 
fálanos dos extremeiros, dos ventos, 
da cabida e de quen son propietarios 
os montes, “LOS VECINOS DE LA PA-
RROQUIA”, e dende cando, “POSE-
SIÓN INMEMORIAL”. Este documento 
consta dunhas 630 páxinas, coas des-
cripcións dos montes e as declaracións 
dos alcaldes pedáneos das distintas 
parroquias, formalizado ante o Notario 
José Ramón Bugallal en Ponteareas e 
sinado polo Alcalde, Antonio González 
Sarmiento e os pedáneos.
 Por certo que leva incluidas parroquias 

que na actualidade non pertenecen o 
concello de Salvaterra de Miño, nese 
documento están rexistrados montes 
de parroquias que hoxe pertencen ós 
concellos das  Neves e de Ponteareas.
Nos anos cinconta, atopámonos con 
un señor moi antipático que mandou no 
estado español durante cuarenta anos, 
e os seus amigos aproveitaron para ins-
cribir os montes dos VECIÑOS a nome 
dos Concellos nos Rexistros da Propie-
dade. E esa é a disculpa para que, anos 
máis tarde, os vendan por parcelas, 
enganen os empresarios, e non pase 
nada.
  Pero eu pregúntome, qué foi o que ins-
cribiron no Rexistro?, montes comuna-
les?, repóndome, sí comunales, volto a 
preguntarme, pero que tipo de montes 
comunales, VECIÑALES?, e respóndo-
me, sí comunales VECIÑALES. Entón 
voto man da lexislación e esta dí que 
tanto a  Lei de Bases de Rexime Local, 
artigo 80, coma a Lei de Montes, artigo 
14, dispoñen de xeito taxante e con-
tundente que: “Os montes do dominio 
público forestal xon inalienables (non 
se poden vender), son imprescriptibles 
(nunca prescriben inda que lles cons-
truas enriba un hospital, caso de Mon-
tecelo), son inembargables e asemade 
non están suxeitos a tributo algún que 
grave a titularidade. Todo o antedito 
ven a dar no mandado do artigo 132 da 
Constitución do estado español, en can-
to dispón que “a Lei regulará o réxime 
xurídico dos bens de dominio público e 
dos comunais, inspirándose nos princi-
pios de inalienabilidade, inprescriptibili-
dade e inembargabilidade…”
Si se venden en contra da Lei, querse 
decir que o que vende, presuntamente, 
está cometendo un delito. Si é a Admi-
nistración Local quen vende, asemade, 
estase cometendo, presuntamente, ou-
tro delito.
 Voltando a sentenza, na Xunta Reitora 
sempre tivemos vontade de chegar a 
acordos. O Concello no 2021 pediunos 
que paralizármos a demanda, así o fixe-
mos, pasamos moitas horas para redixir 
un documento que sin dúbida abonda-
ba para resolver as distintas casuísticas 
que se presentan nese espazo Chan da 

Ponte, e despois de meses de traba-
llar niso, negáronse a negociar, iso sí, 
aproveitaron o tempo para allear duas 
parcelas, é decir, mentiron para gañar 
tempo e vender máis.
 A resolución da Audiencia provincial 
deixa aberta máis doadamente a posi-
bilidade de que a Comunidade de Mon-
tes poidamos reclamar a totalidade do 
monte Chan da Ponte. Si como xa se 
viu, somos capaces de demostrar o ca-
rácter de VECIÑAL dos terreos, estes 
pasarían a ser da  nosa propiedade, in-
cluso aqueles que foron vendidos polo 
Concello sin ser da súa propiedade.
 Quede clara a nosa intención de se-
guir a folla de ruta até lograr a recu-
peración do monte. Non excluimos a 
posibilidade de negociar e chegar a 
acordos que sexan satisfactorios ás 
partes implicadas, especialmente no 
que atinxe ós empresarios e ós traba-
lladores. A Comunidade está aberta a 
dar seguridade xurídica a aqueles que 
compraron terreos e que queiran facer 
inversións neles, sempre respeitando a 
propiedade veciñal. 

A
 historia

Investidura de Anrés Díaz, Ponte Caldelas

Investidura de Cesar Gil, Mondariz Balneario

entrevista redacción/ investidura

Mensaxe de agradecemento de Luís Piña, 
alcalde de A Cañiza

 Grazas á xente que me apoiou.
 Grazas ás persoas que durante estes 
catro anos me axudou na difícil tarefa de 
ser Alcalde.
 Grazas por suposto a miña familia, á 
miña muller, aos meus fillos e a miña nai. 
Estes catro anos, intensos, adicados as 
24 horas dos 7 días da semana ao noso 
Concello, implicaron una dedicación com-
pleta que tiveron unha consecuencia im-
portante na miña presenza na familia. O 
seu esforzo e apoio foi crucial e transcen-
dental para que eu puidera continuar con 
este proxecto municipal dende a Alcaldía 
do meu Pobo: A Cañiza.
 Nos meus inicios na política local, tiña un 
so concelleiro. Fixen un percorrido difícil 
no que sempre tiven presente que o máis 
importante era loitar polos intereses do 
meu pobo e pouco a pouco, con esforzo, 
tesón e dedicación hoxe consigo o voso 
apoio maioritario para ser o Alcalde de 
todos os cañicenses durante este novo 
Mandato que comezou o pasado sábado 
17 de xuño.
Os catro anos pasados foron realmente 
duros.
 Complicados por unha Pandemia, a da 
enfermidade do SARS- COVID-19 que 
nos deixou a todos unha amarga pegada. 
Pola invasión Rusa a Ucraína e as súas 
consecuencias a nivel internacional e no 
eido municipal por atoparme cun concello 
afogado polas débedas acumuladas nos 

anos de gobernanza anterio-
res.
 Unha situación complicada 
que duramente e con rigor 
conseguimos revertir. Con tra-
ballo e un grande esforzo apli-
cado a todos os eidos da polí-
tica municipal, pouco a pouco 
estamos conseguindo corrixir 
a xestión municipal. Con todo, 
aínda a medio prazo terá con-
secuencias, polo que non nos 

podemos descoidar.
 Hoxe quero enviarvos unha mensaxe op-
timista e sobre todo conciliadora.
Desexo ser o Alcalde de todas e de todos 
os veciños da Cañiza, deixando de lado 
calquera pensamento político.Ao marxe 
das lexítimas ideoloxías de cada quen, 
eu, na miña calidade de Alcalde desexo 
que TODOS TRABALLEMOS XUNTOS, 
porque unindo as nosas forzas, as nosas 
sinerxias, poderemos acadar moito máis 
para a NOSA CAÑIZA.
 Temos moito traballo por diante.
 Moito traballo programado e madurado 
para acadar uns obxectivos firmes e ne-
cesarios para que A Cañiza progrese, con 
vantaxes para todas e para todos. Para 
ir colocando de novo A Cañiza no mapa 
empresarial, comercial, turístico, cultural, 
deportivo, medioambiental...e moito máis.
 Teño un firme compromiso de traballo 
por A Cañiza.
 Un compromiso que me gustaría com-
partir con todos.
 E nesa liña tentarei manter a Gobernan-
za que comeza agora, en canto se cele-
bre o Pleno Organizativo, co obxectivo de 
que, dentro de 4 anos, cando se volvan 
a celebrar as Eleccións Municipais, poida 
conseguir tamén a confianza de aqueles 
que non me votaron.
 Por todo isto traballarei.
 Grazas novamente a todas e a todos 
pola vosa confianza.

Apertura da piscina municipal en 
Salvaterra de Miño

 Un ano máis che-
ga o verán e con 
el o calor, e o Con-
cello de Salvaterra 
de Miño prepárase 
para recibilo coa 
apertura da súa 
piscina municipal, 
que estará aberta 
dende mañá 15 de 
xullo ata o próximo 
15 de setembro. 
Unhas instalacións 
onde maiores e 
pequenos poderán 
desfrutar nas tar-
des calurosas que 
se achegan!!!

.  Educación infantil 0-3 anos 100% subvencionada

. SCD (Ludo, Deberes): Trades Vacacións

.Plan Madruga e sservico comedor nen@s de 3-12 anos

pontecaldelas

. Horario 07:30- 20:30

Sobre a incidencia de Podemos na área de influencia de A Nova 
Peneira e sobre o que preveo acontecerá de cara ás eleccións de xullo

 A formación Podemos presentou candidaturas, soa ou en compañía de Esquerda Unida, en 8 dos 34 concellos da nosa área de influencia. Nos outros 26 non foi quen 
de montar unha lista. A utilidade desas 8 candidaturas foi ningunha, e a súa incidencia oscilou entre nada ou contribuír a que o PP siga ostentando alcaldías, Salvaterra, 
ou consolidando as súas maiorías, Mos. O resultado da nosa área de influencia non foi diferente á do resto do país. Desastre tras desastre, iso foi o que lles aconteceu. E 
sen dúbida boa parte de responsabilidade tena a actual dirección da organización en Galicia á que non lle treme o pulso á hora de presentar a tránsfugas encabezando 
ás súas candidaturas, que como era previsible: 1) fixeron o máis absoluto dos ridículos 2) desaparecen ipso facto da vida política no momento en que perden a opción de 
saír na foto. Vexamos o que aconteceu nos 8 concellos da nosa área de influencia na que Podemos presentou candidatos/as

-Salvaterra:
Votos 104. Concelleiros/as 0

 Incidencia: Neste concello o PP conser-
va a maioría absoluta pois acada 9 de 17 
actas. Consérvaa por 49 votos que son os 
que lle faltaron ao PSOE para conseguir 
o 5 asento na corporación. Os 104 votos 
de Podemos contribuíron decisivamente 
a que o PP mantivera esta alcaldía. Na 
actualidade están desaparecidos e non 
volverán facer política local ata dentro de 
4 anos, se a fan.

   -Mos
Votos 126.Concelleiros/as 0

 Incidencia: Neste concello o PP acada 
unha solvente maioría absoluta. A última 
acta tena por 80 votos, que son os que lle 
faltan ao BNG para chegar á 4º. Os 126 
votos de Podemos contribúen a darlle 
un concelleiro máis ao PP e quítanllo ao 
BNG. Na actualidade están desapareci-
dos, e non volverán facer política local ata 
dentro de 4 anos se a fan.

-Nigrán
Votos 268.Concelleiros/as 0

Incidencia: En Nigrán Podemos e Es-

querda Unida presentaron candidaturas 
separadas. Estes acadan 268 votos e EU 
262.Nin sequera o que é o mesmo foi ca-
paz de confluír nunha única candidatura, 
nin sequera foron capaces de chegar a 
un acordo entre eles. A súa incidencia foi 
ningunha.

-Baiona
Votos 242.Concelleiros/as 0

 Incidencia: No concello de Baiona a 
maioría absolutísima do PP non é contes-
table. Pero o último dos seus concelleiros 
lógrano por 120 votos, que son os que lle 

faltan ao Bloque para poderen conservar 
as súas dúas actas.  Os 242 votos de Po-
demos só serviron para restarlle un con-
celleiro ao BNG e darllo ao PP.

Cangas
Votos 281.Concelleiros/as 0

 Incidencia: Outra localidade en que Po-
demos e EU presentan candidaturas se-
paradas. Outro concello no que non foron 
quen de pórse de acordo entre eles. A  in-
cidencia da candidatura de Podemos foi 
ningunha.

-Tomiño

Votos 106.Concelleiros/as 0
 Incidencia: 106 votos tirados. Incidencia 
0.

Ponteareas
Votos 818.Concelleiros/as 1

 Incidencia:Neste concello Podemos pre-
sentouse en coalición con Esquerda Uni-
da baixo o nome de Ponteareas en Co-
mún. En Ponteareas Esquerda Unida ten 
certa presenza na vida política , de feito 
xa tivo representación en varios manda-
tos .E posúe algún cadro político relevan-
te como por exemplo o sindicalista Lino 

País Galego

 Tras a primeira reunión do Consello 
Nacional do BNG, despois do 28M, e 
ante a convocatoria das eleccións xe-
rais previstas para o 23  de xullo,  a 
portavoz nacionalista, Ana Pontón, 
afirmou que “fronte aos bloques de 
Feijóo e Sánchez e os seus aliados,  o 
noso bloque é Galiza e a nosa propos-
ta unha candidatura de país para lograr 
un grupo galego forte en Madrid”.
  O BNG dixo, encara a convocatoria de 
eleccións xerais, como un “gran reto” 
ao que nos enfrontamos “con confian-
za e entusiasmo” cunha candidatura 
de país para lograr “un grupo galego 
forte en Madrid”.
  Temos o motor posto a punto, a ma-
quinaria engraxada, un equipo magní-
fico dando o mellor de si nos traballos 
de campaña e imos ter as mellores 
candidatas e candidatos para pilotar a 
proposta que queremos facer chegar á 
sociedade galega.
 A líder do BNG considerou que a nova 
convocatoria electoral puido pillar a al-
gúns a contrapé, pero no BNG “vimos 
dun moi bo resultado  nas Municipais e 
estamos no mellor momento da nosa 
historia”. Este é un BNG, recalcou  “que 
sae a gañar, con confianza e con ambi-
ción, coa mesma confianza e ambición 
que queremos para o noso país”. Para 
iso, precisamos “ter unha voz máis for-
te en Madrid para que Galiza exista 
con forza e con peso na axenda estatal 
e poder así garantir que as cuestións 
galegas sexan atendidas”.
 Estas eleccións Xerais do 23 de xu-
llo,  van de todo iso: “de facernos valer 
con máis forza, de ser un actor político 
determinante, de que Galiza teña peso 
político en Madrid para usalo en favor 
dos intereses da sociedade galega”.
 Por outra parte, advertiu que  o dese-
ño de campaña desde Madrid vai ser 
máis centralista ca nunca. “Queren que 
as vindeiras Xerais vaian de escoller 
entre dous bloques: o bloque de Feijóo 
e aliados fronte o bloque de Sánchez 
e aliados”. E fronte ese  esquema, o 

noso bloque está claro, “o noso bloque 
é Galiza. E a nosa proposta, moi clara 
tamén, unha candidatura de país para 
un grupo galego forte en Madrid.”
 Pontón destacou “o magnífico e inten-
so  traballo” do deputado Néstor Rego 
así como os logros para Galiza e para 
as maiorías sociais.  “Se puidemos fa-
cer iso cunha única voz, a de Néstor 
Rego, estou segura de que poderemos 
ser determinantes reforzando a pre-
senza do BNG en Madrid”.
 Hoxe lideramos a alternativa ao Par-
tido Popular; somos a referencia do 
cambio galego; imos gobernar a ca-
pital de Galiza; superamos as enqui-
sas, elección tras elección, e todo isto 
é produto dun traballo con humildade, 
mais tamén con ambición. “Non nos 
poñemos límites. Temos vocación de 
maioría, de hexemonía e de goberno, 
para transformar o país e mellorar a 
vida dos galegos e das galegas”.
 Lográmolo porque somos a forza que 
defende sempre os intereses de Ga-
liza, en todos os parlamentos, desde 
todas as institucións, e tamén desde 
a propia sociedade, diante de quen os 
haxa que defender, remarcou a líder do 
BNG.
 Os resultados municipais do BNG 
confirman que o cambio galego está 
en marcha
 Na súa intervención, tras agradecer o 
esforzo e traballo da militancia no pro-
ceso electoral municipal afirmou que 
os resultados do BNG do pasado do-
mingo confirman que o “cambio galego 
está en marcha”
 Hai unha onda de cambio que non 
para de medrar desde as pasadas 
eleccións Galegas de 2020, e que ten 
ao BNG como a súa referencia.  “As 
eleccións Municipais que se veñen de 
celebrar son aínda máis vento nas ve-
las para o proceso de cambio político 
en Galiza, co BNG como protagonista”.
 O pasado domingo obtivemos un total 
de 590 concelleiros e concelleiras, 134 
máis que en 2019. Dixemos en campa-

Pontón: “Fronte aos bloques de Feijóo e 
Sánchez e os seus aliados, o noso bloque é 

Galiza, e a  nosa proposta unha 
candidatura de país para lograr un grupo 

galego forte en Madrid”.
 Afirma que as  eleccións Xerais do 23 de xullo van  “de facernos valer con 
máis forza  para que  Galiza teña peso político en Madrid e usalo en favor 
dos intereses da sociedade galega.
 “Precisamos lograr  un grupo galego forte no Congreso que sexa determi-
nante e que poida negociar e condicionar en favor dos intereses de Galiza”

Costas. Podemos non ten nada. Este 
concelleiro,Manuel, moi respectable e ao 
que lle desexamos todo tipo de éxitos, 
xorde polo evidente desgaste do BNG , 
pola historia de esquerda unida na vila e 
polo mérito do seu elevado compromiso 
político persoal.

Vigo
Votos 6523-Concelleiros/as 0

Incidencia:Rubén Pérez, o candidato de 
Podemos-Marea de Vigo, é un histórico 
de Esquerda Unida, formación que sem-
pre tivo un espazo nesta cidade. Pode-
mos, na realidade social viguesa, non é 
nada e nada representa. A súa incidencia 
é ningunha.

Xullo do 2023
Pronto teremos eleccións xerais e ima-
xino que a candidatura de Sumar será 
quen de artellar a todo o cúmulo de gru-
pos políticos, reais e virtuais, que están á 
esquerda do PSOE. Tamén 
presentarán en Galicia. Virán e falarán 
de unidade popular, de confluencias e 
de que só hai dúas opcións: ou eles ou o 
fascismo.  Virán buscando postos algun-
has persoas que non fixeron nada estes 
catro anos, e que desaparecerán se non 
os conseguen.  Agardo amigos e amigas 
que saibamos distinguir quen está facen-
do política os 365 días de ano, todos e 
cada un dos anos.

País Galego

O Barxio
Bar

Estrada do Portal
Valadares

Curbeira
Restaurante

Visítanos!!
Estamos encantados de que 
a nosa casa sexa 
tamén a  túa

ña que íamos ser a forza política que 
máis subiría nestas elección e o resul-
tado así o avala: En votos o BNG tivo 
un incremento do 28% do seu apoio, 
fronte ao 9% do PP e o descenso do 
15% do PSOE e en número de conce-
lleiros e concelleiras tivemos un incre-
mento do 29%, case catro veces máis 
que o PP.
 19 maiorías absolutas, máis de 40 
concellos e un gran número de cogo-
bernos
 Unha vez rematado o proceso de con-
formación dos novos gobernos muni-
cipais teremos a alcaldía de ao redor 
de 40 concellos do noso país. Faremos 
parte tamén dun número moi impor-
tante de cogobernos. Recuperamos 
a representación en vilas e concellos 
en que non tíñamos. E no ámbito das 
cidades, á magnífica labor do Gober-
no Municipal do BNG en Pontevedra, 
imos sumar agora a alcaldía da capital 
de Galiza, Santiago de Compostela. 
Dixemos en campaña que iamos facer 
historia e cumprimos:  “Goretti San-
martín será a primeira alcaldesa de 
Compostela”. 
 Pontón amosou a súa confianza na 
nova xeración, en todos eses mozos 
e mozas que chaman ás portas para 
gañar un futuro mellor, “esa Galiza 
nova  que confía en si mesma e vive 
plenamente o seu tempo desde a súa 
Terra; con orgullo, compromiso e mo-
dernidade”.
 Somos  unha nación, un territorio, cun-

ha dinámica política propia, diferencia-
da e que non se axusta á dinámica 
estatal imposta polo centralismo. Que 
tome nota a dereita española, porque 
“os marcos trumpistas en que desen-
volveu a campaña no Estado non lles 
serviron para Galiza”.

E mentres vemos con preocupación 
como no Estado as chamadas forzas 
progresistas baixan, en Galiza o BNG 
medrou, fortaleceuse, avanzou e foi 
canle de esperanza e de ilusión para 
milleiros de galegos e galegas que 
confiaron en nós e na nosa proposta 
de transformación.

Pontón concluíu a súa intervención 
lembrando que os resultados do pasa-
do 28 de Maio colocan ao BNG como a 
forza política que máis sobe en Galiza, 
“reforzan aínda máis a tendencia ini-
ciada nas eleccións galegas e sitúan-
nos como a referencia clara do cambio 
político en Galiza”.  

País Galego

O teu
Xornal en 
galego

